
Ts'ian Na Tont'a Nn'an Na Jiion
Jesucristo

Ji'loon na tco' Jesucristo 'ndyo jon na nndyo
Espiritu Santo

1-210' ta Tedfilo na njon jndyi 'u' ntyji, mancya
ts'on njan nnon'. Jii'oon na tji jndyé€ na sclianOn
na m'an', siquindyi ja 'u' ntyja 'naan tsofi'en na ta'
Jesus na tots'aa jon yo nin'ntyja 'naan nchu vaa na
totsi'man jon ata xjen tuee' Xuee na tjava ntcte'
jon quificon'ndue. Vitjachen na ngava ntcte' jon,
jo' tji jon nn'an na t'ua jon ts'ian ndééhan, ndo'
si'manjon ndééhan nin ts'ian na quint'ahan. Ntyja
'maan' Espiritu Santo na si'man jon ndééhin nin
ts'ian na quint'ahin. 3 Ndo' vi jndé tue' jon, tity-
incyoo'hin ndééhan na vando' xco jon. Tom'aan
jon yohan vi venn'anchen xuee. Jndye nnon 'nan
tots'aa jon na tojnty'ia ndééhan na totsi'man jndy-
oyuhan' na manquiintyi jon. Ndo' totsinin jon
ndééhan jii'oon ntyja 'naan' na itye'ntjon Tyo'ts'on
nn'an.

4Viochen xjen na tom'aan jon yo joohan, tquen
jon jii'oon ndééhan na tyi'ndui' tyuaa'han tsjoon
Jerusalén. Itso jon:

—Clendoo''0' ata Xjen na ntsiquindé jndyeehan'
juu jii'oon na tco' Tyéhd' 'ndyo jon na nndyo nquii
Espiritu Santo cha'xjen juu jii'oon na jndé totsjo
ndéeého'. 5 Ee Juan mayuu' totsiquindéé' jon nn'an
yo ndaatioo, majo' 'o' tajndye xuee ndo' mant'ého'

nquil Espiritu Santo na njfion Tyo'ts'onhin quii'
n'onho'.
Tava ntciie' Jesus quifioon'ndue

6 Viochen xjen na tom'an nan'fieen yo Jesus,
taxee'han nnon jon, jnduehan:

—Ta, ¢Aa naneinhin ntquen' nnda' ntyjééhé
nn'an Israel na ngitoxen nquehan?

7Majo' t'a jon, itso jon ndééhan:

—Xia'ntyi nquii Tyéhd' tsixuan jon na itsijnda’
jon non'ciian ndo' yuu Xjen na ntyjii jon na
nguentyja na nndui nciii ciii nnonhan'. 'O'
tyi'quinan'xuanho' na nctaa' n'onho' joo
jii'oonmin'. 8 Majo' juu xjen na ncy'onho' ciienta
Espiritu Santo quii' n'onho', Xjen'fieen nninncyaa
Tyo'ts'on na nnan'xuanho' juu najndei nquii
Espiritu Santo. Ndo' nnan'nein jndyoyuho' ntyja
njan quityquii' tsjoon Jerusalén, yo ninvaa
ndyuaa Judea, yo ndyuaa Samaria, ndo' ata
ninvaa nnon tsonnangue.

9Ndo' vi na jndé tso jon jii'oonmin', ninvaa na
cojnty'iahan, tava ntctie' jon quifioon'ndue. Ndo'
juu xjen'fieen jndyo nciii chincyu na iscu'han'hin.
10 Ndo' viochen xjen na cojnty'ia ]ndylhan na
tondye tsjo'ndue na tjava jon, juu xjen'fieen tityin-
cyoo' ve nannon ndééhan, quichi' jndyi ndiaa na
clie nan'fieen. 11 Ndo' jndue nan'fieen ndééhan:

—'0' nn'an ndyuaa Galilea, ¢(Ndu na cojnty'ia
jndyiho' na tondye tsjo'ndue?  Manquiintyi
Jesus na jnan jon tondéého', tja ntcle' jon
quifioon'nduechen. Ndo' macha'xjen na jnty'iaho!
na tjava jon jo', mannda'vaa na nndyo ntcte' jon.

Ts'ian na totsixuan Judas, t'ionhinhan' Matias

12 Ndo' joo nan'fieen na totsay'onhan jfi'oon
yo Jesus, jndui'han juu tyo' na jndyu Olivos,
tyentclie'han Jerusalén. Juu tyo'fieen ndyo chjo-
han' yo Jerusalén cha' na nciiii kildmetro. 13 Ndo'
vi na jndé sque ntcie'han tsjoon'fieen, tyevahan
quii' v'aa, v'aa vequito' naijon na mancuiixjen
cotsque yahan. Jo' tyjee' Pedro, Juan, Jacobo,
Andrés, Felipe, Tomas, Bartolomé, Mateo, Jacobo
jnda Alfeo, Simon tsan na mantyi nintonduihin
tmaan' cananista, yo nin'Judas, tyje nquii Jacobo.
14 Tsofi'enhan jnan'cliajonhan jii'oon yo ntyjehan
na 'io 'io tovanciiihan na tonan'meinhan nnon
Tyo'ts'on. Ndo' ii'en vendye nanntcu, mantyi fi'en
Mariandyee nquii Jesus yo nin'nannon nque ntyje
Jesus.

15 Nctii joo xuee'fieen juu Pedro jnanquin-
tyja jon quil' nt'an nn'an na vantyja n'onhan
Jests. Nan'fieen tuee' chama nctuii ciento van-
tjo' ntcyuhan. 16 Tso jon ndééhan: “'O' ntyjé,
toxen'ntyichen si'man Espiritu Santo jii'oon nnon
David na tji jonhan' ntyja 'maan' Judas. Ndo'
nanein juu jii'oon'fieen jndé siquindéhan' juuhan',
ee juu juu tjatsi'man juu Jesus ndéé nn'an na
t'uehan jon. 17Juu juu tovay'oon juu jii'oon yo jaa,
ndo' manincﬁajon ts'ian na totsixuan juu cha'xjen
conan'xuan nquéhé. 18 Majo' yo juu xoquitu' na
tyion ntyee tque juu ntyja maan' natyia na s'aa
juu, yo majuuntyihan' jnanjndahan nctii tan'
tyuaa. Juu Judas'fieen sintyja nquiihin, tyioohin
tyuaa, tongio xquen juu, ndo' jnan'hin, jndui'ii'en
tsiaa' juu. 19 Ndo' tsofi'en nn'an Jerusalén, xjen
na taa' n'onhan na nnda' s'aa juu, yo jii'oon na
conan'neinhan jnan'quijndyuhan juu tyuaa'fieen

Acéldama. Juu jii'oon'fieen itsiquindyihan' Tyuaa
Neon'. 20 Ee nnon tson Salmos vaa jii'oon na
itsohan':
Vaa' juu, quintjo nquiihan', min'nciii ts'an
tyi'nc'oonhan'.
Mantyi itsohan":

Juu ts'ian na totsixuan juu, ncuiichen ts'an cy'oon
cuentahan'.”

21-22 Ndo' tsontyichen Pedro: “Ng'e na nnda/,
icanhan' nciiiichen ts'an na ntsijonhin yo jaa na
ngotji' jndyoyu jaa ntyja 'maan' na vando' Xco
Jesus. Nctiii ts'an na ninnquii'chen tom'aan juu yo
jaa ninvaa xuee xjen na jndéé' Jesus ata juu xjen
na téva ntcue' jon quifioon'ndue.”

23 Ndo' vi na jndé sinin Pedro jii'oonva', jo'
jnan'man nan'fieen ve ts'an, José yo nin'Matias.
Juu José'fieen tye juu jndyu Sabas. Xuee' juu
na jndé ve Justo. 2425 Ndo' juu Xjen'fieen
jnan'nmeinhan nnon Tyo'ts'on, jnduehan: “'U'
ta, mandyia' quii' n'on tsofi'en nn'an, ng'e jo'
quitsi'man' nin nciii joo na ve nanmin na mactuji'
nantsijonhin yoja nama'ua'ts'ian 'nan' ndé. Cha'
juu tsan'fieen ninnonhin ts'ian na totsixuan Judas
na jnde tjihin, ndo' jndé tja juu naijon na tsixuan
juu na cja juu ntyja 'maan’' jnaan' juu.”

26 Ndo' ty'ehan x'iaa', cha' quitsi'manhan'
nin juu na ve nan'fieen na ngacija’han'hin juu
ts'ian'fieen. Ndo' juu Matias tijnoon' jonhan'. Ndo'
majuu xjen'fieen téquee' jon ts'ian cha'xjen juu
ts'ian na nan'xuan nque nn'an na nqui ncho'ncii
na totsay'onhan yo jii'oon na toninncyaa Jesus.

2

Na jndyo Espiritu Santo

1Xjen na tuee' nguee Pentecostés, nque nn'an
na vantyja n'on Jesus, tsofi'enhan ninnctii toj-
naan' m'anhan. 2Juu xjen'fieen ninjonto tye' na
tic'uaa tondye tsjo'ndue, nan'fieen itsijonhan' ju-
uhan' cha'vijon ya na ]ndel ndyo jndye. Ndo'
X]en fieen, ninvaa quii' v'aa na1]on na minndyuaa
nan'fieen, tic'uaa. 3 Juu xjen'fieen, jnty'iahan tity-
incyoo' cha'vijon tsachon na ntyjohan' nacjo ncii
cliihan. 4Ndo' tsofi'enhan quindé ya nan'xuanhan
Espiritu Santo. Ndo' tyincyaa jon na nan'xuanhan
juu najndei na condui nquii jon. Ndo' tye'
jnan'nmeinhan mafioon nnon jii'oon na chito jii'oon
na mancuiixjen na conan'neinhan.

5 Ndo' juu xjen na tui na nnda', quii' Jerusalén
m'an nn'an judios na ve' sque yahan jo' na
jnanhan nctii ciii ndyuaa. Squehan tsjoon'fieen
nannan't'maan'han Tyo'ts'on. 6 Ndo'joo nan'fieen
Xjen na jndyehan na nnda' vaa na tic'uaa,
Xjen'fieen ténciithan. Ee tsofi'enhan tondyehan
na joo jii'oon na mancliixjen conan'nein
nquehan, nque nn'an na t'ua Jesus ts'ian ndééhan,
tonan'neinhan joo jii'oon'fieen. Ndo' joo nan'fieen
na sque yahan jo', totsiquijii'eenhan'hin na nnda'
vaa 'nmanna tui. ’Xjen na jndye nan'fieen na nnda',
sity'uehan'hin ndo' vacue tom'aan' n'onhan.
Tota'xee'han' ndéé ntyjehan:

—Tsofi'en nanmin', mancuiixjen nn'an ndyuaa
Galileahin. 8 Ndo' na nnda', ¢(Nin ng'e'fieen na
condyéé na conan'neinhan nciii ctiii nnon jii'oon
na mancuiixjen conan'nén jaa? ° Ee quii' nt'an

jaa m'an ntyjé na jnanhin ndyuaa Partia, Media,
Elam yo Mesopotamia, Judea, Capadocia, Ponto,
yo nin'ndyuaa Asia. 10 Mantyi fi'en jaa na jnan
ndyuaa Frigia, Panfilia, Egipto, yo ndyuaa Africa
na ndyo tsjoon Cirene. Ndo' vendyechen jaa
na jnan tsjoon Roma, mantyi fi'en jaa na tui
jaa nn'an judios, ndo' fi'en vendye jaa na co-
nan'jon na conan't'maan' Tyo'ts'on cha'xjen nque
nn'an judios conan't'maan'han jon. 11 Ndo' man-
tyl fi'en jaa na jnan Creta yo nin'Arabia. Ndo'
joo nanmin' nn'an ndyuaa Galileahin, tsofi'en jaa
condyéé na conan'neinhan nciii ctiii nnon jii'oon
na mancuiixjen na conan'nén. Conduehan joo 'nan
na taquintyja na t'man na its'aa Tyo'ts'on.

12 Ndo' tsofi'en nan'fieen na jnanhan nctii ctii
joo, t'man jndyi vaa na s'aahan ngiohan, ndo'
mantyi totsiquijii'eenhan'hin. Tota'xee'han ndéé
ntyjehan:

—¢Nin nin'quitsiquindyihan' na nnda' vaa 'nan
na condui?

13 Majo' fi'en vendye nan'fieen ve' toncohan.
Jnduehan:

—Nanmin' jndé quindyehan na téhan vinon na
tacoque ya.

Jii'oon na sinin Pedro ndéé nn'an

14 Ng'e na nnda' jndue nan'fieen, jo' téciientyjee'
Pedro yo ntyje jon nn'an nqui ncho'ncuii. Jn-
dei sinin jon ndéé nn'an na m'an jo'. Itso jon:
“'0' ntyjé nn'an ndyuaa Judea yo tsoii'enho' na
sque yaho' ntjoohin Jerusalén, quitquen yaho'
clenta ndo' quindyeho' chjo jii'oon na ntsjo.
15 Ee nque ntyjééhé nanmin, chito quindyehan

cha'xjen na cotji'ho' clienta, ee xXe jnda tuee'

na fijen na vitsjoon. 16 Majo' ntyja 'nmaan' juu

'nan na cojnty'iaho' naneinhin, itsiquindéhan' juu

jii'oon na toninncyaa Joel, tsan na toninncyaa

jii'oon' Tyo'ts'on ntyja nchu vaa 'man na nnguaa.
17Ndo vaa jit''oon na siquindyi Tyo'ts'on yo 'ndyo
tsan'fieen. Itso jon:

Joo xuee na mats'ia, njiion ja Espiritu njan quii'
n'on jndye nn'an.

Ng'e jo', nque ndaho' nannon yo nanntcu,
nnan'neinhan jii'oon na ntsiquindyi ja
joohan.

Ndo' nannon na tyi'tque, min 'nan nnintyincyoo'
na njnty'ia ndééhan.

Ndo' nque nn'an na jndé tque, ngitsohan ndaa.

18 Majoo xuee'fieen, njfion Espiritu njan quii' n'on
nn'an na cotye'ntjonhan nnén, nque nan-
non ndo' mantyi nanntcu.

Joohan ninncyahan jii'oon ntyja njan.

19Ndo' ja nts'a na ndityincyoo' jndye nnon jn'aan
na tondye tsjo'ndue, ndo' Xjen na njnty'ia
nn'anhan', ntsity'uehan'hin.

Ndo' na tocje nnon tsonnangue,

nts'a na ndityincyoo' jn'aan cha'na neon' yo chon
yo nin'neoon.

20 Juu xjen'fieen, nninjaan nnon ndo'clijioon', ndo'
chi' ntsijonhan' nnonhan' cha'vijon neon'.

Joo jn'aanmin' ndityincyoo' vitjachen na nguee'
juu xuee ntyja 'naan' nquii jon na condui-
hin na ntco'xen jon.

Juu xee'fieen t'manntyichen tsixuanhan' na
ntsi'manhan' juu najndei na condui ja.

21 Ndo' nciiii ciii ts'an na ntcan na quitejndei
jahin, ja ntsin'man fivaan' tsan'fieen.”
Nd¢' vaa jii'oon na itsiquindyi Tyo'ts'on yo
'ndyo Joel.
22 Ndo' tsontyichen Pedro: “'O' ntyjé nn'an
Israel, quindyeho' chjo jii'oon na ntsinén ntyja
'naan' nquii Jesus, tsan na jnan Nazaret. Joo
ts'ian na tots'aa jon quii' nt'anho’, totsi'man jndy-
oyuhan' na nquii Tyo'ts'on jfionhin quii' nt'an
nn'an. Ee ts'ian'fieen tyi'je'quindéé nduihan'
ntyja 'naan' najndei nquii ts'an. Jndye nnon
'nan na tots'aa jon na tyincyaahan' na tévee'
jndyi ngio nn'anhan', yo jn'aan na tataa' n'on
nn'an nin 'nan totsi'manhan'. 23 Ee ndyu na
toxen'chen, mancuHXJen nty]u Tyo'ts'on na nc'oon
Jesus ndueeho', ng'e nquii jon nnda' vaa na si-
jnda' jon. Majo' 'o' tyincyaho' clienta Jesus nduee
nn'an na conduihan ntyja 'naan' tsjoon Roma.
Ndo' vi na jndé jnt'aho' na nnda', joo nan'fieen
t'ionhan jon nnon tsonjn'aan na jnan'cuee'han
jon. 24 Majo' nquii Tyo'ts'on tyincyaa na vando'
Xco jon. Siquindyaa jonhin ntyja na tom'aan jon
na ts'oohin ee tyi'jon jnda na ntjotyenhin ntyja
'maan' na covje nn'an. 25 Ee nquii David sinin jon
na cha'vijon itsinin nquii Jesus. Itso tsan'fieen:
Ninnquii'chen manty'ia Tyo'ts'on na m'aan jon na
tonnon.

Ng'e na m'aan jon yo ja, jo' na tyi'cjOciientyjé' na
mantyja ts'onhin.

26 Mang'e na nnda', nén jndyi ja 'u', min
taxe'quitsichjoo'han' ts'éon ntyja 'naan'
juu si'ts'o njan.

27 Ng'e 'u' xe'ncya' na ntjo fiuan njan naijon na
contjo fiuaan nn'an na jnde tjé,
min ja na matye'ntjon nnon' na condui ja fiuan
nquil', je'ncya' na ngitd' juu si'ts'o njan.
28 Ncu' si'man' nato nnoén na ntyja 'maan' jo'
nguant'o nnt'a.
Ndo'nanty'iannon' nninncyaahan'nanénjndyi.”
Ndo' vaa jii'oon na sinin David.
29Ndo' tsontyichen Pedro: “'O' ntyjé, mantsinén
jii'oon nquii' ndéého' na juu tsochiihi David, tivio
tue' jon. Tyequity'iu nn'anhin ndo' ata xjen nein-
hin ninvaa vaa tsi'ts'uaa' jon tsjo6nhon. 30 Majo'
tonduihin ts'an na toncyaa jii'oon' Tyo'ts'on ntyja
nchu vaa 'nan na nnguaa. Ntyjii ya David na
tyi'je'quitsivi'nn'an Tyo'ts'onhin. Ee jndé tso jon
nnon juu na nquii Cristo nduihin quii' nt'an tsjan
'naan ntsindantyjo jon na nndyocahan', ndo' juu
silla na manin' ts'iaan' 'naan' juu, nquii Cristo
ngliaquityen jonhan' na ntco'xen jon. 31 Ndo' vit-
jachen na tui na nnda', taa' ya ts'on David na
nguando' xco Cristo. Ng'e jo' na tso tsan'fieen na
xe'quintjo fivan 'naan' Cristo naijon na contjo fiuan
'naan nn'an na jndé tjé, ndo' mantyi si'ts'o 'naan'
nquii jon, min tyi'je'quité'han'. 32 Ndo' jii'oon na
mayuu', manquiintyi Jesus na conan'nén ndéého'
ntyja'naan'jon, jndé tyincyaa Tyo'ts'on na vando'
xcojon, ndo' cotji' jndyoyu ndéého' ntyja 'naan' na
nnda' vaa na tui. 33 Ndo' naneinhin m'aan Jesus
tontyjaya nt'0 Tyo'ts'on naijon na covit'maan'hin.
Nquii tye jon tco' jon 'mdyo jon na nninncyaa
jon Espiritu Santo. Ndo' nquii Jesus, vi na jndé
m'aan ntctie' jon naijon m'aan tye jon, ty'oon jon
clienta juu Espiritu Santo na nquii jon na jndé

tyjee' naneinhin. Jo' na condui tsofi'en ts'ianmin'

na cojnty'iaho' ndo' na condyeho'. 34 Ee chito

nquii David téva jon quifioon'ndue. Tsi'manhan'

na nnda' ee nquiintyi jon tso jon:

Nquii ta Tyo'ts'on sinin jon nnon nquii ta na
itye'ntjon jon ja.

Itso jon nnon juu: Quijman' nc'ia tontyjaya,

35 Ata nque nn'an na jndohan "u' nts'a tmaan'han
nacjee' ng'e'.”

36 Ndo' itsontyichen Pedro: “'O' ntyjé nn'an Is-
rael, ng'e nannda' vaa itsiquindyi juu jii'oon'fieen,
tsofi'enho' cliaa' ya n'onho' na mayuu' na nquii
Jesus na t'ionho'hin tsonjn'aan, nquii Tyo'ts'on
tquen jon na conduihin ta na ngoco'xen jon jaa,
ndo' mantyi conduihin Cristo na ntyja 'naan' jon
na n'man fiuan njanhan.”

37Ndo' nque nn'an Israel'fieen, vi na jndé jndye-
han jii'oonmin!, t'man jndyi vaa na si'ndaa'han'
ngiohan. Nciii cuiihan jnduehan nnon Pedro yo
ntyje jon nn'an na cotsay'onhan yo jii'oon na
toninncyaa Jesus:

—'0'ntyjé, ng'enannda'vaa, {Nin manicanhan'
na quint'a?

38 Ndo' sintctie' Pedro jii'oon ndéé nan'fieen, tso
jon:

—Nctii ciiiho' quintciie' n'onho' yo jnanho’,
ndo' quint'ého' yo xuee' Jesucristo, cha' ndéé
ntsit'man ts'on Tyo'ts'onho' jnanho'. Ndo' nnin-
ncyaa jon na ncy'onho' ciienta Espiritu Santo quii'
n'onho'. 39 Ee juu jii'oonvahin na jndé tco'
Tyo'ts'on 'ndyo jon na tyi'xe'cliejndyo juuhan', tsix-
uanhan' clienta nqueho' yo ndaho', ndo' mantyi

clenta tsofi'en nn'an na tycya m'anhin, ndo' man-
tyi clientaa' ncuii clii ts'an na juu ta Tyo'ts'on na
conan't'maan'jaa naiqueen'jonhan.

40 Ndo' jndyentyichen jfi'oon sinin jndyoyu Pe-
dro ndéé nan'fieen. Yo jii'oon'fieen siqui'maan'
jonhan. Tso jon:

—Ncyaho' na ntsin'man Tyo'ts'onho' quii' nt'an
nn'an na que' n'on na cont'ahan 'man natyia.

41 Ndo' nque nn'an na téntyja n'onhan juu
jii'oon na tyincyaa jon, juu Pedro yo ntyjehin
jnan'quindéé'han nan'fieen. Ndo juu Xee'fieen,
nque nn'an na téntyja n'onhan Jesus, tuee' cha'na
ndye minhan. 42 Joo nan'fieen totquen yahan
clenta jii'oon na tondyehan na tonan'man nque
nn'an na tonan'jon yo jii'oon na toncyaa Jesus.
Ndo' yo na xoncuee' n'onhan totejndeihan nty-
jehan 'man na tocanhan'. Mantyi totyjehan tan'
tyoo'yo ntyjehan na tovafijoon' n'onhan Jesus ndo'
na tonan'neinhan nnon Tyo'ts'on.

Nn'an na vejndyee na tovantyja n'on Jesus, ndo
vaa tom'anhan

43 Ndo' nque nan'fieen na totsay'on yo jii'oon
na toninncyaa Jesus, jndye nnon ts'ian t'man
na tont'ahan na tyi'je'quinduihan' ntyja 'maan'
najndé nquehin. Mantyi tont'ahan jndye nnon
jn'aan t'man na tonan'manhan' na totyentjonhan
nnon Jesus. Joo ts'ian'fieen s'aahan' na nque
nn'an na tatonan'jonhan yo juu jii'oon'fieen,
ve' jn'an tinan'han, min ndictiaa’ n'onhan
ntyja 'maanhan'. 44 Ndo' nque nan'fieen na
vantyja n'onhan Jesus, tsofi'enhan ninnciii
jii'oon ngiohan yo ntyjehan. Ndo' 'maanhan

na min, ninvit'man na tovijnt'uehinhan'. 45 Ee
tondééhan ndyuaa 'maanhan yo nin'maanhin
na min. Ndo' xoquitu' na ty'onhan clenta na
jndééhinhan', tot'onhinhan' ndéé nn'an Xxjen
ncuii nchu xjen 'man na totsitjahan' nan'fieen.
46 'To 'io tovatjonhan vats'on t'man. Ndo' mantyi
tovanciihan nt'aa ntyjehan na totyjehan tan'
tyoo' tocua'hinhan' na tovafijoon' n'onhan nquii
Jesus. Yo na neinhin, ninnctii tojnaan' toctia'han
na xoncuee' n'onhan tom'anhan yo ntyjehan.
47 Tonan't'maan'han Tyo'ts'on, ndo' nque nn'an
quii' tsjoon tondinjon jndyi nan'fieen ngiohan.
Ndo' 'io 'io tavijndyentyichen nn'an na tsin'man
Tyo'ts'on fiuaanhan, ndo' ng'e na nnda', juu
tmaan' nn'an na jndé vantyja n'onhan jon,
tévijndyentyichenhan'.

3

Pedro yo Juan jnan'n'manhan ts'an na ndicaca

INctii xuee, cha'nana ndye na matman, Xjen na
covatjon nn'an vats'on t'man na conan'neinhan
nnon Tyo'ts'on, Pedro yo nin'Juan ty'ehan
jo'. 2 Juu vats'on'fieen, vaa nctii 'ndyohan' na
conan'quijndyu nn'an judios juuhan' 'Ndyo
V'aa na Nancoo' Jndyi. Ndo' nctii ts'an na
mancuiixjen ntjein ng'ee juu Xjen na tuihin,
nque nn'an chuu'hin, 'io 'io totsaquitquenhanhin
jo'. Nnda' vaa tont'ahan cha' nndéé ntcan juu
'man na itsitjahan'hin ndéé nn'an na cotsaque'
quii' vats'on'fieen. 3 Ndo' xjen na jndyiaa' juu
na vaquee' Pedro yo nin'Juan quii' vats'on, ta'
juu na itsindyia'hin ndééhan na quint'ahan chjo

nayahin. 4 Ndo' Pedro yo Juan, quii jnty'iahan
nnon tsan'fieen. Ndo' jo' itso Pedro nnon juu:

—'U' ntyjé, quindyia' ndé.

> Ndo' quii jndyiaa' juu ndééhan. Sitiu juu na
nt'ahan nayahin. ¢ Majo' itso Pedro nnon juu:

—Ja min s'on xuee min s'on ijan, ta'nan cy'on,
majo' Xia'ntyijuu na y'on, ninncya na ngyon'han'.
Yo xuee' Jesucristo, tsan na jnan Nazaret, quinan-
quintyja' ndo' caca'.

7 Ndo' vi na jndé tso Pedro na nnda', t'uii
jon nt'o tsan'fieen tontyjaya, sue jonhin. Ndo!
ninfloon' sinquehan' ndaa' ng'ee juu yo quityo'
ng'ee juu. 8 Ndo' tsan'fieen ninjonto jnanquintyja
juu.  Téclientyjee' juu ndo' tye' na téca juu.
Téquee' juu quii' vats'on yohan. Tovaca juu
ndo' totsinava ndyehin ndo' totsit'maan' juu
Tyo'ts'on. 9 Ndo' tsofi'en nn'an na too'han quii'
juu vats'on'fieen, jnty'iahan na vaca juu ndo'
ninvindyii' totsit'maan' juu Tyo'ts'on. 10 Ndo'
ta'jn'aanhan na manquii juu na tovaquityen
'mdyo vats'on t'man'fieen na jndyuhan' 'Ndyo V'aa
na Nancoo' Jndyi. Manquii juu na tocan 'man
na totsitjahan'hin ndéé nn'an. Mang'e na nnda',
t'man jndyi vaa na tom'aan' n'onhan ndo' tévee'
jndyi n'onhan na jndé tco' yahan'hin.

Jit'oon na sinin Pedro corredor vats'on t'man

1" Juu vats'on'fieen vaa nciii corredor
Clentaa'han' na na nquii Salomoén t'ua ts'ian
na jndéhan'. Tsofi'en nn'an tentyjaa'han jo',
totsiquijii'eenhan'hin na juu tsan'fieen na
tondintjein ng'ee juu na jndé tco'yahan'hin.
Majo' juu tsan'fieen ntjohin yo Pedro yo Juan,

tyimin'qui'ndyii juu joohan. 12 Majo' Xjen na
jndyiaa' Pedro na tsofi'en nn'an jndé ténciiihan
jo', itso jon ndééhan: “'O' ntyjé Israel, {Ndu na
cavee' jndyl ngioho' man na tui? ¢Nin ts'ian
na cojnty'ia jndyiho' ndé? ¢Aa conan'tiuho'
na ve' ntyja najndé nqué, ndo' aa ng'e na
njonntyichen ngidé na conan't'man' Tyo'ts'on, jo'
na ya vaca tsanvahin? Min'chjo chitojo'. 13 Nquii
Abraham, Isaac, Jacob yo nin'nque ndochiihi,
tonan't'maan' nan'fieen Tyo'ts'on. Nquii jon na
tonan't'maan'han, jndé sit'maan' jon nquii Jesus
na conduihin na totye'ntjon juu nnon jon. Majo'
nquentyiho' tyincyaho' cuentahin nt'0 Pilato,
ndo' nquii tsan'fieen, min na jndé sitiu jon na
ntsiquindyaa jonhin, majo' 'o' tata'nguee'ho'.
1410' jnan'xuaaho' nnon jon na quitscuee' jon
nquii Jesds na conduihin na tajnan tsixuan,
na conduihin fivan nquii'. Majo' juu ts'an na
totsciije nn'an, nqueho' tanho' nnon Pilato na
quitsiquindyaajonjuutsan'fieen. 15Ndo'nannda',
nquii jon na conditque na incyaa jon na cota'ndo'
Nuaan nn'an, nqueho' jnan'cuee'ho'hin. Majo'
nquii Tyo'ts'on tyincyaa jon na vando' Xco Jesus,
ndo' ja cotji' jndyoyd na nnda'. 16Ja vantyja n'én
jon, ndo' mantyja 'naan' juuhan' tyincyaahan'
najndé ng'ee tsanvahin na cojnty'iaho' ndo'
cota'jn'aanho'. Ng'e na vantyja n'én Jesus, jo'
na cojnty'iaho' na m'aan juu quii' nt'an na jndé
jn'man tycya juu.

17 “Ndo' nanein 'o' ntyjé, ntyja 'maan' na
jnan'cuee'ho' Jesus, ntyji ya na tataa' n'onho' na
jnt'aho' na nnda', min nque nn'an na cotoxenhan
'0'. 18 Majo' ntyja maan' na tui na nnda', jo'

siquindé Tyo'ts'on joo jii'oon na totsi'man jon
ndéé nn'an na toninncya jii'oon' jon ndyu na
toxen'chen nchu vaa 'man na nnguaa. Nan'fieen
tonan'neinhan jii'oon na juu Cristo, tsan njfion
jon quii' nt'an nn'an tsonnangue, mancuiixjen
na chuhan' na cue' jon. 19 Mang'e juu jii'oon'fieen
nnda'vaa naitsiquindyihan', jo' quintctie' n'onho'
yo jnanho' ndo' quita' yaho' na tonnon Tyo'ts'on,
cha' ntsinduu' jon jnanho' ndo' cha' joo xuee na
tonnon, yantyi na nc'onho' na tonnon jon. 20Yajo'
ngiientyja Xjen na njiion ntcie' jon nquii Jesus na
conduihin Cristo, tsan na ntsin'man fiuaanho', ee
nquii Tyo'ts'on ndyu na toxen'chen sijnda' jon na
nguaa na nnda'. 21 Majo' naneinhin icanhan' na
quintjo Jesucristo quifioon'ndue ata xjen na ntco'
ya ntcie' Tyo'ts'on tsofi'en. Ndyu na toxen'chen
siquindyi jon nanc'oon Jesus jo'. Yo jii'oon jndyue
nn'an na tonduihan fivan nquii', jo' siquindyi jon
na nguaa na nnda'. 22 Juu Moisés toninncyaa
jon jii'oon ntyja 'maan' ji'oonva' ndéé ndochiihi,
nn'an na tom'an ndyu na toxen'chen. Itso jon:
Quii' nt'anho' njfion ta Tyo'ts'on ncuii ntyjeho' na
nninncyaa tsan'fieen jii'oon' jon ndéého' cha'xjen
na t'ua jon ts'ian'fieen nnon. Tsofi'en jii'oon na
ntsinin jon ndéého', quitalmguee'ho'han'. 23 Ee
min'cya ro ts'an na tyi'quen ya cuenta jii'oon na
nninncyaa tsan'fieen, ncijimdya'’han'hin quii'
nt'an nn'an Israel.”

Ndo' vaa jii'oon na sinin Moisés.

24 Ndo' tsontyichen Pedro: “Tsofi'en nn'an
na toninncya jii'oon' Tyo'ts'on, cha'na Samuel
yo nque nn'an na tom'anhan vi jndé na tue'
jon, nan'fieen tonduehan na ndui tsofi'en

'man cha'xjen joo man na condui naneinhin.
25 Manqueho' conduiho' tsjan 'maan nque
nan'fieen na toninncyahan jii'oon' Tyo'ts'on ntyja
'naan' 'nan na xejnda na nguaa. Ee na tso jon
nnon Abraham: Quityquii' nn'an tsjan 'nan'
na ngacahan', nndui nquii jon na njfiénhin na
m'anho', na ntyja 'naan' jon ndyio ja jn'aan nn'an
na ninvaa tsonnangue.

Ndo¢' vaa jii'oon na sinin Tyo'ts'on nnon Abra-
ham. Ndo' tsontyichen Pedro ndéé nan'fieen:
26 Juu xjen na tyincyaa Tyo'ts'on na vando' Xco
jnda jon, jiion jndyee jonhin tondéé nqueho' cha'
ndyio jon jn'aanho' na ntejndei jonho' na ntcte'
n'onho' natyia na cont'aho'.”

4

Pedro yo Juan, tja' nanm'ann'ianhan

1 Viochen xjen nquii Pedro yo nin'Juan
tonan'neinhan jfi'oonva' ndéé nan'fieen, juu
Xjen'fieen vendye ntyee clenta nn'an judios
squenonhan na m'an nan'fieen yo nin'nquii
ts'an na conintque ndéé nn'an na cotquen
clenta vats'on t'man. Ndo' mantyi yo vendye
nn'an judios na conan'jonhan yo juu tmaan'
na jndyuhan' saduceos. 2 Tyion jndyihan' na
quindya' ngiohan yo Pedro yo nin'Juan tsojnaan'
na tonan'manhan ndéé nn'an. Ee jii'oon na
toninncyahan na jndé vando' xco Jesus, ndo'
ng'e na nnda' itsi'manhan' na mantyi nque nn'an
na jndé tjé, majnda' na ntando' xco nnda'han.
3 Yajo' ty'on nan'fieen Pedro yo nin'Juan'fieen.
Majo' ng'e na jndé tman, ng'e jo' na tyi' nan'fieen



Los Hechos 4:4 xXvii Los Hechos 4:10

joohan vancjo ata ya nonnco ncuiichen Xuee.
4 Majo' joo nn'an na tondye jfi'oon' Tyo'ts'on na
tyincyaa Pedro yo Juan, jndye jndyihan téntyja
n'onhan Jests. Juu xjen'fieen tsofi'en nn'an na
téntyja n'onhan jon, tuee' cha'na 'on minhan na
ve' xia'ntyi nannon.

5 Ndo' ya na tonco ncliichen xuee, nque
nanm'ann'ian 'maan nn'an judios tsjoon Jerusalén,
tétjonhan yo nn'an na conintque tsjoon'fieen yo
nin'nn'an na conan'man nchu vaa itsiquindyi
jii'oon na tquen Moisés. 6 Ndo' mantyi yo nquii
Anas, tyee na conintque ndééhan, ndo' yo Caifas,
yo Juan yo Alejandro, yo nin'tsofi'enchen nn'an
tsjan na jndyocahan' nque ntyee na tonintque
ndyu na toxen'chen. 7 Ndo' nque ntyee'fieen
t'uahan ts'ian na caquindyo Pedro yo Juan na
too'han vancjo. Ndo' vi jndé squehin, ta'han na
cota'xee'han nnon Pedro yo Juan, jnduehan:

—Juu najndei na conduiho' na jnan'n'manho’
tsanva', ¢Yuva ty'onho'han'? Ndo' ¢(Nin ts'an xuee'
na conan'y'onho' na jnt'aho'han'?

8 Ndo' juu xjen'fieen, quindé ya tsixuan Pedro
Espiritu Santo. T'a tsan'fieen ndééhan:

—'0' ta na conduiho' nanm'ann'ian, yo nin'o'
ta na conintqueho' ndéé jaa nn'an Israel. 9 ;Aa
cota'xee'ho' ndé ntyja 'maan' juu naya na tui yo
juu tsan na tom'aan juu na ntjein ng'ee? ;Aa
nin'ciiaa' n'onho' nin 'man tui na jndé tco'ya
ntciiehan'hin? 10 J3 jfi'oon na mayuu' na con-
dué ndéého' cha' nqueho' yo nin'tsofi'en ntyjééhé
nn'an Israel cliaa' jnda' n'onho' nchu vaa 'nan na
tui. Nquii Jesucristo, tsan na jnan Nazaret na

t'ionho'hin tsonjn'aan, nquii Tyo'ts'on jndé tyin-
cyaa na vando' xco jon. Yo Xuee' nquii jon na jndé
tco' yahan' juu tsanvahin na cojnty'iaho' na min-
ntyjee' juu tondéého'. 11 Juu Jesus itsijonhan'hin
cha'vijon nctii tsjo', ndo' 'o' itsijonhan' ntyja
'naanho' cha'vijon nn'an na conan'ya v'aa. Juu
'nan na jnt'aho'hin, itsijonhan' juuhan' cha'vijon
na tyque'ho' juu tsjé'fieen. Majo' min na nnda',
jndé técietyen tyenhan' nqui tsjaan' v'aa naijon
na njonntyichen tsixuanhan'. 12 Majo' xia'ntyi
nquii Jesus ndéé ntsin'man jon fiuan nn'an, ta'nan
nciiichen ts'an. Ee nnon tsonnangue ta'nan xuee'
ncuiiichen ts'an na jndé tquen Tyo'ts'on na juu jon
conduihin na ntsin'man juu fiuan njanhan.

13 Ndo' nque nanm'ann'ian'fieen, vi na jndé
tyincyahan ciienta na juu Pedro yo Juan,
tyi'ncyaahan, ndo' mantyi tji'han clenta na
joo nan'fieen, chito conduihan nn'an na jndé
jnan'jn'aanhan, ndo' mantyi ve' ninntyi jndyi
nn'anhin, yajo' nan'fieen tom'aan' jndyi n'onhan
ndu na jnda' jndyi xquen Pedro yo Juan. Ndo'
tafijoon' n'onhan na toma'ndyi' nan'fieen yo nquii
Jesus. 14 Ndo' majndeichen na jnty'ia ndééhan na
jo'minntyjee' juutsan'fieen najndé tco' yahan'hin.
Ndo' na nnda', mana iscu'fi'enhan' ji'oon na
nduehan cjo nan'fieen. 15 Ndo' t'uahan ts'ian na
quindui' nan'fieen quii' nt'anhan, viochen xjen na
nnan'jnda' nquenhan yo ntyjehan nchu vaa nquii
nguaa. 16Jnduehan:

—¢Nchu vaa nquii nt'aha yo nanmin'? Ee
tsofi'len nn'an tsjoon Jerusalén jndé ngio
yahan na jndé jnt'a nanmin' nciii jn'aan
t'man na tyi'xe'quindéé nduihan' na ve' ntyja

najndei nquehan, min tyi'je'quindéé ndué
na tyi'yuu' na nnda' vaa 'man tui. 17 Majo'
cha' tantycyantyichen jii'oonmin' quityquii'
nt'an nn'an, yo naijndei'han' ndué jfi'oon na
quitsity'uehan'hin na min'nciiii nnon ts'an
tavinan'neinntyichenhan jii'oonmin' ntyja 'naan'
Jesus.

18 Ndo' vi jndé jo', tqueen' nnda' ntyee'fieen
joohan. Jndue nan'fieen ndééhan na yo
naijndei’han' na min'nciii 'ndyo jii'oon
tavinan'neinntyichenhan ntyja 'naan' Jesus, min
nanan'manhan ndéé nn'an ntyja 'naan'xuee'jon.
19 Majo' Pedro yo nin'Juan jnan'ntciie'han jii'oon
ndéé nan'fieen, jnduehan:

—Na tonnon Tyo'ts'on, nqueho' quitji'ho' clienta
na aa chuhan' na quita'nc'ué cha'xjen na con-
dueho', chito na quinan'quindé ts'ian nai'ua nquii
jon ndé. 20 Ee ja je'qui'ndyé na conan'nén ntyja
'naan' 'nan na tojnty'ia ndé na tots'aa Jesus yo na
tondyé na totsinin jon.

21 Ndo' joo ntyee'fieen jnan'ty'uentyichehan
Pedro yo Juan yo jii'oon jaa' Jndé jo'
jnan'quindyaa  ntcie'han nan'fieen ng'e
tajndiohan nchu vaa nt'ahan na nt'avi'hanhin.
Ndo' mantyi ncyaahan nn'an tsjoon ee tsofi'en
nan'fieen tonan't'maan'han Tyo'ts'on ntyja 'naan'
na sin'man Pedro yo Juan juu tsan'fieen na
tom'aan juu na ntjein ng'ee juu. 22 Ee tsan'fieen
na t'man jndyl naya s'aa Tyo'ts'on na jndé
tco'yahan'hin, juu tsan'fieen jndé tenon venn'an
chuu' juu.

Nn'an na vantyja n'on Jesus, jnan'neinhan nnon
jon

23 Ndo' nquii Pedro yo Juan, vi na jndé
jnan'quindyaa ntcie' nan'fieenhin, ty'ehan
na m'an ntyjehan na vantyja n'on Jesus.
Jnan'quindyiihan nan'fieen tsofi'en jii'oon'fieen na
jndue ntyee'fieen yo nin'nque nn'an na conintque
quii' tsjoon. 24 Ndo' nque nn'an na vantyja n'on,
vi na jndé jndyehan na nnda', ninnciii tjon'
jndyeehan na jnan'meinhan nnon Tyo'ts'on.
Jnduehan: “'U' ta Tyo'ts'on na tsofi'en na
maco'xen', 'u' tquen quifioon'ndue, tsonnangue,
ndaandue yo nin'tsofi'en 'man na min. 25 Juu
David totyentjon jon nnon'. Ntyja 'maan' juu
Espiritu Santo, yo 'ndyo David tsu' jii'oonmin':
Nn'an na chito judios conduihin, ¢(Ndu na co-

nan'vjehan?

Ndo' nque nn'an judios, ¢(Ndu na conan'tiuhan
nciii nnon 'man na ve'jn'aanhan'?

26 Nque nn'an na cotoxen nciiii cliii tsonnangue
jnan'vehan cjoo' nquii Tyo'ts'on ndo' man-
tyi cjoo' juu Cristo, tsan na t'ua jon ts'ian
nnon.

Ndo'joonn'an na conduinanm'ann'ian, ninctiajon
jnt'ahan cha'xjen na jnt'a nan'fieen.

27 “Ee mayuu' quityquii' juu tsjoonvahin, nquii
Herodes yo Poncio Pilato yo nn'an tsjan nque
nn'an Israel, yo nin'nn'an na conduihan tsjan
mafioon nn'an, jnan'tjon'han jii'oon yo ntyjehan
na ty'ehan nacjoo' nquii Jesus, nquii jon na condui
fuan nquii' ndo' na t'ion' ts'ianhin na totye'ntjon
jon nnon'. 28 Ndo' na jnt'ahan na nnda', chen
jnan'quindéhan tsofi'en na ntyji' na icanhan' na

quindui, ndo' naneinhin jndé tuihan' cha'xjen na
sijnda' ncu'. 29 Ndo' nanein ta, joo jii'oon vi' na
conan'neinhan nacjé na conan'ty'uehin ja, quen'
ya' clientahan'. Ndo' nqué na cotye'ntjon nnon',
ncya' na nc'én na tyi'mcya na nnan'nén ji'oon
naya 'man' ndéé nn'an. 30 Ndo' yo juu najndei
na condui 'u', quitsin'man' nn'an v'i, ndo' quitsa'
jn'aan t'man yo ts'ian na tyi'je'quindéé nduihan'
ntyja 'maan' najndei nquii ts'an. Cotan jii'oonmin'
nnon'yo xuee' nquii Jesus na totye'ntjon jon nnon'
ndo' na conduihin fivan nquii'.”

31Ndo' vi na jndé jnan'neinhan nnon Tyo'ts'on,
sitoncuii'han' juu v'aa'fieen naijon na tétjonhan.
Ndo' quindé ya tonan'xuanhan Espiritu Santo,
ndo' tyincyaa Tyo'ts'on na yo na quii jndyuehan,
tonan'neinhan jii'oon' jon ndéé nn'an.

Joo 'naanhin na min, 'naan t'man fi'enhinhan’

32 Ndo' nque nn'an na vantyja n'on Jesus,

tsofi'enhan tom'anhan na ninctii nnon man to-
quindyii' n'onhan yo ntyjehan, ndo' ninnciii

nnon na ngiohan. Ndo' 'man na nan'xuanhan,
min'ncuiihan' tyi'quinduehan 'maanhinhan'. Tovi-
jnt'ue t'man fi'enhinhan'. 33 Ndo' nque nn'an
na totsay'on yo jii'oon na toninncyaa Jesus, nin-
nquii'chen yo najndei na tsixuan nquii jon, to-
nan'nein jndyoyuhan ntyja 'maan' na tyincyaa
Tyo'ts'on na vando' xco jon. Ndo' nque nn'an
na vantyja n'on Jesus, tsofi'en nan'fieen t'man
vaa na ityio Tyo'ts'on jn'aanhan. 34 Ndo' quii'
nt'anhan, ta'nan nciii ntyjehan naitsitjahan' 'nan
nanninjnt'uehin. Ee nque ntyjehan, nn'an na min
ndyuaa 'maanhan ndo' yo nt'aahan, jndééhinhan'

ndo' tondyoy'onhan s'on na tijnt'ua nan'fieen.
35Joo s'on'fieen tyincyahinhan' ndéé nque nn'an
na totsay'on yo jii'oon na toninncyaa Jesus. Ndo'
joo nan'fieen tot'onhinhan' ndéé nctuii ciiii nn'an
na itsitjahan' 'nan na ninjnt'uehan. 36 Quii'tyquii'
nt'an juu tmaan' nan'fieen tom'aan ncuii ts'an
na jndyu José. Jon conduihin tsjan tsoLevi
na jndyocahan'. Tuihin ndyuaa Chipre. Juu
ndyuaa'fieen, Xi'jndiohan' m'an ndaandue. Nn'an
na totsay'onhan yo jii'oon na toninncyaa Jesus,
jnan'quijndyuhanhin Bernabé. Xuee' jon it-
siquindyihan' ts'an na itsinjoon' juu ntyje 'man
navi' na coquenonhan. 37 Juu tsan'fieen tovaa
tyuaa 'maan' jon. Jndéé jonhan' ndo' xoquitu' na
ty'oon jon, jndyoy'oon jonhan', tyincyaa jonhan'
ndéé nn'an na totsay'on yo jii'oon na toninncyaa
Jesus.

S

Ananias yo Safira jnan'tjahan

1 Majo' nctiiichen tsans'a na jndyu Ananias,
mantyi jndéé jon nciii tyuaa, ndo' scuu' jon,
tsan na jndyu Safira, t'oon tsan'fieen na ciiejon
jii'oon na tui na nnda'. 2 Majo' Xoquitu' na ti-
jnt'uahan', tatéy'oonfi'en Ananias juuhan' ndée
nque nan'fieen na totsay'on yo jii'oon na tonin-
ncyaa Jesus. Ndo' mantyi scuu' tsan'fieen ntyjii juu
na nnda' vaa na s'aa jon. 3 Ndo' itso Pedro nnon
jon:

—'U' ntyjé Ananias, 'u' jndé tyincya' na tua Sa-
tands quii' fivan 'man' ee juu xoquitu' na tyon' na
jndé' tyuaa 'man', tajndyoyon' quindé'han', ndo'

nannda'sa', sivi'nn'an' nquii Espiritu Santo. 4Xjen
na tacojndé'han', ma'man'han'. Ndo' mantyi vi na
jndé tijnt'uahan', vanaan na quitsa' 'nan na nt'ue
tson' yo joo xoquitu'fieen. ¢(Ndu na tyjee' tson' na
sa'nannda'? Ciaa'tson',xia'ntyisivi'nn'an'nn'an,
chito nquii Tyo'ts'on.

5> Ndo' juu Ananias, xjen na jndyii jon
jii'oonva'hin, ve' tyiootohin, mana tue' jon.
Ndo' nn'an na jndyehan na nnda' vaa na tjon
tsan'fieen, tsofi'enhan tyue jndyihan. 6 Ndo' nque
nannon ndyua na m'anhan jo', jnan'quintyjahan,
jnan'cietyjohan ndiaa si'ts'o 'maan' tsan'fieen,
saquity'iuhan jon.

7 Ndo' vi na jndé tenon chjo, cha' vi ndye
hora, ndo' mantyi tyjee'non scuu' Ananias jo', min
tyi'quintjii juu na aa vaa 'nan tui. 8 Ndo' mantyi
taxee' Pedro nnon juu:

—~Quitsu' nnon, ¢Aa mayuu' na ve' ndo'ntyi xjen
na ndéého' tyuaa 'naanho'?

Ndo'jo' t'a tsan'fieen 'ndyo jon, itso juu:

—Mayuu' ntyjé, nnda'ntyi ro Xjen na
tijnt'uahan'.

9Yajo' taxee'ntyichen Pedro nnon juu:

—¢Ndu na ncha' veho' na jnan'jonho' na
nin'quitquenho' xjen Espiritu na conduihin nquii
Tyo'ts'on? NdO jndé concyo nn'an na saquity'iu
sa'. Mantyi 'u' nein cje ro nci'io', ndo' mantyi
ngoquity'iuhan 'u'.

10Ndo' majuuntyi xjen na sinin Pedro na nnda',
juu Safira'fieen, majo'ntyi ve' tyiootohin tonnon
jon, mana tue' juu. Ndo' nannon'fieen, juu
Xjen na teque'han jo', jndiohanhin na ts'oohin.
Jo' tji'hanhin, saquity'iuhanhin ngiaa' saa' juu.

11Ndo' nque nn'an na conduihan tmaan' nn'an na
itsin'man Tyo'ts'on fiuaanhan, tsofi'enhan sity'ue
jndyihan'hin na tui na nnda', nquehan ndo' man-
tyi tsochen nn'an na jndyehan ntyja 'naan'han'.

Ts'ian t'man na tont'a nn'an na totsay'onhan yo
jii'oon na toninncyaa Jesucristo
12 Ndo' tyi'nciiii xeeyu, jndye jn'aan t'man na
tondui quii' nt'an nn'an yo ntyja 'naan nque nn'an
na totsay'onhan yo jii'oon na toninncyaa Jesu-
cristo. Mantyi tont'ahan jndye nnon ts'ian na
tyi'je'quindéé nduihan' ntyja 'naan' najndé nque-
han. Ndo' tsofi'en nn'an na vantyja n'on Jesus, to-
vancuiihan juu corredor ciientaa' vats'on t'man na
nquii Salomon t'ua jon ts'ian na jndéhan'. 13 Majo'
nque nn'an na tyi'conan'jonhan yo juu tmaan'
nan'fieen, ncyaahan na nnan'tjon'han yo nn'an
na vantyja n'on Jesus. Majo' min na nnda' vaa,
njon nan'fieen ngiohan. 14 Ndo' tévijndyentyichen
nn'an na tovantyja n'onhan ta Jesus, nannon
ndo' mantyi nanntcu. 15 Ata nanv'i na ntyjo-
han cjo jndu yo cjo ndue, totquen nn'anhin
jndyue nata, cha' juu Xjen na nguenon Pedro,
min na ve' ncliaan' jon ngienonhan' nacjo vendye
nan'fieen cha' n'manhan ntycu na coquenonhan.
16 Ndo' mantyi nn'an na m'anhan njoon na ndyo
m'aanhan' Jerusalén, tondyochohan nn'an v'i yo
nin'ntyjehan na nay'oon jndyetyia. Ndo' tsofi'en
nan'fieen jn'manhan.

Nanm'ann'ian cont'a vi'han Pedro yo Juan

17 Juu xjen'fieen nquii tyee na conintque
ndéé ntyee 'maan nn'an judios yo nin'ntyjehin
tmaan' na jndyuhan' saduceos, jnan'nc'uaa'hin.

Tiquindya' ngiohan ndo' na téé' n'onhan nn'an
na totsay'onhan yo jii'oon na toninncya Jesus.
18 Jo' tjahin nan'fieen, ndo' tjue’hanhin vancjo.
19 Majo' vi na jndé tijaan juu tsjon'fieen, tyjee'
nclii angel clentaa' ta Tyo'ts'on na m'anhan.
Ndo' siquinaan jon 'mdyo vancjo'fieen, ndo' tji'
jon joohan toch'en. 20 Ndé jo' tso jon ndééhan:
“Quitsacuientyjee'ho' quityquii' vats'on t'man.
Quinan'neinho' jii'oonvahin ndé€ tsofi'en nn'an,
na min'cya ro ts'an na ngantyja ts'on juu Jesus,
nguando' fiuaan' juu.”

Nnda' vaa jii'oon na tso juu dngel'fieen. 21 Ndo'
joo nan'fieen, vi na jndé jndyehan jfi'oon'fieen,
ty'ehan. Ndo' Xjen na tonco ncliichen Xuee,
tyeque' nnda'han vats'on t'man. Ta'han
jnan'manhan ndéé nn'an na sque jo'.

Ndo' nquii tyee'fieen na conditque yo
nn'an na conan'jonhan yo jon, squenonhan
vats'on'fieen. Jnan'tjonhan ntyjehan nn'an na
condui nanm'ann'ian yohan yo nin'tsofi'en
nn'an na conintque ndéé nn'an Israel. Ndé
jo', joo ntyee'fieen t'ua ts'ian ndéé nannt'ei na
quitsaquichohan nn'an na totsay'onhan yo
jii'oon na toninncyaa Jesus na too'han vancjo.
22 Majo' xjen na sque nannt'ei'fieen vancjo'fieen,
matavijndiohan juu Pedro yo Juan na m'anhin
navi' jo'. Yajo' majuuntyi Xjen'fieen ty'e ntcte'
nannt'ei'fieen, tyenan'quindyiihan na taviquitoo'
nan'fieen vancjo. 23 Jnduehan ndéé ntyee'fieen:

—Tyen té' 'mdyo vancjohd' Xjen na squé.
Ndo' m'an sondaro na cota'ntyjee'han'. Majo'
Xjen na jnan'quinan 'mdyohan', min'nctii ts'an
taquindyii'han'.

24 Yajo' nquii tyee na conintque'fieen yo tsan
na coxen nn'an na cotantyjee' vats'on t'man'fieen
yo nin'nn'an na conintque ndéé tsofi'en ntyee,
xjen na jndyehan jii'oon na jndue nannt'ei'fieen,
yajo' jnduehan ndéé ntyjehan nchu ya nt'aha
cha' ngaclentyjee' ji'oonvahin. 25 Ndo' maninjuu
Xjen'fieen, tyjee'non nciii ts'an na m'anhan. Juu
tsan'fieen siquindyi juu joohan, itso juu:

—Joo nn'an na tjue'ho' vancjo, ntjo' m'anhan
vats'on t'man na conan'manhan ndéé nn'an.

26 Ndo' juu ts'an na conintque ndéé nn'an na
cota'ntyjee' vats'on t'man, tja jon yo nannt'ei
'maan' jon. Técy'onhan Pedro yo nin'Juan, majo'
tachito yo naijndei'han', ng'e ncyaahan na nque
nn'an tsjoon'fieen, ntuein' nan'fieen ntjo' joohan.
27 Majo' ya sque ntcle'’han naijon na téncii
nanm'ann'ian'fieen, tyincyahan ciienta nan'fieen
ndueehan. Ndo' nquii tyee'fieen na conintque,
sing'e nnda' jon juu jii'oon'fieen. Itso jon ndéé
nan'fieen:

28 —'0' mangio jnda'ho' na jndé jndué ndéého'
na yo naijndei'han' na tavinan'manntyichenho'
jii'oon ntyja 'naan' Jesusva'. Majo' jnan 'o', ninvaa
quii' tsjoon Jerusalén, mangio nn'an jii'oon na
jndé jnan'manho' ndééhan. Ndo' condueho' ndéé
nn'an najnan jd, jo' na tue' Jesus.

29 Yajo' Pedro yo ntyje jon na totsay'onhan yo
jii'oon na toninncyaa Jesus, jnduehan:

—Chuhan' na quita'nc'ué jndyé jii'oon na
itso nquii Tyo'ts'on, chichen jii'oon na condue
nn'an. 30 Nquii Tyo'ts'on na tonan't'maan' nque
ndochi ndotyééhé na tom'an ndyu na toxen'chen,
jndé tyincyaa jon na vando' Xco Jesus, tsan na

jnan'cuee'ho'nat'ionho'hin tsonjn'aan. 31 Ndo'na
nnda', jndé sit'maan' jon nquii Jesus na jndé tacjo
jon ngiaa' Tyo'ts'on tontyjaya. Ndo' jndé tquen
jon na condui Jesus nquii jon na vja tonnon ndée
tsofi'en, ndo' mantyi na conduihin na itsin'man
jon fiuaan nn'an. S'aa Tyo'ts'on na nnda' cha' nque
nn'an Israel vanaan na ntctie' n'onhan jnanhan
ndo' na ntsit'man ts'on jonhan. 32 Ndo' cotji'
jndyoyu ntyja 'maan' juu jii'oonva', ndo' nquii
Espiritu Santo, maninciiajon its'aa jon na incyaa
Tyo'ts'onhin quii' n'on nn'an na cota'nguee'han
tonnon jon.

Ndo¢' jii'oon na sintciie' Pedro ndéé ntyee'fieen.
33Ndo' nque nanm'ann'ian'fieen, vi na jndé jndye-
han jii'oonmin', quindya' jndyi ngiohan, ata
nin'quinan'ciijehan nan'fieen. 34 Majo' nciii nque
nanm'ann'ian'fieen, tsan na jndyu Gamaliel, jnan-
quintyja jon. Tsan'fieen fi'enhin yo tmaan' nn'an

fariseos. Condulhm ts'an na itsi'man nchu vaa
itsiquindyi jii'oon na tquen Moisés, ndo' tsochen

nn an]udlos njon jndyi nglohanhm Ndé jo', nque
nan'fieen na totsay'onhanyojfi'oon na tomnncyaa
Jesus, t'ua Gamaliel ts'ian na quindui' nan'fieen
toch'en vitan' xjen. 35 Ndé jo' tso jon ndéé ntyje
nanm'ann'ian jon:

—'0' ntyjé nn'an Israel, quint'aho' clienta yo
'man na conan'tiuho' na nin'quint'aho' nanmin'.
36 Cafijoon' n'onho' juu jii'oon ntyja 'naan' Teudas.
Jndé s'aahan' xuee na totsis'ahin na totso juu
na t'man conduihin. Ndo' juu xjen'fieen cha'na
nenque ciento nannon na totsay'onhan jfi'oon
yohin. Majo' juu tsan'fieen, jnan'cuee' nn'anhin
ndo' tsofi'en nn'an na tonan'jonhan yohin, ty-

cyahan, tyuii' ntyja 'naanhan. 37 Ndo' juu xjen
na nquii tsanm'aants'ian t'man tsjoon Roma t'ua
jon ts'ian na tixco nguee nn'an, juu Xjen'fieen
tsan na jndyu Judas, na jnan ndyuaa Galilea,
totsis'a nquiihin. Ndo' jndye nn'an jnan'jon
jii'oon yohin. Majo'ntyi, jnan'cuee' nn'anhin ndo'
tsofi'en nn'an na tonan'jon jii'oon yo tsan'fieen,
tycyahan. 38 Mang'e na nnda', joo nanmin',
juu Pedro yo nin'Juan, tavindyii' n'onho' joohin,
qui'ndyeho' ntyja na cont'ahan. Ee juu jii'oon
na conincyahan yo ts'ian na cont'ahan, xe na aa
ve' ntyja 'maan nn'an conan'xuanhan', ngantycuii
nquiihan'. 39 Majo' juu ts'ianmin' na cont'ahan,
Xe na aa ntyja 'naan' nquii Tyo'ts'on conduihan',
yajo' tyi'jon quindéé na nnan'tyuii'ho' joohan'.
Ata nnintyincyoo' na nquii jon conan'veho' cjoo'
jon.

40 Ndo' joo nan'fieen na conduihan
nanm'ann'ian yo Gamaliel'fieen, jnan'jonhan
yo jii'oon na siqui'maan' jonhan. Ndo' ndé jo'
tqueen' nnda'han ve nan'fieen na totsay'onhan
yo jii'oon na toninncyaa Jesus. Tja'han nan'fieen.
Ndo' jndue nnda'han na yo naijndei'han' na
quitsacuentyjee’han na conan'manhan ntyja
'maan' Xuee' Jesus. Ndé jo' jnan'quindyaa
ntciie’han nan'fieen. 41 Ndo' joo nan'fieen
jndui'han quii' nt'an nanm'ann'ian'fieen. Nein
jndyihan na tyincyaa Tyo'ts'on na conduihin
nn'an na sclejnaan'han'hin ntyja 'maan' xuee'
nquii Jesus. 42 Ndo' 'io 'io tonan'manntyichenhan
ndéé nn'an quii' vats'on t'man, ndo' mantyi
xen' nt'aa xen' nt'aa tonan'manhan ndéé nn'an.
Tasacuentyjee'han na tonan'manhan ndo' na

toninncyahan jii'oon ntyja 'naan' Jesus na
mangquii jon conduihin Cristo.

6

Joo nn'an tmaan' ciientaa' Tyo'ts'on, cot'ionhan
ts'ian ntyque' ntyjehan

1 Majoo xuee'fieen tévijndyentyichen nn'an na
vantyja n'on Jesus. Quii' nt'anhin m'an nn'an
judios na conan'meinhan jfi'oon griego, ndo' yo
mafioon ntyjehan na conan'nmeinhan jfi'oon he-
breo. Nque nan'fieen na conan'mein jii'oon
griego, tquenhan jii'oon ntyja 'maan ntyjehan
nan'fieen na conan'nein jii'oon hebreo. Ee joo
nanntcu ninnque na m'an juu tmaan' na condui-
han, chjochen 'nan na toy'onhan clienta na tovi-
jnt'uehan, chichen ntyjehan nanntcu ninnque
na conan'nein jii'oon hebreo. 2 Ndo' ng'e juu
jii'oon'fieen, nque nn'an na ncho've jnan'nciihan
tsofi'en nn'an na vantyja n'on Jesus. Jnduehan
ndéé nan'fieen:

—'0' ntyjé, tyi'quichuhan' na n'ndyé na conin-
ncya jii'oon' Tyo'ts'on cha' na nnan'jnt'a 'man
na ntciia' nn'an. 3 Mang'e jo', tyquii' nt'an nty-
jeho'tmaan' nn'an na vantyja n'on Jesus, quitjiho'
ntyque'ntyjeho' nannonnavaajfi'oon ntyja'naan
nan'fieen na ya nn'anhin. Icanhan' na conduihan
nn'an najnda' nquen ndo' na quindé ya nan'xuan
Espiritu Santo, Ndo' nqué nt'ién ts'ianmin joohan
na quinan'jnda'han 'man na ncy'on joo nanntcu
ninnque. 4 Ndo' j4, ninnquii'chen na nnan'nén
nnon Tyo'ts'on ndo' na nninncya jii'oon' jon ndéé
nn'an.

> Ndo' tsofi'en nan'fieen na vantyja n'on, tjon'
jii'oonhan na quindui na nnda'. Jo' tjihan juu
Esteban, tsan na mancha'chen ts'on na vantyja
ts'on Jesds ndo' na quindé ya tsixuan Espiritu
Santo.  Ndo' mantyi tjihan Felipe, Prdcoro,
Nicanor, Timo6n, Parmenas, yo nin'Nicolds, tsan
na jnan tsjoon Antioquia. Juu jon chito ts'an
judiohin, conduihin ts'an na totsijonhin yo jii'oon
na conan't'maan' nn'an judios nquii Tyo'ts'on.
6 Ndo' nque nn'an na vantyja n'onhan Jesus, vi na
jndé tjlhan nanmin', jndyochohan nan'fieen ndéé
nn'an ncho've na totsay'onhan jfi'oon yo Jesus.
Ndo' nquehan jnan'neinhan nnon Tyo'ts'on ntyja
'maan nan'fieen. Jndeé jo' tyiohan ndueehan nacjo
nan'fieen na ncy'onhan ciienta ts'ian na nt'ahan.

7 Ndo' jfi'oon' Tyo'ts'on majndyentyichen
técyahan'. Ndo' quii' Jerusalén tévijndyentyichen
nn'an na vantyja n'onhan Jesus. Ata nque ntyee
'naan nn'an judios, mantyi jndyehan tovantyja
n'onhan jon.

Ty'on nn'an Esteban

8 Juu naya na condui Tyo'ts'on, quindé ya
totsixuan Esteban juuhan'. Mantyi quindé ya
tom'aan Espiritu Santo quii' ts'on jon. Ng'e jo'
jndye jn'aan t'man na tots'aa jon quii' nt'an
nn'an na tyi'je'quinduihan' xe na aa yo najn-
dei nquii jon na s'aahan' na t'oon' jndyi n'on
nn'an ntyja 'naan'han'. 9 Quii' tsjoon Jerusalén,
jo' tovaa nciiii vats'on ciienta nn'an judios, joo
nn'an na tovancii jo', tonduihan nn'an na jndé
jndyaahan na totye'ntjontyenhan ndéé mafioon
nn'an. Joo nan'fieen jnanhan tsjoon Cirene yo

Alejandria ndo' yo ndyuaa Cilicia yo nin'Asia.
Vendye joo nan'fieen ta’han na jnan'jndyehan
jndyuehan yo juu Esteban'fieen. 10 Majo' joo
nan'fieen tyi'quindéé nt'ahan yo jii'oon na totsinin
jon, mang'e nquii Espiritu Santo tyincyaa na
jnda' xquen jon. 11 Ndo' na nnda', jnan'jnda'
nan'fieen na tyincyahan xoquitu' ndéé vendye
nn'an na quindue nan'fieen na jndé jndyehan
na totsinin Esteban jii'oon tsan' cjoo' Moisés
yo mantyi cjoo' nquii Tyo'ts'on. 12 Ndo' nn'an
na m'an Jerusalén, vi na jndé jndyehan juu
quintu'fieen, t'man tyionhan' na quindya' ngio-
han. Nquehan yo nn'an na conintque ndééhan,
yo nin'nn'an na conan'man jii'oon na tquen
Moisés. Jo' tyioohan na m'aan Esteban'fieen,
ty'onhan jon, tyey'onhanhin ndéé nanm'ann'ian
'maanhan. 13 Ndo' mantyi jnan'jnda'han nn'an na
quinan'nein quintu cjoo' jon. Jndue nan'fieen:

—Juu tsanvahin ninnquii'chen itsinin juu
jii'oon tsan' cjoo' vats'on t'manva na ji'ua
tsixuanhan', ndo' mantyi cjoo' juu jii'oon na
tquen Moisés. 14 Ee nqué jndé jndyé na totso
juu na juu Jesus, tsan na jnan Nazaret, ntsityuii'
juu vats'onvahin ndo' mantyi ntsciiejndyo juu
costumbre na tyincyaa Moisés ndééhé.

15 Ndo' tsofi'en nanm'ann'ian'fieen, quii

jnty'iahan nnon Esteban. Jnty'iahan na
itsijonhan' nnon jon cha'na nnon nctuii angel.
7

Ji'loon na sintciie' Esteban ndéé nn'an na
ty'onhin

1 Ndo' nquii tyee na conintque ndéé nn'an
judios'fieen, taxee' jon nnon Esteban. Itso jon:
“¢;Aa mayuu' na nnda' vaa na totsu'?” 2 Ndo'
t'a Esteban, tso jon: “'O' ta na conintqueho' yo
nin'o' ntyjééhé, quindyeho' chjo jii'oon na ntsinén.
Nquii ta Tyo'ts'on na taquintyja t'man conduihin,
tityincyoo'hin nnon tsochiihi Abraham xjen na
tom'aan jon ndyuaa Mesopotamia, vitjachen na
ncja jon tsjoon Hardn. 31Itso jon nnon juu: Quin-
dui' ntjoohin ndyuaa tsjon'. Qui'ndyi' nn'an 'nan'.
Ndo' cja' ndyuaa na ntsi'man nnon'.

Nnda' vaa tso Tyo'ts'on nnon Abraham. 4 Ndo'
na nnda', ya jo' jndui' Abraham tsjoon' jon
ndyuaa Caldea, tja jon ndyuaa Haran. Ndo'
vi na jndé tue' tsotye jon, yajo' jndyoy'oon
Tyo'ts'on Abraham'fieen ndyuaavahin naijon
na m'anho' naneinhin. 35 Majo' tasiquindaa'
Tyo'ts'on juu ndyuaamin jon, min na ve' vi tan'
chjohan'. Majo' min na nnda', tco' Tyo'ts'on
'ndyo jon jii'oon na tyi'je'quitsciiejndyo jonhan' na
mancliixjen nndaa' juu ndyuaaminhin, ndo' ya
na ngue' juu, ntsinda juu, joohan nnan'xuanhan
Clentahan'. Nnda' tso Tyo'ts'on nnon juu min
na juu Xxjen'fieen min'nciii jnda juu tac'oon.
6 Ndo' mantyi tso Tyo'ts'on na nque nn'an tsjan
Abraham na nndyocahan', nc'ohan nciiichen
ndyuaa naijon na nduihan nn'an na ve' sque
ya. Ndo' jo' ngotye'ntjontyenhan ndéé nn'an
juu ndyuaa'fieen, ndo' joo nn'an na m'anhan',
nenque ciento ndyu ngont'avi' nan'fieenhan.
7 Majo' tsontyichen Tyo'ts'on nnon Abraham:
“Ndo' joo nn'an ndyuaa'fieen na nt'ahan na
ngotye'ntjontyen ntsinda'ntyjo' ndééhan, nco

ntco'xén nan'fieen jnaan' na nnda' nnt'ahan. Ndo'
ndé jo', joo ntsinda'ntyjo' nndyochd ntci'éhan
ndyuaavahin na nnan't‘'maan' nnda'han ja
ntjoohin.”

Ndo¢'vaa jii'oon na tso Tyo'ts'on nnon tsan'fieen.
8 Ndo' tquen Tyo'ts'on ji''oon nnon Abraham na
juujnda jon na jndécya nnduihin, quityjee jon tjan
na yus'ahin. Ndo' na nnda', juu xjen na tui Isaac,
tyjee jon tjan na yus'ahin juu xee na jndé nen
xuee maan' juu. Ndo' juu Isaac, maninctajon s'aa
jon X]en na tui jnda jon Jacob. Ndo' nquii ]acob
majo'ntyi s'aa jon yo ncho've ntsinda jon nn'an
na conduihan ndochiihi, manquéhé na condui jaa
ncho've ntmaan' nn'an Israel.

9 “Ndo' nque ntsinda Jacob, na conduihan
ndochiihi na tom'anhan ndyu na toxen'chen, to-
nan'téé' jndyi n'onhan ntyjehan José. Ndééhanhin
ndéé nn'an ndo' joo nan'fieen tyey'onhanhin
ndyuaa Egipto. Majo' nquii Tyo'ts'on tom'aan
jon yohin na tom'aan juu ndyuaa'fieen. 10 Ndo'
tsofi'en navi' na toquenon juu José'fieen, tot-
siquindyaa Tyo'ts'onhin, mantyi tyincyaa jon
na jnda' xquen juu, ndo' s'aa jon na tévee'
ntyjii Faraon yohin. Nquii Faradn'fieen, condui-
hin tsanm'aants'ian t'man juu ndyuaa Egipto.
T'ion jon ts'ian José na tonduihin gobernado nin-
vaaii'en ndyuaa'fieen, ata mantyi juu vats'ian nai-
jon na co'xen juu Faradn'fieen.

11 “Ndo' tentyja xjen na tyioo jndo' t'man nin-
vaa ndyuaa Egipto'fieen yo nin'ndyuaa Canaan.
Jnaan' jo' ji vaa jndyi toquenon nn'an. Ndo'
nque ndochiihi tandictiijnda' 'nan na ntctia'han.
12 Majo' nquii Jacob'fieen, jndyii jon jii'oon na juu

ndyuaa Egipto'fieen, jo' min 'nan na yantcia' ts'an.
Yajo' nque ndochiihi, ntsinda jon, jiion jonhan jo'
na vejndyee ngue. 13 Ndo' vi na jndé jo', nque
ndochiihi nan'fieen, ty'e nnda'han jo' na vja ve,
ndo' juu xjen'fieen José si'man nquii' jon ndééhan
na mangquiintyi jon na conduihin ntyje nquehan.
Ndo' na nnda', nquii tsanm'aants'ian t'man'fieen,
tajnaan' jon ntyje nquii José nan'fieen. 14 Ndo' vi
na jndécya, nquii José t'ua jon ts'ian ndeé ntyje
jon na quitsacy'onhan tsotyehan yo nin'tsofi'en
nn'an chuu'han. Joo nan'fieen jndé ndyenn'an
ncho'nqui vantjo' 'onhan. 15 Nnda' vaa na tui na
tja Jacob ndyuaa Egipto. Jo' tom'aan jon, ndo'
majo' tue' jon. Mantyi ndochiihi ntsinda juu Ja-
cob'fieen, juu ndyuaa'fieen tjéhan. 16 Ndo' ndécya
nque ndantyjo nt'oo'fieen, tyecho ntciie'han si'ts'o
'naan nan'fieen tsjoon Siquem, ndyuaa naijon na
jnanhan. Ndo' tyequity'iuhan nt'oo'fieen quii'
tsi'ts'ua na sijnda Abraham yo s'on xuee ndéé
ntsinda tsan na jndyu Hamor.

17 Ndo' sininntyichen Esteban. Tso jon: “Ndo'
viochen xjen na ngatsiquindéhan' juu jii'oon
na tco' Tyo'ts'on 'mdyo jon nnon Abraham na
ntsiquindyaa jon nan'fieen na nndui' ntctie'han
juu ndyuaa'fieen, majndyentyichenhan tandeé.
18 Ndo' joo ndyu'fieen jndye nn'an na nciii ro
nciiihan na jndé tom'anhan ts'ian t'man ndyuaa
Egipto. Ndo' tuee' xjen na técjo ncuiichen ts'an
na nduihin tsanm'aants'ian t'man ndéé nn'an
Egipto. Juu tsan'fieen tatajnaan' jon tsoJosé.
19 Nquii tsanm'aants'ian'fieen, yo na jnda' xquen
jon, totsivinn'an jon ndochiihi. Ee tquen jon
jii'oon na quindyehan yo'ndaa ndahan na ctje

nque joo. 20 Ndo' majooto xuee'fieen tui Moisés.
Ndo' tévee' ntyjii Tyo'ts'on yo jon. Tye jon yo
ndyee jon, ninndye chi' na tonan'quehan jon
v'aahan. 21 Majo' tuee' xjen, yo najndei'han'
na jnty'ehanhin na cue' jon, majo' manquiito
yuscu jnda tsanm'aants'ian t'man'fieen ntjii juu
yujnt'a Moisés. Juu yuscu'fieen tovantyjee' juuhin
cha'vijon jnda nquii juu. 22 Mang'e na nnda' tui,
juu Moisés totsijnaan’' jon tsofi'en na jnda' nquen
nn'an Egipto. Ndo'jaa' jii'oon na totsinin jon, yo
ntyja 'maan' 'nan na tots'aa jon.

23 “Juu  Moisés'fieen, ya na tuee' jon
chama venn'an chu, s'aahan' ts'on jon na
nin'caquindyiaa' jon nque nn'an na nincuii tsjan
conduihin, nque nn'an tsjan Israel. 24 Tja jon
ndo' jndyiaa' jon nciiii ts'an Egipto na its'aa vi'
tsan'fieen nciii ts'an na ninnciii tsjan conduihin
yo nquii jon. Juu xjen'fieen tafioon' jon tsan'feen,
tji' jonhin quii' nanvi'fieen. Iscuee' jon juu
tsanEgipto'fieen. 25 Nnda' vaa na s'aa jon ng'e
toquindyii' ts'on jon na nque nn'an 'maan' jon,
nn'an Israel, ncliaa' ya n'onhan na ninjnt'ue
Tyo'ts'onhin cha' ntyja 'mnaan' nquii jon ndyaahan
juunavi'nam'anhan, majo'joohan tataa'n'onhan
na nnda'. 26 Ndo' vi tonco nctiiichen xuee, jndyiaa’
Moisés'fieen ve ntyje jon nn'an Israel na ninnciiii
tsjan conduihan yo nquii jon, na conan'ntja'han.
Ndo' nt'ue ts'on jon na quintjo ya ntcie'han
yo ntyjehan. Ng'e jo' na tso jon ndééhan: “'O'
ninnctii tsjan conduiho'. ¢(Ndu na conan'ntja'ho'
yo ntyjeho'?” 27 Majo' juu ts'an na nt'ue tyia' yo
ncliichen tsan'fieen, jfioon juu nt'é nquii Moisés.
Ndo' tso juu nnon jon: “/Nin ts'an tquen 'u' na

nintque 'u' ndé, ndo' nantco'xen'ja? 28 ;Aa mantyi
nin'quitscue'ja cha'maiscue'juuts'an Egipto vja?”
29 Ndo' Moisés, vina jndé jndyii jon jii'oonva', s'aa
jon vi ntyja, tja jon ndyuaa Madian. Jo' tom'aan
ya jon, ndo' majo' toco jon, tui ve nannon ntsinda
jon juu ndyuaa'fieen.

30 “Ndo' vi na jndé tenon venn'an chu na
tom'aan jon jo', sijonhan' na m'aan jon nciii
joo quii' jndéé na ndyo juu tyo' na jndyu Sinai.
Juu xjen'fieen tityincyoo' nciii dngel nnon jon
quityquii' tsachon na coco nctii tsonneon. 31 Ndo'
na jndyiaa' jonhan', tom'aan' jndyi ts'on jon nin
'man nin'quitsiquindyihan'. Majo' juu Xjen na
sindyoo'hin na ndyiaa' ya jonhan', jndyii jon na
nquii ta Tyo'ts'on itsinin. 32 Tso jon: “Ja con-
dui Tyo'ts'on cientaa' tsochi' Abraham, tsan na
tom'aan ndyu na toxen'chen, majo'ntyi ciientaa'
juu Isaac yo nin'Jacob.” Ndo' xjen na jndyii
Moisésnannda', tye' coviquijnty'ehin naty'uejon,
min ndincyaahan' na ndyiaa' jon juu ts'oon'fieen.
33Ndo' tso Tyo'ts'on nnon jon: “Cuji' ntcon', ng'e
naijon na mintyje', conduihan' tyuaa na ji'ua ng'e
jndé tyjénon ntjoohin. 34 Ee jndé jnty'ia nnon
na nque nn'an ndyuaa Egipto cont'avi'han nn'an
njan, nn'an Israel, ndo' mantyi jndé mandyi na
cotcliihan quityquii' juu navi'fieen. Ndo' jo' jndé
jndyocué na ntsiquindyahin. Ndo' naneinhin, "u'
njiion na cja' ntcie' ndyuaa Egipto.”

35Ndo' tsontyichen Esteban: “Nque nn'an Israel
tont'ahin na tyi'cuee' n'onhan juu Moisés. Ee jn-
duehan nnon jon: ¢(Nin ts'an tquen 'u' na nintque
'u' ndé ndo' na ntco'xen' ja? Majo' manquiintyi

Tyo'ts'on t'ua jon ts'ian nnon tsan'fieen na co'xen
jon joohan ndo' na ntsiquindyaa jonhan navi'
na tom'anhan ndyuaa Egipto. Ntyja 'maan' juu
angel na tityincyoo' nnon Moisés quityquii' tson-
neon na cov'a, jo' na sijnda' Tyo'ts'on na tsixuan
Moisés juu ts'ian'fieen. 36 Majuuntyi Moisés'fieen,
tji' jon ndochiihi nn'an Israel ndyuaa Egipto na
tom'anhan jo' ndyu na toxen'chen. Majon na
tots'aa ts'ian t'man na tyi'je'quinduihan' ntyja
'maan' najndei nquii jon. Manquiintyi jon na
tots'aa jn'aan t'man xjen na tenonhan Ndaandue
Ve, ndo' mantyi viochen xXjen na tom'an yahan
vivenn'an chu ndyuaa naijon tajnda' ya cova'.
37Manquiintyi jon na tso jon ndéé ntyjééhé nn'an
Israel: “Nquii Tyo'ts'on ntquen jon nciii nn'an
'naanho' na ntsixuan jon ts'ian na nnincyaa jon
jii'oon ndéého' cha'xjen na t'ua jon juu ts'ian'fieen
nnoén.” 3% Manquii jon na tom'aan yo tmaan'
ntyjééhé Israel viochen Xxjen na tom'an yahan
ndyuaa na tajnda' cova'. Manquii jon na tom'aan
jon Tyo' SinaixXjen na sinin dngel nnon jon yo ndéé
ndochiihi nan'fieen. Manquii jon na ty'oon clienta
joo jit'oon na concyahan' na nguiando' fiuaan' ts'an
na tonnon Tyo'ts'on na itsclienon jonhan' ndééhé.

39 “Majo' nque ndochithi na tom'an
ndyu na toxen'chen, tyi'quita'nguee'han
ji'loon na toninncyaa Moisés ndééhan. Min
tajnan'jii'oon'han jfi'oon na totso jon ndééhan
ndo' mantyi tots'aa jndyihan' n'onhan na
ninc'o ntciie'han Egipto. 49 Mang'e na nnda',
jo' na tonduehan nnon Aardn: Quitsia' 'nan na
nnan'quijndyu jaahan' Tyo'ts'on na nnan't'maan’
jaa na juuhan' nguejndyeehan' tondééhé, ng'e

ntyja 'naan' juu Moisésva', tsan na tji' jaa ndyuaa

Egipto, min tyi'quindi6 nin 'nan tjon jon. 41 Ndo'

na jnduehan na nnda', jnan'yahan nctii 'nan na

cha'vijon toro chjo. Ndo' tonan'clijehan quioo'
na tonan't'maan'han juuhan' na tonduehan na
juuhan' conduihan' Tyo'ts'on. Mantyi tont'ahan
nguee na tonan't'maan'han juu nan'fieen na
jnan'ya nquehan. 42 Mang'e na nnda', jnty'ii

Tyo'ts'on joo nan'fieen. Ata tyincyaa jon na

nque nan'fieen jnan't'maan'han ncjuu na m'an

tsjo'ndue. Ee juu tsan na tonincyaa jii'oon ntyja
nchuvaa 'nan nanguaa, vaa jii'oon na tjijon ntyja

'maan nan'fieen. Ndo vaa tso jii'oon'fieen:

'O'nn'an Israel, joo quioo' na tonan'ciijeho' Xjen na
tom'anho' venn'an ndyu juu ndyuaa'fieen
na tajnda' cova',

¢{Aannon na toninncyaho' quioo'fieen?

43 Quioo'fieen, chito nnén toninncyaho' joo o'.

Ee 'o' tonan'y'onho' v'aa ndiaa na toquindyii'
juu 'man na tonan't'maan'ho' na jndyuhan’
Moloc.

Mantyi yo juu 'nan na jndyu Renfan, quixjuu ntyja
'maan'han’,

juuhan' na tonan't'maan'ho'.

Joo nan'min' na tonan't'maan'ho’,

ninnquii'chen 'man na tonan'ya nqueho'han'.

Ng'e tsojnaan' na conan't'maan'ho' nan'min', jo'
na nciji' ja'o' ndyuaa tsjoonho' na njiionho'
na nc'oho' ndyuaa na tonnon tsjoon Babilo-
nia.

Nd¢' vaa jii'oon na tyincyaa tsan'fieen. Ndo!
tsontyichen Esteban: 44 “Nque ndochiihi na
tom'an ndyu na toxen'chen, xXjen na tom'anhan

juu ndyuaa'fieen na tann'an c'oon, tonan'y'onhan
juu v'aa ndiaa naijon na tonan'vehan ntcaa' ntjo'
na chuu' ntji na tquen Tyo'ts'on na ico'xenhan'.
Juu v'aa ndiaa'fieen jndéhan' cha'xjen jii'oon na
si'man jon nnon Moisés ee tso jon nnon juu na
quitsia juuhan' cha'xjen 'man na jndé si'man
jon nnon juu. 45 Nque ndochiihi na tom'anhan
ndyu na toxen'chen, nn'an tsjan joohan na
jndyocahan', jndyoy'on nan'fieen juu v'aa'fieen
xjen na jndyochu Josué joohan ndyuaaminhin
naijon na sijnda' Tyo'ts'on na nc'onhan. Ndo'
joo nn'an na tom'an jndyee ndyuaaminhin, tji'
jon nan'fieen, mang'e jo' nque ndochiihi jndéé
jnt'ahan yo nan'fieen. Ndo' juu v'aa ndiaa'fieen,
ninvaa tonan'y'onhan juuhan' ata Xjen na
tom'aan juu David. 46 Nquii Tyo'ts'on, juu naya
na conduihin, siquindaa' jonhan' juu David'fieen.
Jo' na tcan juu vi naya'fieen na nninncyaa jon
na ntsia juu ncuii v'aa naijon nque nn'an tsjan
Jacob na jndyocahan', nnan't'maan'han nquii
Tyo'ts'on. 47 Majo' Salomon, jnda nquii David,
nquii juu sia v'aa'fieen. 48 Majo' nquii Tyo'ts'on
na m'aan nandyentyichen, chito ve' quii' nt'aa na
conan'yvann'an, jo'naim'aan jon. Cha'xjen jii'oon
na tso ts'an na toninncyaa ji''oon ntyja nchu vaa
'man na nnguaa, tso tsan'fieen:
49 Quifioon'ndue conduihan' silla na manin'
ts'iaan' naijon na mavaquityén.
Ndo' juu tsonnangue tsixuanhan' naijon na ntyjo
ng'e.
Ndo' na nnda', ;{Nin nciii nnon v'aa na nndéé
nnan'yaho' naijon na nc'on?
Ndo' ¢Yuu vaa nquii jon na ngiiajndy€é?



Los Hechos 7:50 x1 Los Hechos 7:55

50 Ee nco, tsofi'en nan'min', maja tquénhan'.”
Ndo¢' vaa jii'oon na tji tsan'fieen.

51 Ndo' tsontyichen Esteban: “Majo!
'0'  mancuiixjen conduiho' nn'an que'
n'on. Itsijonhan' 'o' cha'vijon nque

nn'an na tyi'quinan'tmaan'han Tyo'ts'on.
Tyi'nin'quindyeho' nchu vaa na nt'ue ts'on
jon  yoho!, min  tyi'quitamguee'ho'han'.
Ninnquii'chen conan'veho' nacjoo’ nquii
Espiritu Santo. Maninciiejon cont'aho' cha'xjen
tont'a nque ndochiho' na tom'anhan ndyu na
toxen'chen. 52 Nctii ciiii ts'an na tom'anhin ndyu
na toxen'chen na toninncyahin jfi'oon' Tyo'ts'on
ntyja nchu vaa 'nan na nnguaa, nque ndochiho,
mancuiixjen tont'avi'han nan'fieen. Ndo' mantyi
nque nn'an na toninncya jii'oon ntyja na ndyo
nquii Cristo na jndyoyu conduihin, majoontyi
ndochiho' tonan'ciijehan nan'fieen. Majo' nanein
nquii Cristo, nqueho' jndé tyincyaho' clientahin,
ndo' jndé jnan'cuee'ho'hin. 33 Manquentyiho'
na ty'onho' ciienta juu jii'oon na tquen Moisés
na tyincya angeles juuhan' nnon jon, majo' 'o'
tyi'nin'quita'nguee'ho'han'.”

Najnan'cuee' nn'an Esteban

>4 Ndo' nque nanm'ann'ian'fieen, vi na jndé
jndyehan jii'oonmin' na sinin Esteban ndééhan,
tennon ntyja Xjen na tyionhan' quindya' ngiohan.
Tonan'qui'ioon'han ndi'n'onhan na jnan'vjehan
jon. 55 Majo' juu jon, quindé ya tom'aan Espiritu
Santo quil' ts'on jon. Jndondé jon quificon'ndue,
jo' jndyiaa' jon juu na nancoo' jndyi quixuee
naijon na m'aan nquii Tyo'ts'on. Ndo' mantyi

jndyiaa' jon na minntyjee' Jesus ngiaa' Tyo'ts'on
tontyjaya. 6 Ndo'ya najndyiaa' Esteban nannda’,
jndei sinin jon, tso jon:

—Quijnty'iaho, manty'ia na  conaan
quifioon'ndue ndo' nquii jon na conduihin na
itsin'man jon fiuaan nn'an, m'aan jon ngiaa'
Tyo'ts'on tontyjaya.

57Ndo' nan'fieen, jndei jnan'xuaahan na vjehan
na nnda' tso jon. Té'han nquihan, ndo' ninfioon'
ty'onhan jon. 38 Ndo' vi na jndé tji'han jon quii'
tsjoon, yajo' nque nn'an na condue na vaa jnaan'
jon, tji'han ndiaatco na ctiehan. Tquen yahan joo
ndiaa'fieen na m'aan nciiii tsans'andyua na jndyu
juu Saulo, na quen juu chjo ciientahan'. Ndé jo'
ta'han, totuen'han ntjo' Esteban.

59 Ndo' viochen xjen na cotuen' nan'fieen
ntjo'hin, sinin jon nnon Tyo'ts'on. Itso jon: “'U' ta
Jesus, juu na ndyii' na vant'o, cyon' clientahan'.”
60 Ndo' vi jndé jo' tcon xtye jon. Jndei sixuaa jon,
tso jon: “Ta Jesus, juu jnanva na cont'a nanmin ja,
tyi'ntsa' na nt'uithan'hin.”

Ntycuii na tso jon na nnda', mana tue' jon.

INdo' jo' vijon m'aan Saulo. Sijonhin jii'oon yo
nan'fieen na jnan'cuee'han Esteban.

Ndo' majuuntyi XxXuee'fieen na jnan'cuee'
nan'fieen Esteban, joo nn'an tsjoon Jerusalén,
tye' na ji vaa jndyi tont'a vi'han joo nn'an na
vantyja n'on Jesus na tom'anhan jo'. Ng'e na
nnda', tsochenhan tycyahan ninvaandyuaa Judea
yo Samaria. Xia'ntyli nque nn'an na totsay'on yo
jii'oon na toninncyaa Jesus, joohan tatycya.

Tots'aa vi' Saulo tmaan' nn'an na ictiji Tyo'ts'on
Clientaa' jon
2 Ndo' vendye nn'an na njon jndyi Tyo'ts'on
ngiohan, tyequity'iuhan Esteban. Totyuee jndyi-
han na njon ngiohanhin. 3 Majo' juu Saulo ten-
non ntyja xjen na tots'aa vi' juu joo nn'an na
conduihan tmaan' na vantyja n'onhan Jesus. Ee
tovaquee' juu quii' nt'aahan ndo' yo navi' tocuji'
juu nannon ndo' nanntcu. Tovaquityii' juuhan
vancjo.

Toninncya nn'an jii'oon naya ndyuaa Samaria

4Majo' nque nan'fieen na jndui'han Jerusalén na
jnannonhan, ncuii cuii joo naijon na totsquehan,
tonan'neinhan jii'oon ntyja 'naan' Jesus. 5 Nciii
joo nan'fieen, tsan na jndyu Felipe, tja jon nciii
tsjoon cuentaa' ndyuaa Samaria. Jo' ijon na
totsinin jon ndéé nn'an tsjoon'fieen ntyja 'maan'
Cristo. 6 Tovatjon nn'an ndo' totquen yahan
cllenta jii'oon na tonincyaa jon, ndo' mantyi
tojnty'ia ndééhan jn'aan t'man na tots'aa jon
na tyi'je'quindéé nduihan' ntyja 'maan' najndei
nquii jon. 7 Ndo' jndye nn'an na nan'xuan
jndyetyia quii' n'onhan, sin'man jonhan. Ndo'
joo jndyetyia'fieen, Xjen na jndui'han quii'
n'on nan'fieen, jndei tonan'xuaahan. Ndo'
mantyi jndye nn'an na ntjein ng'e, ntjein nduee,
totsin'man jon joohan. 8 Mang'e na nnda' tots'aa
jon, nn'an tsjoon'fieen tyincyaahan' na nein
jndyihan.

9Majo' juu tsjoon'fieen jndé tijndye Xxuee m'aan
nciii tsanquindua', Simon jndyu tsan'fieen. Nque
nn'an ndyuaa Samaria'fieen, totsivimn'an juu



Los Hechos 8:10 xliii Los Hechos 8:16

joohan ee totso juu na njon jnduihin yo ts'ian
na its'aa juu. 10 Ndo' joo nn'an tsjoon'fieen, min
na t'man conduihin, ndo' min na tyi't'man con-
duihin, tsofi'enhan totquenhan ctlienta jii'oon na
toninncyaa juu. Tonduehin: “Juu Simonva', juu
najndei na condui Tyo'ts'on, t'man jndyi tsixuan
jonhan'.”

11 Ndo' nan'fieen totquen yahan clienta jii'oon
na totsinin juu ndééhan ee na tijndye xuee na
itsivi'nn'an juu joohan yo ts'ian quindua'fieen.
12 Majo' ya na toninncyaa Felipe jii'oon ntyja
'mnaan' na itye'ntjon Tyo'ts'on nn'an ntyja na
cotsam'anhan, yo ntyja 'maan' xuee' Jesucristo,
yajo' joo nn'an Samaria'fieen, jndyehan téntyja
n'onhan. Nannon ndo' nanntcu tont'éhan yo xuee'
Jests. 13 Ndo' mantyi juu Simon'fieen, téntyja
ts'on juu Jesus ndo' jndé jo', jndéé' juu. Ta'
juu na itsijonhin yo Felipe. Joo jn'aan t'man na
tots'a Felipe yo nin'joo ts'ian na tots'aa jon na
tyi'je'quindéé nduihan' ntyja 'naan' najndei nquii
jon, juu Simodn'fieen vacue tom'aan' ts'on juu ntyja
'maan'han'.

14Juu xjen'fieen nque nn'an na tqueen' Jesus na
totsay'onhan yo jii'oon na toninncyaa jon, ninvaa
m'anhan Jerusalén. Ndo' vi na jndé jndyehan
na mantyi nque nn'an Samaria jndé ty'onhan
clienta jii'oon naya ntyja 'maan' Jesucristo, yajo'
t'uahan ts'ian nnon Pedro yo nin'Juan na quit-
saquijnty'iahan joo nan'fieen. 15 Ndo' vi na jndé
squehan na m'an nan'fieen, jnan'neinhan nnon
Tyo'ts'on. Tanhan na joo nn'an na vantyja n'on,
ncyaa jon na nan'xuan nan'fieen Espiritu Santo.
16 Ee juu xjen'fieen min'nciii joohan tacoy'onhan

clenta Espiritu Santo. quii' n'onhan. Xia'ntyi jndé
jnt'éhan yo xuee' ta Jesus. 17]Jo' juu Pedro yo Juan
tyiohan ndueehan nacjo nan'fieen. Ndo' na nnda/',
ty'onhan ciienta Espiritu Santo.

18 Majo' juu Simo6n, vi na jndé tquen juu
cllenta na joo nan'fieen ty'onhan ciienta Espiritu
Santo xjen na Pedro yo Juan tyiohan ndueehan
nacjo nan'fieen, tSo juu na nninncyaa juu Xo-
quitu' ndééhin, cha' mantyi nquii juu ntsixuan juu
cha'na joohan. 19 Tso juu:

—Juu najndei na nan'xuanho', ncyaho' na man-
tyl ntsixuan jahan' cha' juu xjen na ndyi6é nt'o
nacjoo' min'ninchen ts'an, mantyi ncy'oon juu
clienta Espiritu Santo quii' ts'on juu.

20Ndo' sintctie' Pedro jii'oon, tso jon:

—Cju'vi' Tyo'ts'on s'on 'nan', ndo' mantyi ncu',
ee matsitiu' na ve' yo s'on, jo' na ndéé ngyon'
clenta juu naya na ve' yu na itsiquindaa' jon-
han' nn'an. 21 Juu ts'ian 'maan' Tyo'ts'on na
nan'xudn, 'u' tyi'quichuhan' na ntsijon 'u' yohan',
ee tyi'xonclee' tson' na tonnon jon. 22Jo' quintcte'
tson' jnan na matsixuan'. Ndo' can' nnon jon,
tyi'nan ro na ntsit'man ts'on jon 'u' na nnda' vaa
na ndyii' tson'. 23 Ee maquén clienta na t'man
jnan' vaa, ndo' juu jnan'fieen jndé sityenhan' 'u'
cha'vijon tyen tyen ts'an yo carena.

24Ndo' t'a Simon, itso juu ndééhan:

—~Quitanho' nnon Tyo'ts'on na tyi'ngenon
cha'xjen juu jii'oon na condueho'.

25 Ndo' Pedro yo Juan, tonan'manntyichenhan
jii'oon' Tyo'ts'on, tonan'mein nquii'han ntyja
'naan' Jesus. Ndo'vijndé jo',jndui'han tsjoon'fieen

ndyuaa Samariananc'ontciie'han Jerusalén. Ndo'
majndye njoon quijndé nam'anhan'ndyuaa'fieen,
tovenonhan jo'. Toninncyahan jii'oon naya ndéé
nn'an na m'an njoon'fieen.

Felipe yo ts'an ndyuaa Etiopia

26 ITndé jo' nciii dngel ciientaa' Tyo'ts'on, sinin
jon nnon Felipe, itso jon: “Quitsijnda' na ncja'
nato ntyja na condui' ncjuu tsonjn'aan. Juu
natonainanhan'Jerusalénnaivenonhan' ndyuaa
naijon tyi'jndye nn'an m'an na ivee'han' tsjoon
Gaza, juu nato'fieen cja'.” 27 Ndo' jo' sijnda'
Felipe, tja jon. Ndo' nato na fijon jon, tjonhin
nciii ts'an na jnan tsan'fieen ndyuaa Etiopia. Juu
tsans'a'fieen eunucohin na itye'ntjon jon nnon
Candace, nquii tsanscu na ico'xen ndyuaa Etiopia.
Juu tsans'a'fieen, t'ua Candace ts'ian nnon juu
na quitsue juu s'on quityquii' vats'ian 'naan' jon.
Tsjoon Jerusalén, jo' tétsit'maan' juu Tyo'ts'on,
jnan juu jo', 28 Vja ntciie' juu ndyuaa tsjoon' juu.
Ndo' xjen na tjon Felipehin, fijon juu tyquii' car-
reta 'naan'juu. Itsijnaan'juutsonna chuu'jii'oon'
Tyo'ts'on na tji Isaias.

29Ndo' nquii Espiritu Santo itso jon nnon Felipe:
“Quitsindyoo' 'u' nnon carretavahin, ndo' quitsi-
jon'u'yo juu tsan na vay'oonhan'.”

30 Jo' téntyjaa' Felipe nnon juu tsan'fieen. Jo'
jndyii jon na itsijnaan' tsan'fieen jii'oon' Tyo'ts'on
na tji Isaias. Jo' taxee' jon nnon juu, itso jon:

—Joo jii'oon na matsijnan', ¢Aa mavaa'
tson'han'?

31 Ndo' t'a tsan'fieen, itso juu:

—Nnda' 'u' ts'an, ta'nan ts'an na ya ntsi'man
nnon, yajo' {Nchu ya nts'a na nciaa' ts'0nhan'?

Ndo' tcan tsan'fieen na cava Felipe tyquil' car-
reta'fieen na cacjo jon ngiaa' juu. 32 Ndo' juu
jii'oon' Tyo'ts'on na sijnaan' tsan'fieen, nd0 vaa na
tsohan':

Xjennavay'oon ts'an quitsman nantscuee'jon juu
o', min'chjo tyi'tsixuaa o'.

Ndo' cha'xjen nctiii quitsman chjo, xjen na ityjee
ts'an soo' o', ninma'chen 'ndyo o'.

Ndo' nquii jon na conduihin quitsman chjo
cuentaa' Tyo'ts'on,

mannda' tajii'oon tso jon min na tjon jon navi'.

33 Ndo' juu jon jnan'cligjnaan' nn'anhin, min
tyi'quitoxen yahan jii'oon ntyja 'naan' jon.

Ndo' ¢Nin ts'an na nndéé nctiji' clienta ntyja 'naan
nn'an tsjan 'naan' jon na jndyocahan'?

Ta'nan ts'an na nndéé nts'aahan' ng'e tji'han na
vando' jon nnon tsonnanguevahin.

Ndo¢' vaa jii'oon na tji Isaias.

34 Ndo' juu ts'an etiopia'fieen taxee' juu nnon
Felipe, itso juu:

—~Quitsa' vi naya'fieen, quitsu' nnon, juu ts'an
na tyincyaa jii'oonmin, ¢Aa itsinin jon ntyja 'naan'
nquii jon, ndo' aa ntyja 'naan' nciiichen ts'an?

35 Ndo' ta' Felipe na sinin jon nty]a 'maan' juu
jii'oon'fieen na ]ndulhan' nnon tson'fieen. Sinin
jon nnon tsan'fieen jii'oon naya ntyja 'naan' Jesus.
36 Ndo' viochen xjen na fijonhan nato, squehan
nclii joo na m'aan ndaatioo. Ndo' juu ts'an
etiopia'fieen, tso juu nnon Felipe:

—Quindyia', ndé m'aan ndaa. ¢Aa m'aan nciiii
nnon na itscu'han' na ntsiquindé' ja?

37Ndo' sintctie' Felipe jii'oon, itso jon:

—Xe na aa yo mancha'chen tson' na vantyja
tson' Jesus, ndéé na ntsiquint'é 'u'.

T'a tsan'fieen, itso juu:

—Mavantyja ts'on na nquii Jesucristo condui-
hin jnda Tyo'ts'on.

38 Ndo' juu ts'an etiopia'fieen, t'ua jon ts'ian
na cacuentyjee' carreta'fieen. Ndé jo' ncha'vehan
tyecuahan tyquii' ndaa, ndo' siquindéé' Felipehin.
39Ndo'vina jndé jndui' ntciie'han quii' ndaa'fieen,
nquii Espiritu na condui nquii Tyo'ts'on, téy'oon
jon Felipe. Ndo'juu ts'an etiopia'fieen, tavijndyiaa'
nnda' jon Felipe, majo' tja jon nato na vja jon na
neiin' jndyi jon. 40 Ndo' juu Felipe'fieen, xi' tsjoon
Azoto, jo' tityincyoo'hin. Jndye njoon tomandyi'
jonna toninncyaa jonjuujii'oon nayantyja'naan'
Jesus, ata tuee' nnda' jon tsjoon Cesarea.

9

Ntctie' ts'on Saulo jnaan' jon
(Hechos 22:6-16; 26:12-18)

1 Majo' juu Saulo, tyi'caminntyjee' juu na it-
sity'ue juu nn'an na vantyja n'onhan Jesus na
ntsque juu joohan. Mang'e na nnda, t]a juu na
m'aan nquii tyee na conintque clientann'an judios.
2 Técan juu tson nnon tyee'fieen na ngay'oon ju-
uhan' ndéé nn'an judios na m'anhan tsjoon Dam-
asco ncuii clii vats'on 'maanhan. Juu tson'fieen
chuhan' jii'oon na ninncyaahan' najndei juu na
ngaclja juu nn'an na cotsam'anhan nato 'maan'
Jests, nannon ndo' nanntcu, ndo' nndyochu
ntciie' juuhan nc'onhan navi' Jerusalén. 3 Majo'

nato na fijon juu na vavindyo na nguee' juu tsjoon
Damasco, ndo' ninjonto jnan chon quifioon'ndue,
tyioohan' xi'jndio na m'aan jon. 4 Ndo' na nnda',
tyioohin tyuaa, jndyii juu nctii jndye. Itsohan'
nnon juu: “'U' Saulo, ¢Ndu na matsa' vi' ja? ¢Ndu
na manty'e'ja?”

SNdo't'ajuu: “sNints'an'u',ta?” Ndo't'ajon, itso
jon nnon juu: “Ja Jesus na manty'e'. 'U' mats'aa
vi' nquii 'u'. Ntyja na matsa', itsijjonhan' juuhan'
cha'naits'aa toro na imin' o' ntsiu' nnon tsonté na
itsityuaa' ts'an 0'.” 6 Ndo' tsontyichen Jesds nnon
juu:

“Quinanquintyja', cjaquee' quil tsjoon na vja',
ndo'jo' ngitso nciii ts'an nnon' nchu vaa nquii na
quitsa'.”

7Ndo' nque nannon na conan'jonhan yo Saulo,
sacuentyjee' nan'han na tyue jndyihan, ee xia'ntyi
jndyehan jndyee' ts'an, majo' min'ncuii ts'an
tajnty'iahan. 8 Ndo' juu Saulo, jnanquintyja juu
tyuaa. Majo' vi na jndé siquinaan juu ndé'nnon
juu, tavindéé ndyiaa' juu. Mang'e na nnda', jo'
na t'uehan nt'd juu na tyey'onhanhin tsjoon Dam-
asco. Y Jo' ijon tom'aan juu vi ndye xXuee na
ndiquindyiaa' juu. Ndo' juu Xjen'fieen min tatcia'
juu, min ta'nan t'u juu yu ro.

10 Tyquii' juu tsjoon Damasco'fieen tom'aan
nciii ts'an na vantyja ts'on jon Jesus, tsan'fieen
jndyu jon Ananias. Juu jon jndyiaa' jon na tityin-
Cyoo' ta Jesus nnon jon. Sinin jon nnon juu, itso
jon: “'U' Ananias.” T'a juu, itso juu: “Ndo m'an,
ta.”

11 Ndo' tso ta Jesus nnon juu: “Cja' nata na
jndyuhan' Nata Yuu. Ndo' vaa' tsan na jndyu

Judas, jo' cliaxe' tsan na jndyu Saulo, tsan'fieen
ts'an tsjoon Tarsohin. Itsinin juu nnoén. 12 Ndo'
quityquii' na tityincyoo' nnon juu, jndyiaa' juu na
"' jndé téque' na m'aan juu na tyio' nt'é' cjoo' juu
cha' nndéé nndyiaa' nnda' juu.”

13 Majo' juu Ananias'fieen, vi na jndé jndyii
jon juu jii'oon'fieen, t'a jon, itso jon: “'U' ta,
jndye nn'an jndé jnan'meinhan nnon ntyja 'maan'
tsan'fieen na nque nn'an na conduihan cuenta'
na m'anhan Jerusalén, tijndyehan na its'aa vi'
juu. 14 Ndo' naneinhin jndé tyjee' juu tsjoonvahin
na y'oon juu tson na nque ntyee na m'anhan
Jerusalén jndé tyincyahinhan' nnon juu. Ndo' juu
tson'fieen chuhan' jii'oon na incyaahan' najndei
juu na joo nn'an na contciii'han xue', tsofi'enhan
quityii' juuhan vancjo.”

15 Ndo' sintclie' Jesus jii'oon nnon Ananias'fieen,
itso jon: “Cja' ee nco jndé tjihin na ntsinin juu
ntyja njan ndéé nn'an na mafioon ndyuaa, ndo'
mantyi ndéé nque nn'an na cotoxenhan nn'an na
m'an jo', ndo' mantyi ndéé nn'an Israel. 16 Ndo'
mantyi ntsi'man nnon juu na jndye nnon navi' na
chuhan' na ngenon juu ng'e na vantyja ts'on juu
]'a.”
17Ndo' juu Ananias'fieen, vi na jndé jndyii jon na
nnda', tja jon v'aa naijon na m'aan Saulo. Téquee'
jonjo'. Tyio jon nt'd jon nacjoo' tsan'fieen. Tso jon:

—'U' ntyjé Saulo, manquiintyi ta Jesus na tityin-
cyoo'hin nnon'nato na jndyo', nquii jon jfion ja na
m'an'. T'uajon ts'ian nnon na 'u' ndyia' nnda'ndo'
na quindé ya nc'oon Espiritu Santo quii' tson'.

18 Juu xjen'fieen, ninfioon' jndyii' tjan na tciie
ténnon Saulo, tycyaahan' cha'vijon tsja, ndo' na

nnda', xuee jndyiaa' ntciie' jon. Ndo' jnanquintyja
jon, siquindéé' Ananias'fieen jon yo xXuee' Jesus.
19 Jndé jo' tclia' jon, juuhan' tyincyaa nnda'han'
najndei' ts'on jon. Ndo' ninclianntyi ro Xuee na vi
ntjohin juu tsjoon'fieen yo nque nn'an na vantyja
n'onhan Jesus.

Tyincyaa Saulo jA'oon' Tyo'ts'on tsjoon Dam-
asco
20 Ndo' juu Saulo'fieen, maquintyjachen ta'

jon na toca jon nt'aan'on 'maan nn'an judios
tsjoon'fieen.  Jo' tonincyaa jon jii'oon ndéé
nan'fieen na nquii Jesus conduihin jnda Tyo'ts'on.
21 Ndo' tsochen nn'an na tondye jfi'oon na
toninncyaa jon, vacue tom'aan' n'onhan.
Tonduehan:

—Tsanva', ¢Aa chi manquiintyi juu na
tomandyi' quityquii' tsjoon Jerusalén na tots'aa vi'
jon nn'an na contcuii' xuee' Jesus? Ndo' ntjoohin
¢Aa chito mantyi jndé jndyo jon na ntsityen jon
nn'an na vantyja n'on Jesus na ngachu ntcte'
jonhan Jerusalén ndé€ nque ntyee na conintque?

22 Majo' Saulo, tyi'nciii ciiii jon na toninncyaa
jon jii'oon ntyja 'naan' Jesus, téy'oonchen jon na-
jndei jon quityquii' juu ts'ian'fieen. Yo juu jii'oon
na totsi'man jon ndéé nn'an judios juu tsjoon'fieen,
totsityuii'jonjoo jii'oon natondue nan'fieen najuu
Jesus, tyi'yuu' na conduihin Mesias.

Jn'man Saulo nduee nn'an judios

23 Ndo' vi jndé na tyi'ndyo xuee, yajo' nque
nn'an judios na m'anhan Damasco, jnan'tjon'han
jii'oon yo ntyjehan na nnan'cuee'han Saulo.
24 Majo' juu jon, taa' ts'on jon juu jii'oon'fieen.

Ndo' nan'fieen naxuee ndo' natsjon tondahan
jon jndyue teonntjo' na nin'quinan'cuee'han jon.
25 Majo' nque nn'an na vantyja n'on Jesuds na
m'anhan juu tsjoon'fieen, tejndeihan jon natsjon.
Tua jon quii' nciii tsque na jndé yo nt'66 t'man.
Jndé jo' jnan'v'iuu'han jon ventana na vaa tondye
'ndyo teonntjo'fieen. Yajo' jndui' jon jo', ve' nnda'
vaanajn'man jon.

Toninncyaa Saulo jA'oon ntyja 'maan' Jesus
tsjoon Jerusalén

26 Ndo' xjen na tuee' ntclie' Saulo Jerusalén,
nin'quitsitjon'hin yo nn'an na vantyja n'onhan
Jesus. Majo' tsofi'en nan'fieen ncyaahan jon, min
tyl'nin'cantyja n'onhan na conduihin ts'an na
vantyja ts'on Jesus. 27 Majo' min na nnda', téy'oon
Bernabé jon na m'an nque nn'an na tji Jesus na
totsay'onhan yo jii'oon na toninncyaa jon. Juu
tsan'fieen sinin jon ndéé nan'fieen nchu vaa na
jndyiaa' Saulo ta Jesus xjen na fijon juu nato Dam-
asco, ndo' mantyi yo na sinin jon nnon juu. Ndo'
mantyi Xjen na tom'aan juu tsjoon Damasco'fieen,
tavincyaa' juu na toninncyaa juu jii'oon ntyja
'maan' Jesus. 28 ]o' ntjo Saulo Jerusalén, tomandyi'
jon yo joo nan'fieen. Min'chjo tyi'ncyaa' jon na
toninncyaa jon jii'oon ntyja 'naan' ta Jesus. 29Ndo'
joo nn'an judios na conan'neinhan jfi'oon griego,
totsijndye jon 'ndyo jon yo joohan, majo' nan'fieen
tojnt'uehan nchu vaa nt'ahan na nnan'cuee'han
jon. 30 Ndo' nque nn'an Jerusalén na vantyja
n'onhan Jesus, vi na jndé jndyehan na nnda',
tyey'onhan juu Saulo'fieen Cesarea. Vi na jndé

squehan jo', jnan'ciienon ntciie'han jon tsjoon
Tarso. : .
31Yajo'joo ntmaan' nn'an na vantyja n'on Jesus

na m'anhan ninvaa ndyuaa Judea, Galilea, yo
nin'Samaria, ya tom'anhan, jndé tichen navi' na
toquenonhan, ndo' mantyi tovaquehan ntyja
na vantyja n'onhan. Tom'anhan na ncyaa'
n'onhan na nt'ahan nciii nnon na tyi'xe'cavee'
ts'on Tyo'ts'on. Ndo' yo na itejndei Espiritu Santo
joohan, tévijndyentyichenhan.

Najn'man Eneas

32 Ndo' nquii Pedro, tomandyi' jon na to-
vaquindyiaa' jon nn'an na vantyja n'on Jesus.
Ndo' mantyi nque nn'an tsjoon Lida na mantyi
vantyjan'onhan, téquindyiaa' jon joohan. 33Jo' ntjii
Pedro nciiii tsans'a na ntjein ng'ee juuna jndé nen
chu na vaa juu jndu, tsan'fieen jndyu juu Eneas.
34Itso Pedro nnon juu:

—'U' ntyjé Eneas, Jesucristo itsin'man jon 'u'.
Quinanquintyja'. Quitsintcii' tsue'.

Ndo' maquintyjachen jnanquintyja tsan'fieen,
jndé jn'man juu. 35Ndo' nn'an tsjoon Lida'fieen yo
joonn'an nam'an ndyuaa su Saron, tsofi'enhan to-
jnty'iahan tsan'fieen, ndo' téntyja n'onhan ta Jesus.

Ntyja na tando' xco Dorcas

36 Tsjoon Jope, jo' tom'aan nciii tsanscu na van-
tyja ts'on Jesus, Tabita jndyu juu. Majo' yo jii'oon
griego condue nn'anhin Dorcas. Juu tsan'fieen ya
ts'anhin ndo' na totejndei jon nanninfien'. 37 Ndo'
joo nguee'fieen, ty'oon na tivii' jon ndo' tue' jon.
Ndo' vi na jndé tmanhan ts'oo'fieen cha'xjen cos-
tumbre 'maanhan, jo' tquenhan si'ts'o 'naan' jon

v'aa na vja ve quito'. 38 Juu tsjoon Jope'fieen
ndyo chjo m'aanhan' yo tsjoon Lida. Ndo' nn'an
na vantyja n'on Jesus na m'anhan tsjoon Jope,
ngiohan na juu Pedro ve' m'aan ya jon tsjoon
Lida. Mang'e jo', jiionhan ve tsans'a ntyjehan na
quitsaquitqueen'han jon. Ndo' nan'fieen, ty'ehan
jo', jnduehan nnon jon: “Ja jnan Jope na tincyd na
m'an'. Quitsa' vi naya'fieen na majuuntyi xjenva
ncja' chjoyoja.”

39 Yajo' tja Pedro yo nan'fieen. Ndo' vi na jndé
tuee'jon tsjoon Jope, joo nn'an na m'an jo' comin-
ndoo'chenhin jon, ndo' savahin yo jon naijon ve-
quityen juu ts'oo'fieen. Ndo' joo nanntcu ninnque,
tsofi'enhan tatjonhin nnon jon. Joo ndiaa tonco
yo ndiaa quityquii' na totsia Dorcas clientahan
xXjen na tovando' jon, cotyueehan viochen xjen co-
nan'manhinhan' nnon juu Pedro. 40 Ndo' juu Pe-
dro, s'aa jon ts'ian na tsofi'en nan'fieen jndui'han
toch'en. Ndé jo' tcon xtye jon, sinin jon nnon
Tyo'ts'on. Ndé jo' tequen jon tontyja na vaa
ts'oo'fieen, jndyiaa' jonhin. Tso jon:

—'U'nan Tabita, quinanquintyja'.

Ndo' siquinaan juu nnon juu, ndo' xjen jndyiaa’'
juu Pedro, téciietyen juu. 41 Ndo' t'uii Pedro ciii
ntyjaa' nt'0 juu, sue jonhin. Ndé jo' t'man jon nan-
ntcu'fieen yo nin'joo nn'an na vantyja n'on Jesus.
Si'man jon tsanscu'fieen ndééhan na vando' nnda'
juu. 42 Ndo' nn'an tsjoon Jope'fieen, tsofi'enhan
jndyehan na tui na nnda', ndo' jndyehan tovan-
tyja n'onhan ta Jesus. 43 Ndo' juu Pedro, majndye
Xuee ntjohin juu tsjoon'fieen vaa' tsan na jndyu
Simon, tsan na itsiquitd' ntjan.

10

Pedro yo Cornelio

1 Tsjoon Cesarea, jo' m'aan nciii tsans'a na
jndyu Cornelio. Juu tsan'fieen conduihin ts'an
na ico'xen jon nctii tmaan' sondaro na jnanhan
ndyuaa Italia. 2 Juu tsan'fieen yo mancha'chen
ts'on jon itsit'maan’' jon Tyo'ts'on, nquii jon ndo'
mantyi tsofi'en nn'an vaa' jon. M'aan na ncyaa'
ts'onjon nants'aajonnciiinnon 'nan natyi'cavee'
ntyjii Tyo'ts'on. Ndo' mantyi joo nn'an judios
nanninfien', t'man totejndei jonhan. Ndo' 'io 'io
totsinin jon nnon Tyo'ts'on. 3 Nciiii xuee cha' na
ndye na matman, vaa nciii nnon na tityincyoo'
nnon jon na jndyiaa' jon.

Jndyiaa' jon na taquee' nctiii dngel clentaa'
Tyo'ts'on naijon na m'aan jon. Itso jon nnon juu:
“Cornelio.”

4 Ndo' ve' tojndyiaa' jndyi jon nnon juu
angel'fieen na quity'ue juu. Taxee' juu nnon jon:

—¢Nin 'nan ntsa' ja, ta?

Ndo' t'a dngel'fieen, itso jon:

—TJoo jiti'oon na matsinin' nnon Tyo'ts'on, jndé
iy'oon jon ciientahan'. Ndo' iquen jon clenta na
matejndei' naninfien', ndo' mantyi vafijoon' ts'on
jon "u'. 5 Ndo' naneinhin, quijfion' nn'an na chi
nc'ohan tsjoon Jope na quitsaquitqueen'han juu
tsan na jndyu Simén na mantyi condue nn'anhin
Pedro. 6Juujon m'aanyajon vaa' nciiiichen Simodn,
tsan na itsiquitd' ntjan. Vaa' tsan'fieen minnty-
jee’han' ndyo 'ndyo ndaandue.”

7Ndo' vi na jndé jndui' dngel'fieen na sinin jon
yo Cornelio, yajo' tqueen' tsan'fieen ve ts'an na

itye'ntjon jon yo ncuii sondaro na vjay'oonchen
jii'oon yohin. Juu tsan'fieen mantyi itsit'maan' juu
Tyo'ts'on. 8 Chen jndyi sinin Cornelio ndééhan
nchu vaa 'man na jndyiaa' jon. Ndé jo' t'ua jon
ts'ian ndééhan na c'ohan Jope.

9 Ndo' tonco ncliichen Xuee ninvaa fijonhan
nato. Cha'ma mandyo nguee' yajmin', vavindyo
na ntsquehan tsjoon Jope'fieen. Juu Xjen'fieen
téva Pedro xquen v'aa su. Ta'jon na itsinin jon
nnon Tyo'ts'on. 10 Jo' m'aan jon, ndo' tyioo na
nin'jndo' jndyi jon. Ndo' viochen Xjen na nque
nn'an v'aa'fieen conan'jnda'han 'man na ntcia'
jon, vaa nciii nnon 'man na tityincyoo' nnon jon.
1170' jndyiaa' jon na jnaan quifioon'ndue. Jndy-
ocue nciii cha'vijon ncuii ndiaandyu' tuen na tjon'
ninnque nquihan'. Tyioohan' naijon na m'aan
jon. 12Ndo' quityquii'han!, jo' fijon tsofi'en nnon
quioo' na cotsaca', yo quioo' na cotsaman', ndo'
yo nin'quintsa. 13 Ndo' jndyii Pedro nciiii jndye
naitsohan': “Quinanquintyja', quitscue' quioo' na
ntqui'.”

14 Majo' sintciie' jon jfi'oon, itso jon: “Nnda'
ta, tyi'je'quéhan' ee joo 'man na itsiquindyi jii'on'
na tyi'ntju' tsixuanhan', ndo' min tyi'ji'uahan',
min'jon tacoquéhan'.”

15 Juu xjen'fieen, jndyii nnda' jon juu
jii'oon'fieen: “'Nan na jndé tquen Tyo'ts'on na
ji'ua conduihan', cjaclientyje' na macitiji' clienta na
tyi'ntju'han'.”

16 Ndye jnda na jndyii jon juu jndye'fieen.
Ndé jo' juu nan'fieen na cha'vijon ndiaahan', ta-
vantciie'han' quifioon'ndue. 17 Ndo' m'aan' jndyi

ts'on Pedro nin 'man nin'quitsiquindyihan' na
nnda' vaa 'man na jndyiaa' jon. Majo' viochen
xXjen na m'aan' jndyi ts'on jon ntyja 'naan'han',
nque nan'fieen na jiion Cornelio na m'aan Pedro,
squenonhan tsjoon Jope. Tota'xee'han yuu jon na
vaa vaa' Simon na ve' m'aan ya Pedro jo'. Ndo' na
nnda', squehan 'ndyo vaa' juu tsan'fieen. 18 Ndo'
t'manhan, jnduehan: “Ncy0 chjo v'aa. ¢Aa ntjoo
m'an juu tsan na jndyu Simoén na mantyi condue
nn'anhin Pedro?”

19 Ndo' viochen xjen na ninm'aan' ts'on Pedro
na nin 'man nin'quitsiquindyi juu nan'fieen na
jndyiaa'jon, juu xjen'fieen nquii Espiritu Santo tso
jon nnon juu: “Quindyia', jndé sque ndye nannon
na cojnt'uehan 'u'. 20 Quinanquintyja', cja'cuee',
ndo' c¢ja' yo joohan, min'nciiii jii'oontiu tyi'nc'on'
na ncja' yohan ee nco jndé tsjo ndééhan na ncy-
ohan nam'an'”

21Jo' tacue Pedro na m'an nan'fieen. Tso jon
ndééhan:

—TJa ts'an na cojnt'ueho'. ¢Nin ts'ian tyincyoho'?

22Ndo' t'ahan, jnduehan nnon jon:

—TJa tincyd ts'ian 'maan' tsan na jndyu Cornelio,
juu tsan'fieen ico'xen jon ncuii tmaan' sondaro.
Juu jon jndyoyu vam'aan jon ndo' itsit'maan' jon
Tyo'ts'on. Ndo' nque nn'an judios, tsofi'enhan
ya jii'oon conan'neinhan ntyja 'naan' jon. Majo'
ncuii dngel clientaa' Tyo'ts'on tso jon nnon juu na
quitsiquindyijon'u'na chincja'vaa'jon na nndyii
jon jii'oon na ntsinin'.

Nnda' jii'oon na jndue nan'fieen.

23 Jo' sijnda' Pedro na juu tijaan'fieen ntjo
nan'fieen v'aa naijon na m'aan ya jon. Ndo' tonco

ncuiichen xuee tja jon yohan. Ndo' mantyi vendye
nn'an tsjoon Jope na mantyi vantyja n'onhan
Jesus, ty'ehan yo jon.

'Nan na tui vaa' Cornelio

24 Xee na jndé ve squehan juu tsjoon Ce-
sarea'fieen. Iminndoo' jndyi Cornelio joohan.
Ndo' jndé sincii jon nn'an chuu'hin yo vendye
nn'an na ya jii'oon yohin. 25 Xjen na jndyii jon na
jndé tyjee' Pedro, téquitjonhin tsan'fieen. Tcon xtye
juu nnon jon na sit'maan' juuhin. 26 Majo' Pedro
sue jon Cornelio. Itso jon nnon juu:

—Quinanquintyja', ee mantyi clajon ts'an ja
cha'na 'u".

27 Ndo' viochen xjen na conan'neinhan,
tyeque'han quityquii' v'aa. Jo' jndyiaa' Pedro
na jndye nn'an na jndé jnan'nciiihan jo'. 28Jo' tso
jon ndééhan:

—'0' mangioho' ntyja 'naan’' juu jii'oon na co-
nan't'man' ja Tyo'ts'on, jo' itscu'han' na ja nn'an
judios ntsantyja' nnon ncuiichen ts'an na mafioon
tsjan conduihin yo ja nn'an judios, min na ntsac'é
vaa' juu. Majo' nquii Tyo'ts'on jndé si'man jon
nnon na min'nciii ts'an tavintsjo na ve' min'cya
ro ts'anhin, ndo' min tavintsjo na tyi'ji'ua condui
tsan'fieen. 29 Mang'e na nnda' vaa na si'man jon
nnon,jo'juuxjennatqueen''o'ja, tavi'nan sitiuna
jndyo. Ndo' naneinhin, quindueho' nnon ¢Aa vaa
ts'ian na tqueen'ho' ja?

30Ndo' t'a Cornelio, tso jon:

—Xeevahin jndé nenque xuee na majuu xjen-
vahin m'an ja v'a. Ndo' cha'nan ndye na mat-
man, matyjé 'man 'ndyd ndo' matsinén nnon

Tyo'ts'on. Majuu xjen'fieen tityincyoo' ncuii ts'an
nnoén na quixuee jndyi ndiaa' jon. 31 Itso jon
nnon: “'U' Cornelio, jndé indyii Tyo'ts'on jii'oon
na matsinin' nnon jon, ndo' fijon ts'on jon na
matejndei' nn'an 'nan na itsitjahan'hin. 32Mang'e
jo' quijfion' nn'an na chi nc'ohan tsjoon Jope na
quitsaquitqueen'han nquii Simon, tsan na mantyi
jndyu Pedro. Juu tsan'fieen ve' m'aan ya jon vaa'
Simon, tsan na itsiquitd' ntjan. V'aa'fieen minnty-
jee'han' 'ndyo ndaandue. Juu Pedro vi na jndé
tyjee' jon ntjoohin, min jii'oon na ntsiquindyi jon
'"u'.” 33 Tsontyichen Cornelio: Mang'e jo', maquin-
tyjachen t'ua ts'ian na quitsacy'on nn'an 'u', ndo'
ncya ya 'u' na jndyo'. Ndo' naneinhin, tsofi'en
jd& m'an ntjoohin na tonnon Tyo'ts'on na ndyé
tsofi'en jii'oon na nt'ue ts'on jon na quitsiquindyi'
ja.
Ndoé jii'oon na sinin Pedro vaa' Cornelio

34Jo' tye' sinin Pedro, itso jon ndéé nan'fieen:

—'0' na m'anho' ntjoohin, naneinhin mavaa'
ts'0n na mayuu' tyi'quits'aa Tyo'ts'on na ve' jnda’
ro nn'an na ngay'oon jon jii'oon yohan. 35 Ee
min'cya ro tsonnangue na m'an nn'an na co-
nan't'maan'han jon ndo' na cont'ahan cha'xjen
na chuhan!, jii'oon na mayuu' ngavee' ntyjii jon
ntyja 'naanhan. 36 Toninncyaa jon jii'oon' jon ndé
jd nn'an Israel. Totsiquindyi jon ja jii'oon naya
na incyaahan' na min'nctiii tajfiuvaan' ts'on ts'an
na tonnon jon xeng'e nquii Jesucristo na condui-
hin na itye'ntjon jon tsofi'en nn'an. 37 Nqueho'
mangioho' jii'oon ntyja 'maan' Jesuds. Vi jndé
na tenon na toninncyaa Juan jii'oon na quint'é

nn'an cha' ntsi'manhan' na jndé sit'man ts'on
Tyo'ts'onhan jnanhan, juu xjen'fieen ta' Jesus, ton-
cyaa jon jii'oon ndéé nn'an ndyuaa Galilea ndo'
ata ninvaa ndyuaa Judea tycya juu jii'oon'fieen.
38 IJndé macondyeho' na nquii Jesus, tsan na jnan
Nazaret, tyincyaa Tyo'ts'on na quindé ya totsix-
uan jon Espiritu Santo yo juu najndei na con-
dui nquii Tyo'ts'on. Tomandyi' Jesus, tots'aa jon
'man naya, ndo' totsin'man jon tsofi'en nn'an na
m'an nacje 'maan' juu yutyia, ng'e nquii Tyo'ts'on
m'aan jon yohin. 39]4 tojnty'id ndé tsofi'en 'nan
na tots'aa Jesus ndyuaa Judea ndo' mantyi quii'
tsjoon Jerusalén. Majo' jnan'cuee' nn'anhin na
t'ionhan jon nnon tsonjn'aan. 4% Majo' xee jndé
ndye na tue' jon, nquii Tyo'ts'on tyincyaa na
vando' xco jon, ndo' mantyi si'man jon Jesus ndé.
41 Chito ndéé tsofi'en nn'an na tovityincyoo'hin,
Xia'ntyi ndé ja na si'man Tyo'ts'onhin. Ee nquii
Tyo'ts'on jndé tji jon ja na quinan'nén jndyoyu
ndéé nn'an ntyja 'naan' jon. Manqué na toci'a
yohin vi jndé na vando' xco jon. 42 I'ua jon
ts'lan ndé na ninncya jii'oon naya ndéé nn'an
na quinannén jndyoyu na nquii jon tquen jon
Jesus na conduihin na ntco'xen jon nn'an ntyja
'naan' na conan'tjahin, nque nn'an na ninvando'
yo mantyi nin'nn'an na jndé tjé. 43 Ndo' mantyi
nque nn'an na toninncya jit'oon' Tyo'ts'on ndyu
na toxen'chen tonan'neinhan ntyja 'maan' Jesus.
Tonduehan na nciii ctiii ts'an na vantyja ts'on juu
jon, ntsit'man ts'on Tyo'ts'on nan'fieen yo jnan na
nan'xuanhan xeng'e xuee' nquii Jesus.

Nn'an na chito judios ty'onhan clienta Espiritu



Los Hechos 10:44 Ix Los Hechos 11:3

Santo

44 Ninvaa itsinin Pedro ndéé nan'fieen, ndo' ma-
juu xjen'fieen tsofi'enhan na tondyehan jii'oon na
tyincyaa jon, ty'onhan ciienta juu Espiritu Santo.
45 Ndo' nque nn'an judios'fieen na vantyja n'on
Jests na tyenan'jonhan yo Pedro, ti'ndaa' tcya
ngiohan na mantyi joo nan'fieen ty'onhan clienta
Espiritu Santo. 46 Ee joo nn'an judios'fieen jndye-
han na jnan'nein nan'fieen mafioon nnon jii'oon
yo na jnan't'maan'han Tyo'ts'on. 47 Ndo' ng'e na
nnda'vaa 'nan na tui, jo'itso Pedro ndéé nn'an na
ty'e yohin:

—c¢Aants'aahan'na m'aan nctii 'o' na ngitso juu
na tyi'ctiji' yahan' na nt'é nanmin'? Ee manin-
ncuii xjen jndé ty'onhan clienta juu Espiritu Santo
cha'xjen na ty'on ciienta jon quii' nn'on.

48 Ndo' sijnda' jon na quint'é nan'fieen yo xuee'
Jesucristo. Ndo' vi jndé jo', tan nan'fieen nnon jon
na quintjohin vendyechen xuee yohan.

11

Itsiquindyi Pedro ntyja na tja jon vaa' Cornelio

INdo' nque nn'an na totsay'onhan yo jii'oon na
toninncyaa Jesus yo nin'ntyjehan nn'an na van-
tyjan'onjon na m'anhan ndyuaa Judea, jndyehan
na joo nn'an na tachi judios conduihan, mantyi
jndé ty'onhan ciienta jii'oon' Tyo'ts'on. 2Majo' Xjen
na tja ntciie' Pedro Jerusalén, nn'an judios na van-
tyja n'onhan Jesds na m'anhan juu tsjoon'fieen,
jnan'tyia’han jon. 3Jnduehan nnon jon:

—'U' ntyjé, ¢(Ndu na tja' na m'an nn'an na chito
conduihan tsjan jaa? Ndo' mantyi na tciia' yohan.

4 Ndo' t'a Pedro, chen chen sinin jon ndééhan
tsofi'en 'nan na tui. Tso jon:

5 —M'an ja tsjoon Jope na matsinén nnon
Tyo'ts'on. Ndo' juu xjen'fieen mantyi tityincyoo'
'man nnon. Jnty'ia ncuii ndiaandyu' tuein na
tyen nenque nquihan'. Quifioon'ndue jnanhan',
tyioohan' naijon m'an. 6 Ndo' vi na jndé tquén ya
clienta, quityquii'han', jo' jnty'ia na m'an quioo'
tsjan yo quioo' quii' jndéé yo quioo' na cotsaman'
tsia yo nin'quintsa. 7Juu xjen'fieen mantyi jndyi
na nquii Tyo'ts'on na m'aan quifioon'ndue sinin
jon nnon. Itso jon: “Pedro, quinanquintyja',
quitscue' quioo' na ntqui'.” 8 Majo' t'a, tsjo:
“Nnda’ ta, tyi'je'qué ee min'jon tacoqué 'man na
itso jii'oon' na tyi'ntqué, min 'nan na tyi'ji'ua tsix-
uanhan'” 2 Ndo' na vja ve t'a nnda' Tyo'ts'on na
m'aan jon quifioon'ndue. Tso jon nnon: “'Nan na
jndé tquén na ntju' tsixuanhan', 'u' tavintsu' na
tyiji'luahan'” 10 Ndye jnda tui na nnda'. Ndé
jo' téva ntclie’han' quifioon'ndue. 11 Ndo' majuuto
Xjen'fieen, sque ndye ca' nn'an v'aa naijon nam'an
ya. Nctii ts'an tsjoon Cesarea, t'ua jon ts'ian
ndéé nan'fieen na tyequijnt'uehan ja jo'. 12 Ndo'
nquii Espiritu Santo tso jon nndn na min'ncuii
tyi'ndyii' ts'6n na ncjé yo nan'fieen. Ndo' mantyi
yon ntyjééhé nanmin na Vanty]a n'onhan Jesus,
ty'ehan yo ja. Tsofi'en ja sac'é quii' vaa' nquii
tsan'fieen. 13 Ndo' juu tsan'fieen tso jon ndé na
jndyiaa' jon nciii dngel na téciientyjee' tsan'fieen
quii' vaa' jon. Ndo' tso angel'fieen nnon jon:
“C'ua' ts'ian ndéé nn'an na c'ohan tsjoon Jope na
quitsaquitqueen'han juu Simon, tsan na mantyi

xuee' juu na vja ve Pedro. 14Juu tsan'fieen ngitso
jon nnon' nchu vaa nquii ntsa' cha' ntsin'man
Tyo'ts'on fiuan 'man', ndo' mantyi tsofi'en nn'an
va'”

Nd¢' vaa jii'oon na tso angel'fieen nnon jon.
15 Ndo' tsontyichen Pedro: “Ndo' majuu xjen na
tye' na matsinén ndéé nn'an'fieen, ty'onhan ciienta
Espiritu Santo quii' n'onhan cha'xjen na ty'on
clenta jon juu xee'fieen.” 16 Ndo' na tui na nnda',
téfijoon' ts'On juu jii'oon na sinin ta Jesus, na itso
jon: “Juu Juan totsiquindéé' jon nn'an yo ndaa-
tioo, majo' 'o' mafioon nnon na nt'ého', ee njfion
Tyo'ts'on Espiritu Santo quii' n'onho'. Ntyja 'naan'
jon nt'€ho'.” 17 Ndo' na tui na nnda', tquén clienta
na cha'xjen na nquii Tyo'ts'on na siquindaa' jon
Espiritu Santo jaa xXjen na téntyja nn'on Jesucristo,
maciiejon na s'aa jon yo joo nan'fieen. Mang'e na
nnda', tyi'quitsixuan ja na ntsc'u 'man na its'aa
Tyo'ts'on yohan.

18 Ndo' joo ntyjehin, nn'an judios'neen, chen tui
jndyuehan xjen na jndyehan jii'oonmin'. Ndo'
jnan't'maan'han nquii Tyo'ts'on. Jnduehan:

—Yajo' mantyli nque nn'an na mafioon tsjan
conduihan yo jaa, Xe na aa ntcie' n'onhan yo
jnanhan, mantyi ntsin'man Tyo'ts'on fuaanhan
cha' nnan'kxuanhan na tyi'quintyctiii na vando'
Nuaanhan.

Tmaan'nn'an navantyjan'on Jests tsjoon Antio-
quia
19 Vi najndé na jnan'cuee' nn'an Esteban, juu
Xjen'fieen ta' nn'an na tonty'ehan joo nn'an na
vantyja n'on Jesus. Mang'e na nnda', jndye

jndyi nan'fieen tycyahan. N'enhan na ty'ehan
ata xjen ndyuaa Fenicia, ndo' mafioon ntyje-
han ty'ehan ndyuaa chjo na jndyuhan' Chipre
na xi'jndiohan' m'aan ndaandue. N'en ntyje-
han na ty'ehan tsjoon Antioquia. Nan'fieen to-
nan'neinhan jii'oon' Tyo'ts'on, ve' xia'ntyi ndéé
ntyjehin nn'an judios. 20 Majo' quii' nt'an nan'fieen
tom'an vendye nn'an na jnanhan juu Chipre'fieen
yo nin'Cirene. Ndo' nan'fieen, vi na jndé sque-
han tsjoon Antioquia'fieen, ta'han tonan'neinhan
ndéé nn'an na conan'nein ji'oon griego. To-
nan'manhan jii'oon naya ntyja 'maan' ta Jesus
ndéé nan'fieen. 21 Ndo' tonan'xuanhan juu na-
jndei na condui nquii Tyo'ts'on. Jo' s'aahan' na
jndye nn'an ntclie' n'onhan jnanhan, tovantyja
n'onhan ta Jesus.

22 Ndo' nque nn'an na conduihan tmaan'
clentaa' Tyo'ts'on na m'anhan Jerusalén na
vantyja n'onhan Jesus, vi na jndé jndyehan na
nnda', t'uahan ts'ian nnon juu Bernabé na chi
ncja jon Antioquia'fieen. 23 Ndo' vi na jndé tuee'
jon jo', tquen jon clenta na t'man vaa na ityio
Tyo'ts'on jn'aan juu ts'ian'fieen. Ndo' tyioo na
neiin' jndyi jon na condui na nnda'. Tsofi'en
nan'fieen totsiqui'maan' jonhan na yo na xonctee'
n'onhan quintjotyenhan ntyja 'maan' ta Jesus.
24 Juu Bernabé'fieen, ya fiuan tsixuan jon. Quindé
ya tsixuan jon Espiritu Santo, ndo' t'man vantyja
ts'on jon Tyo'ts'on. Ndo' jndyechen nn'an tyion
jonhan natoo' Tyo'ts'on.

25 Ndé jo' tja jon tsjoon Tarso na téquint'ue
jon Saulo. 26 Ndo' vi na jndé ntjii jon tsan'fieen,

tantcle'jon, tay'oon jon tsan'fieen Antioquia. Ndo'
ninvaa nciii chu tom'anhan jo' yo tmaan' nn'an
na vantyja n'on Jesus. Jndye nn'an tsjoon'fieen
tonan'manhan ndéé nan'fieen ntyja 'maan' Jesus.
Ndo' nque nn'an Antioquia'fieen, joohan na
jnan'quita' jndyeehan na jnan'quijndyuhan joo
nn'an na vantyja n'on Jesus cristianos.

27 Joo xuee'fieen vendye nn'an na toninncya
jii‘oon' Tyo'ts'on jndui'han Jerusalén, ty'ehan,
squehan Antioquia. 28 Nciii joo nan'fieen, tsan
na jndyu Agabo, yo na tyincyaa Espiritu Santo
na jnda' xquen jon, ta' jon na toninncyaa jon
jii'oon, 'man na xejnda nguaa na nndyo jndo'
t'man na ninvaa tsonnangue. Ndo' Xjen na
tom'aan nquii Claudio tsanm'aants'ian t'man
tsjoon Roma, juu Xjen'fieen siquindéhan' juu
jii'oon'fieen. 29 Mang'e jo', nque nn'an na vantyja
n'on Jesus na m'anhan juu tsjoon Antioquia'fieen,
ntyjantyi na jndéé jnt'ahan, jnan'tjonhan
xoquitu'. Ndo' jnan'ciienonhinhan' ndéé ntyjehan
na vantyja n'onhan jon na m'anhan ndyuaa
Judea cha' quitejndeihan' joo nan'fieen 'man
na itsitjahan'hin. 30 Ndo' jnt'ahan na nnda'.
T'uahan ts'ian nnon juu Bernabé yo nin'Saulo
na joo xoquitu' na jndé jnan'tjonhan, quitsay'on
nan'fieenhan'. Ndo' joohan tey'onhinhan' na m'an
nque nn'an na conintque quii' nt'an nn'an na
vantyja n'on Jesus na m'anhan ndyuaa Judea.

12

Jnan'cuee' nn'an Jacobo ndo' mantyi tyi'han Pe-
drovancjo

1 Majuu xjen'fieen nquii Herodes, tsan na co'xen
juu ndyuaa Judea, t'uii jon vendye nn'an na con-
duihan tmaan' na vantyja n'on Jesus. Tyii' jon
nan'fieen vancjo. 2 Ndo' nquii Jacobo xio Juan,
tquen Herodes'fieen jii'oon na quinan'cuee' son-
daro 'maan' jonhin yo xjo espada. 3 Ndo' vi na
tquen Herodes clienta na tévee' ngio nn'an judios
na t'ua jon ts'ian na tue' Jacobo, mantyi tyii'
jon Pedro vancjo. Juu Xjen na tui na nnda',
xoncle na m'aan nguee 'maan nn'an judios na
cocuiia'han tyoo' na tatsquenté téquee'. #Ndo' vi na
jndé t'uii Herodes Pedro, tyincyaa jon cuientahin
nduee ngin'on ncho'nciiii sondaro. Ee sitiu
jon naxen' ngiienon juu nguee pascua'fieen, yajo'
nciji' jonhin na ntco'xen jonhin na tondéé nn'an.
5Jo' joo sondaro'fieen tota'ntyjee’han Pedro quii'
vancjo, majo' nque nn'an na conduihan tmaan'
na vantyja n'onhan Jesus, tasaclentyjee'han na
conan'neinhan nnon Tyo'ts'on na quitejndei jon
tsan'feen.

Sin'man Tyo'ts'on Pedro na tyi' nn'anhin vancjo

6 Ndo' nquii Pedro'fieen, majuu tijaan ya na
nnonnco xee'fieen na ncuji' Herodes jon tondéé
nn'an tsjoon, juu xXjen'fieen Xoncue quii' nt'an son-
daro'fieen itso jon, tyenhin yo ve carena. Ndo'
vendye ntyje sondaro'fieen, cotquenhan culenta
'ndyo vancjo'fieen. 7 Majuu tijaan'fieen, nciiii
angel clentaa' Tyo'ts'on, ninjonto tyjee' jon tyquii'
vancjo'fieen, sintjii' jon nt'6 jon tsi'ntsquee' Pedro
na sintcii jonhin. Itso jon nnon juu: “Cje quinan-
quintyja'.”

Ndo' xjen na s'aa jon na nnda', joo carena na
tyen nt'6 jon, ninfioon' jnduihan'. 8 Ndo' tson-
tyichen dngel'fieen nnon jon: “Quitsityen'tsia' ndo'
quityion' ntcon' ng'e'.”

Ndo' vi na jndé s'aa jon na nnda', itsontyichen
angel'fieen nnon jon: “Cia, ciie' ndiaatco 'nan' ndo'
quindyontyja' nax'én.”

9 Ndo' Pedro, jndui' jon, téntyja jon toxen' juu
angel'fieen, majo' min tyi'quintjii jon na aa mayuu'
na jndé jndyaahin na s'aa angel'fieen. Ee sitiu
jon aa chi ve' ndaa itsoo' jon. 10 Tenonhan
naijon na m'an sondaro na vejndyee, nn'an na
cota'ntyjee' jo'. Ndé jo' mantyi tenonhan naijon
na m'an sondaro na jndé ve. Ndo' squehan 'ndyo
juu vancjo'fieen na té' xjohan' naijon na nndui'
ts'an na ngua jon nata quii' tsjoon. Ndo' juu
'ndyo v'aa'fieen, jnan nquiihan'. Jo' tuahan nata,
ty'ehan, ndo'juu xjen'fieen jnty'ii dngel'fieen jon na
ninnquii ts'on xquen jon.

11 Xjen'fieen ticjee'ya Pedro nctii, tso jon:
“Nanein mavaa' ya ts'on na nquii Tyo'ts'on jfion
jon angel 'maan' jon na quitsiquindyaa tsan'fieen
ja nt'é6 Herodes yo nduee ntyjé nn'an judios ntyja
tsofi'en na conan'tivhan na nin'quint'ahan ja.”

12 Ndo' nquii Pedro, vi na jndé taa' ts'on jon yo
'nan na tenon jon, tja jon vaa' Maria, ndyee Juan,
tsan namantyijndyu Marcos. Jndye nn'annajndé
ténclihan jo' na conan'meinhan nnon Tyo'ts'on
ntyja 'naan' juu Pedro. 13 Ndo' sic'uaa jon 'ndyo
teon na ndyii' juu v'aa'fieen. Ndo' nciiii yuscu na
jndyu juu Rode naitye'ntjon ndéé nn'an v'aa'fieen,

jndui' yu'fieen, téquindyiaa' juu nin ts'an na it-
sic'uaahan'. 14 Ndo' vi na jndé tajnaan' juu na
jndyee' Pedrohan', tyioo na neiin' jndyi juu. Majo'
ta'nan siquinaan juu 'ndyo teon'fieen. Sicjehin, tja
ntcue' juu tyquii' v'aa na tétsiquindyi juu joo nn'an
na m'an jo'. Tso juu ndééhan ndd' ro jndé tyjee’
nquii Pedro, itsic'uaa jon 'ndyo teon. 15 Ndo' joo
nan'fieen jnduehan nnon juu:

—Tsan'xquen'.

Majo' juu yuscu'fieen ninvito tco'hin na mayuu'
na juu Pedro na m'aan 'ndyo teon'fieen. Ndo' ng'e
na nnda' tso juu, yajo' jnduehan:

—~Chito mayuu' nquii jon, majuu angel na ivan-
tyjee'hin na minntyjee' ndo'.

16 Ndo' viochen xjen na nnda' conan'neinhan,
nquil Pedro tatéciientyjee' jon na itsic'uaa jon
'ndyo teon'fieen ata Xjen jnan'quinaanhin ju-
uhan'. Majo' ya na jnty'iahan jon, tyuehan ndo'
tineinhan na mayuu' juu jon na minntyjee' jo'.
17 Majo' s'aa jon nt'd0 jon ndééhan na ciiichen
jndyuehan. Ndo' vi jndé jo', sinin jon nchu vaa
na s'aata Tyo'ts'on na tji' jonhin quii' vancjo'fieen.
Ndo' itso jon ndééhan:

—Juu Jacobo yo nin'ntyjé na vantyja n'onhan
Jesus, quinan'quindyiiho'hin juu jii'oonvahin.

Ndo' vi jndé tso jon na nnda', jndui' jon, tja jon
ncuiichen joo.

18 Ndo' xjen na tonnco, nque sondaro'fieen, ji
vaa tic'uaa jndyuehan yo ntyjehan na nin 'man
tui na tac'oon Pedro. 19 Ndo' juu Herodes, t'ua
jon ts'ian na chen chen quijnt'uehan Pedro, majo!
tajndiohanhin. Mang'e jo' tovajndo jndyi jon joo
sondaro'fieen, ndo' tsojnaan' na tajii'oon tijnda',

jo' t'ua jon ts'ian na ciijehan. Ndé jo', jndui' jon
ndyuaa Judea, tja jon Cesarea najo' nc'oon yajon.

Ntyja na tue' Herodes'fieen

20Juu Herodes, v'ii jon nque nn'an tsjoon Tiro yo
Sidén. Ndo' ng'e na nnda', joo nn'an njoon'fieen,
jnan'jnda'’han na nc'ohan na m'aan jon. Majo'
ty'ejndyeehan na m'aan juu Blasto, tsan'fieen
itye'ntjon juu nnon Herodes'fieen. Ndo' tyincya-
han xoquitu' nnon juu cha' ntsintyjaa' juu jii'oon
'naanhan nnon Herodes. Ndé jo' tanhan nnon
jon na quintjo ya ntyjii jon yohan. Ee 'man na
coninjnt'uehan yo 'man na coctia’han, conanhan'
tyuaa na ico'xen. 21 Ndo' tquen jon nciii Xuee
na ya ninncyo nnda'han na m'aan jon, ndo' vi
na jndé tuee' juu xuee'fieen, tclie jon ndiaa ya na
manin' ts'iaan' na tsi'manhan' na conduihin na
ico'xen jon. Jo' téclietyen jon naijon na mactiixjen
vacuetyen jon X]en na 1t51]nda' jon jii'oon. Jndé jo'
ta'jonna 1ncyaa jon jii'oon ndéé nan'fieen. 22 Ndo'
joo nan'fieen, Xjen na jndyehan jfi'oon na tyin-
cyaa jon, yajo' ve'jnt'a yahan najnan't'maan'han
jon. Jnan'xuaahan, jnduehan: “Juu ts'an na
itsinin ndo', chito ve' ts'anhin, conduihin ncuii
tyo'ts'on.” 23 Majo' nciii dngel clientaa' nquii
Tyo'ts'on, ninficon' isquioo jon nctiii tycu v'ii cjoo'
Herodes na iscuee'han'hin na tcua' quintyihin.
Nnda' vaa na tjon jon ng'e na tyi'quitsit'maan'jon
nquii Tyo'ts'on.

24 Majo' juu jii'oon' Tyo'ts'on, técyantyichenhan'.
Ndo' tévijndyentyi nn'an na tovantyja n'onhan
Jesus.

25 Ndo' juu Bernabé yo nin'Saulo, vi na jndé
jnan'quindéhan juu ts'ian na ty'ehan Jerusalén, jo'
ty'e ntciie’han Antioquia. Ndo' mantyi tyey'onhan
juu Juan, tsan na mantyi jndyu Marcos, na ntejn-
deijonhan.

13

Bernabé yo Saulo ta'hin na concyahan jit'oon’
Tyo'ts'on

1 Juu tmaan' nn'an na vantyja n'on Jesus
na m'anhan tsjoon Antioquia, quii' nt'anhan
tom'an nn'an na toninncya jii'oon' Tyo'ts'on
ndo' yo nn'an na conduihan na tonan'manhan
juuhan' ndéé nn'an. Nd6 nguee nan'fieen:
Bernabé, Simon (mantyl conan'quijndyuhanhin
Niger), Lucio ts'an tsjoon Cirene, Manaén yo
nin'Saulo. Juu Manaén'fieen, ninctajon téquehin
yo Herodes, tsan na toco'xen ndyuaa Galilea.
2 Nctiii xee'fieen, Xjen na nque nan'fieen na vantyja
n'on conan't'maan'han Tyo'ts'on, yo na cotyjehan
'man jndyuehan, juu Xjen'fieen nquii Espiritu
Santo itso jon ndééhan: “Juu Bernabé yo Saulo,
quitji'ndya'o’hin na nc'ohan ts'ian na mat'ion
jahan.”

3 Ndo' nque nan'fieen na vantyja n'on Jesus,
vi na jndé jndyehan na nnda', tyjechenhan 'man
jndyuehan, ndo' tonan'meinntyichenhan nnon
Tyo'ts'on. Ndé jo' tyiohan ndueehan nacjoo'
juu Bernabé yo nin'Saulo na ctiit'maan' Tyo'ts'on
ntyja 'maanhan. Ndo' ndé jo' t'uahan ts'ian ndéé
nan'fieen na c'ohan ts'ian 'naan' jon.

Bernabé yo Saulo coninncyahan jii'oon naya
ndéé nnan ndyuaa Chipre

4 Ndo' juu Bernabé yo nin'Saulo, jndui'han,
ty'ehan tontyja naijon na jfion Espiritu Santo
joohan. Ty'ejndyeehan tsjoon Seleucia naijon
tuahan v'aandaa na ntsquehan tyuaa Chipre na
m'aan ndaandue xi'jndiohan'. 5 Ndo' vi na jndé
squehan tsjoon Salamina juu ndyuaa'fieen, jo'
tye'toninncyahan jii'oon' Tyo'ts'on quii' nt'aan'on
'maan nn'an judios na m'anhan juu ndyuaa'fieen.
Ndo' mantyi juu Juan'fieen, tsan na jndyu Marcos,
tjajuu yo joohan, totejndei juuhan.

6 Nan'fieen tomandyi'han ninvaa ndyuaa'fieen.
Jo'squehan tsjoon Pafos. Juu tsjoon'fieen jndiohan
ncuii tsanquindua', ts'an judiohin. Itsivimn'an juu
na conduihin ts'an na incyaa jfi'oon' Tyo'ts'on.
Barjesus jndyu juu. 7 Juu tsan'fieen tom'aan juu
yo nquii tsanm'aants'ian na jndyu Sergio Paulo,
tsan'fieen jnda' jndyl xquen jon. Tqueen' jon
Bernabé yo Saulo ee nin qu1ndy1 jndyi jon jii'oon!'
Tyo'ts'on. 8 Juu tsanquindua'fieen jndyu juu Eli-
mas. Totsichon yantyi juu na tantsinin Bernabe
yo Saulo nnon nquii tsanm'aants'ian'fieen. Ndo'
mantyi s'aa juu na min tyi'ntsijii'oon' tsan'fieen
jii'oon na conan'neinhan, ng'e tyi'quint'ue ts'on
juu na ngantyja ts'on jon Jesus. 9Jo' juu Saulo,
tsan na mantyi jndyu Pablo, na quindé ya tsixuan
jon Espmtu Santo, qu11 ]ndylaa' jon nnon juu tsan-
quindua'fieen. 10Itso jon nnon juu:

—'U' ts'an na ji vaa matsivi'nn'an', tyia jndyi
matsa'. 'U' condui 'u' jnda nquii yutyia. Con-
dui 'u' ts'an na jndoo' tsofi'en 'man na jndy-
oyu conduihan'. ¢Yuu Xjen na ngacientyje' na

matscu' na ngoque' nn'an nato jndyoyu ntyja
'maan' Tyo'ts'on? 11 Ndo' ng'e na nnda' xjen ts'an
"u', jo' nquii Tyo'ts'on n'ndyii vi' jon 'u'. Vendye
xuee nc'on' na nchjan' na taje'quindyia' na xuee
ndo'ciijioon'.

Ndo' vi na jndé tso Pablo na nnda', ninfioon'
jnty'ithan'hin na cha'vijon ts'an na vja quityuit'
chincyuts'o, ntjohin na ndiquindyiaa' juu. Ndo'
ng'e na nnda', jnt'uehin ts'an na nt'uii nt'o
juu na ngay'oon tsan'fieenhin. 12 Ndo' nquii
tsanm'aants'ian'fieen, vi na jndé jndyiaa' jon 'nan
na tui, yajo' téntyja ts'on jon Jesus. Ndo' jndye
t'oon' ts'on tsan'fieen ntyja 'maan' juu jii'oon na
tonan'man nan'fieen ntyja 'naan' nquii Jesus.

Pablo yo Bernabé tonincyahin jii'oon' Tyo'ts'on
tsjoon Antioquia ndyuaa Pisidia

13 Xjen'fieen, juu Pablo yo nn'an na tonan'jon
jii'oon yohin, jndui'han tsjoon Pafos. Tuahan
v'aandaa, ty'ehan, squehan tsjoon Perge ndyuaa
Panfilia. Juu tsjoon'fieen, jo' jnty'ii Juan joohan,
téntclie' ntciie' juu Jerusalén. 14 Ndo' Pablo
yo nin'Bernabé, vi na jndé jndui'han tsjoon
Perge'fieen, ty'echenhan, squehan tsjoon Antio-
quia ndyuaa Pisidia. Ndo' Xjen na tuee' Xuee
na cota'jndyee nn'an judios, tyeque'han vats'on
'naan nan'fieen, jo' tyeciiendyuaahan. 15 Ndo' sij-
naan' ncuii ts'an ntji na tquen Moisés yo jii'oon
na totjinn'an na toninncya jii'oon' Tyo'ts'on ntyja
nchu vaa 'nan na nnguaa. Ndo' vi jndé ]0' nque
nn'an na conintque ndéé nn'an vats'on'fieen, jn-
duehan nnon Pablo yo Bernabé:

—'0'" ntyjé, Xe na aa vaa ji'oon na
nin'quinan'neinho' na ntejndeihan' ja, cila,
quindueho', ndyé.

16 Ndo' jo' jnanquintyja Pablo, s'aa jon nt'6 jon
na quitquenhan cuenta jii'oon na ntsinin jon. Tso
jon:

—'0' ntyjé nn'an Israel yo 'o' nn'an na mafioon
tsjan conduiho' na mantyi conan't'maan'ho'
nquii Tyo'ts'on, quindyeho' chjo jfi'oon na ntsjo.
17 Nquii Tyo'ts'on na conan't'mén' ja nn'an Israel,
nque ndochi na tom'an ndyu na toxen'chen, tji
jonhan na conduihan cientaa' nquii jon. Ndo'
nquii jon s'aa na tit'man jndyi tmaan' joohan
viochen xjen na tom'an yahan juu ndyuaa Egipto.
Ndo' ntyja 'maan' naijndei na tsixuan jon, tafioon'
jonhan, tji' ntclie' jonhan juundyuaa'fieen. 18 Nciiii
venn'an chu xjen na tomanonhan ndyuaa naijon
tann'an c'oon, jndye nnon 'man na tyi'quichuhan'
na tont'ahan, totsiquii ts'on jon yo ntyja 'naanhin.
19 Ndo' vi jndé jo', joo ntyque' tmaan' nn'an na
manciii xjen tom'anhan ndyuaa Canadn, sityuii'
jon nan'fieen. Ndo' tyuaa na tonan'xuanhan,
siquindaa' jonhan' nque nn'an tsjan na tui jaa,
joo nn'an Israel. 20 Ndo' juu nan'va' na mats;jo,
téca cha'ma vi nenque ciento vantjo' venn'an
ncho'nqui chu na tuihan'.

“Ndo' vi jndé jo', tyincyaa jon jie na totoxen
nan'fieen joohan. NdO' vaa 'man na tovaa ata
tuee'xjen nat'oonjuu Samuel, tsan na toninncyaa
jii'oon' Tyo'ts'on nchu vaa 'nan na nnguaa. 21 Juu
Xjen'fieen joo nn'an Israel'fieen, totanhan nnon
Tyo'ts'on na incyaa jon nctiii ts'an na taquintyja
na t'man conduihin na ntco'xen tsan'fieen joohan.

Ndo' ng'e na nnda', jo' t'ion jon ts'ian nquii Saul,
jnda tsan na jndyu Cis. Juu Saul'fieen tonduihin
tsjan 'maan nn'an tmaan' Benjamin. Venn'an chu
toco'xen Saul joohan. 22 Ndé jo' nquii Tyo'ts'on
tji' ntcie' jon tsan'fieen, ndo' juu ts'ian'fieen t'ion
jonhan' David. Ntyja 'maan' David'neen, itso jon:
“Juu David, jnda Isai, nts'aa jon cha'xjen na nt'ue
ts'on.”
Nnda'vaa jii'oon na tso jon ntyja 'naan' David.

23 “Juu jon, matsjan 'maan' jon tui Jesus, tsan
na conduihin na itsin'man jon nn'an Israel na
cha'xjen jii'oon na jndé tco' Tyo'ts'on 'ndyo jon.
24Nquii Jesus, vitjachen na ngita' jon ts'ian na t'ua
Tyo'ts'on nnon jon, juu Juan manciiixjen m'aan
jon. Toninncyaa tsan'fieen jii'oon ndéé ntyjééhé
nn'an Israel. Totso jon ndééhan na quintcue'
n'onhan jnanhan, ndo' ndé jo' ntsiquindéé' jon-
han. 25 Ndo' juu xjen na vantyciii xeechuu' juu
Juan'fieen, na jndé siquindé jon ts'ian na t'ua
Tyo'ts'on nnon jon, itso jon ndéé nn'an: “'O'
conan'tiuho' na condui ja nquii ts'an na ndy-
otsin'man fiuaanho', majo' chito juu jon condui
ja. Nquii jon manctjee' jon ndo' t'man conduihin.
Majo'jandd, minve'ntcoon'jon tyi'quichuhan'na
ntsiquin'anhan'.”

26 Ndo' tsontyichen Pablo ndééhan:

—'0' ntyjé, fi'en ja na condui tsjan 'maan'
Abraham na jndyocahan', ndo' fi'enho' na nn'an
mafioon tsjan nn'an conduiho', majo' mantyi co-
nan't'maan'ho' nquii Tyo'ts'on. Ndéé tsofi'en jaa
itsciianon Tyo'ts'on juu jii'oonva na ntyja 'maan'
jo' itsin'man jon fiuan njanhan. 27 Majo' nque

nn'an na m'an Jerusalén yo nin'nn'an na con-
intque ndééhan, tataa' n'onhan nin condui juu
Jesus. Nque nn'an judios tyi'ncuii cliii Xuee na
cota'jndyeehan, conan'jn'aanhan jii'oon na totji
nn'an na toninncya jii'oon' Tyo'ts'on nchu vaa
'nan na nnguaa. Majo' joo nn'an judios'fieen,
joo jii'oon'fieen na itsininhan' ntyja 'naan' nquii
Jesus, tataa' n'onhan nin 'man itsiquindyihan'.
Mang'e na nnda', manquetohan jnan'jnda'han
jnanhan cha'xjen joo jii'oon'fieen tsiquindyihan'
na ngenonhan, tsojnaan' na tataa' n'onhan nin
condui Jesus. 28 Nque nan'fieen min'nctiii jnaan'
jon tyi'cliijnda' na nt'ahan na co'xenhan' na cue'
jon. Majo' min na nnda', totanhan nnon Pilato na
cue' Jesus. 29 Ndo' vi na jndé siquindéhan' tsofi'en
cha'xjen juu jii'oon' Tyo'ts'on na jndui na it-
siquindyihan'na ntquenon Jesus, yajo' jnan'quioo
nn'an si'ts'o 'naan' jon nnon tsonjn'aan, ndo' ndé
jo' tyequity'iuhan jon. 30 Majo' nquii Tyo'ts'on
tyincyaa jon na vando' xco Jesus. Naneinhin
tac'oonhin naijon na m'an nt'oo. 31 Ndo' nque
nn'an na jnan'jon yo jii'oon na toninncyaa jon
na jnanhan ndyuaa Galilea na ty'ehan yo jon
Jerusalén, tyi'ndyo xuee na tojnty'ia ndééhan jon
vi jndé na vando' xco jon. Ndo' xXjen neinhin,
manquentyi nan'fieen cotji' jndyoyu ntyja 'naan'
jon ndéé nn'an.

32 “Ndo' mantyi ja jndé squé na m'anho' na
coninncya juu jii'oon nayavahin ndéého'. Co-
nan'quindyi'o' najoo jfi'oon najndé tco' Tyo'ts'on
'mdyo jon ndéé ndochiihi nn'an judios ndyu na
toxen'chen, 33 Joo jii'oon'fieen jndé siquindé jon-
han'ndéé jaa na condui jaa ndantyjo joo nan'fieen

ee tyincyaa jon na vando' xco Jesus. Tui na nnda'
cha'xjen juu jii'oon na jndui salmo na jndé ve na
itsohan': “'U' condui jnda ja. Xeevahin matsi'man
ndéé nn'an na condui ja tye'.” 34 Ndo' mantyi
quityquii' ji'oon' Tyo'ts'on vaa ncuiichen jii'oon
na jndui na itso jon: “Juu jii'oon na tcé' mdyo
nnon David, ji'ua nan'xuanhan', ndo' ji'oon na
mayuu'han'. Manciiixjen ntsiquindéé ja joohan'.”
Yo joo jii'oonmin' totsi'man Tyo'ts'on na nnin-
ncyaa jon na nguando' xco Jesus cha' tyi'quito'hin
na tue' jon. 35 Ndo' mantyi nacjoo' nciiiichen
salmo jndui jii'oon. Ntyja na tsi'manhan!, itsi-
jonhan' cha'vijon nquii Jesus itsinin. Itsohan":
“Ja na matye'ntjon nnon', fiuan nquii' condui ja.
Mang'e nannda', tyi'je'ncya' na ngito' si'ts'onjan.”
36 Ntyja 'maan' juu David'fieen, tsan na tji joo
jii'oonmin', tovijnt'ue Tyo'ts'onhin tondéé nn'an
ndyuaa na toco'xen jon cha'xjen na nt'ue ts'on
Tyo'ts'on. Ndo' vi jndé jo', tue' juu David'fieen,
ndo' tequity'iu nn'anhin naijon na tovanty'iu ndo-
tachii' jon na tom'an tivio, ndo' juu si'ts'o 'naan'
jon té'han'. 37 Majo' si'ts'o 'maan' nquii Jesus,
tatd'han', ee nquii Tyo'ts'on tyincyaa na vando'
xco jon. 38 Mang'e na nnda!, 'o' ntyjé, ciiaa' ya
n'onho' ji'oonmin' na conincyd ndéého'. Ntyja
'naan' nquii Jesus na itsit'man ts'on Tyo'ts'on jnan
na nan'xuanho'. 39 Ee joo ntji na tquen Moisés,
ndincyaahan'nantyja'maan'han'nan'man fivaan'
ts'an na tonnon Tyo'ts'on. Majo' ntyja 'naan' nquii
Jesus, minninchen ts'an na vantyja ts'on juuhin,
iquen Tyo'ts'on tsan'fieen na conduihin ts'an na
tajnan tsixuan. 40Jo' quitquen ya yaho' Clenta
na tyimtjonho' cha'xjen itsiquindyi joo jii'oon na

totji nn'an na toninncya jii'oon' Tyo'ts'on nchu

vaa 'man na nnguaa. 41 ]Ji'oon'fieen nd6 vaa na

itsiquindyihan':

'0O' nn'an na tyi'cuee' n'onho' juu jii'oon na
mayuu', quitquenho' clienta.

Ja Tyo'ts'on, joo xuee na cota'ndo'ho’,

vaa nciii nnon na mats'a min na ntsinin ts'an
ndéého' ntyja 'maan'han',

majo' tyi'je'cantyja n'onho'han'.

Jo'jndye c'oon' n'onho' ntyja 'naan'han',

ata nts'aahan' na ngitsu fivaanho' na tyi'cantyja
n'onho' yo juu nan'fieen na mats'a.

42Ndo' vi na jndé sinin Pablo jfi'oonmin', jndui'
jon juu vats'on'fieen yo Bernabé. Ndo' nque nn'an
na chito judios conduihan, tanhan nnon jon na
quitsininntyichen jon joo jii'oon'fieen ndééhan
ncuiichen Xuee na cota'jndyee nn'an judios.
43 Ndo' nque nn'an na tétjon juu vats'on'fieen,
vi na jndé tycyahan, yajo' jndye nn'an judios yo
nin'nn'an na chito conduihan tsjan nan'fieen,
majo' na conan't'maan'han Tyo'ts'on cha'xjen
nque nn'an judios, tyentyja nan'fieen toxen' Pablo
yo nin'Bernabé. Ndo' nan'fieen je', totsiqui'maan'
Pablohin yo Bernabé na quintjotyenhan ntyja
'naan' juu naya na condui Tyo'ts'on.

44 Ndo' ya na tuee' nnda' ncuiichen xuee na
cota'jndyee nn'an judios, mandyo tsofi'en nn'an
tsjoon'fieen tétjonhan na nin'quindyehan ji'oon'
Tyo'ts'on. 45 Majo' nque nn'an judios'fieen, ya
na jnty'iahan na jndye jndyi nn'an jndé téncti,
jnan'téé' n'onhan. Tye' na tonduehan na juu
jii'oon na incyaa Pablo tyi'yuu'han', ndo' mantyi
tonan'neinhan jfi'oon tsan' nacjoo' jon. 46 Ndo'

na nnda', Pablo yo Bernabé, yo na nan'xuanhan

Nuanhan, jnan'ntctie’han jii'oon ndéé nan'fieen, jn-

duehan:

—'0' ntyjé nn'an judios, chuhan' na ndéé 'o'
na concya jndyé juu jii'oon' Tyo'ts'on, majo' 'o'
tyi'nin'cy'onho' clientahan'. Cotji'ho' ciienta na
juu naya na tyi'quintyciii na nta'ndo fiuaanho',
tyi'nan'xuanho' na ntsiquindaa' Tyo'ts'on juuhan'
'0'. Tsojnaan'jo', naneinhin juu jii'oon nayavahin
nninncyahan'ndéé nn'an na mafioon tsjan condui-
han, 47 Ng'e nnda' vaa ts'ian na t'ua ta Tyo'ts'on
ndé. Tsi'manhan' na nnda', ee nquii jon jndé tso
jon:

Nco jndé tquénho' na conduiho' cha'vijon chon na
ntsixueehan' ndéé nn'an na chito condui-
han nn'an judios.

Atann'an nam'an ninvaa nnon tsonnangue nnin-
ncyaho' jii'oon ndééhan ntyja 'maan' na
ntsin'man ja fivaanhan.

4 Ndo' nque nan'fieen na chito judios
conduihan, vi na jndé jndyehan jii'oonvahin,
tyincyaahan' na nein jndyihan. Tonduehan
na juu jii'oon' Tyo'ts'on, njon jndyihan'. Ndo'
nclii cuii ts'an na manciiixjen ntyjii Tyo'ts'on
na ncy'onhan clienta na tyi'ntyciii na nta'ndo'
fiuaanhan, téntyja n'onhan Jesus. 49 Ndo' ninvaa
ndyuaa'fieen, toninncya nn'an jii'oon' Tyo'ts'on.
50 Juu tsjoon'fieen tom'an nanntcu na t'man
conduihan na conan'jonhan yo nn'an judios ntyja
'maan'na conan't'maan' nan'fieen Tyo'ts'on. Nque
judios'fieen jnan'ndaa'han n'on nanntcu'fieen.
Majo'ntyi jnt'ahan yo nque nannon na conintque
tsjoon Antioquia'fieen. Ndo' joo nanntcu'fieen

yo nannon'fieen, jnan'quita'hin tyia' yo Pablo
yo Bernabé. Ndo' na nnda', jnt'ahan na tji'han
nan'fieen ndyuaahan. 5! Mang'e na nnda', juu
Pablo yo Bernabé jnan'tonctiii’han ng'ehan na
cyaa ts'ojndé na chuu'han'. Na jnt'ahan na
nnda', si'man jndyoyuhan' na tyi'quichuhan'
na jnt'a nan'fieen na nnda'. Ndé jo' Pablo yo
Bernabé ty'ehan tsjoon Iconio. 52 Majo' nque
nn'an na vantyja n'on Jesus na m'anhan tsjoon
Antioquia'fieen, nein jndyihan ndo' quindé ya
m'aan Espiritu Santo quii' n'onhan.

14

Pablo yo Bernabé coninncyahan ji'oon'
Tyo'ts'on tsjoon Iconio

1Pablo yo Bernabé maninciiajon jnt'ahan tsjoon
Iconio. Tyeque'han vats'on 'naan nn'an judios juu
tsjoon'fieen. Jo' toninncyahan jii'oon' Tyo'ts'on
ndéé nn'an. Ndo' joo nn'an na téncli jo' yo
nin'vendye nn'an na tachi judios conduihan,
Xjen na jndyehan jii'oon na tonan'nein nan'fieen,
jndyehan téntyja n'onhan Jesus. 2 Majo' nque
nn'an judios na taténtyjan'onhan, tonan'ndaa'han
n'on nn'an na mafioon tsjan conduihan yo joohan.
Ndo' vi jndé jo', joo nan'fieen tonan'v'ii' n'onhan
joo nn'an na vantyja n'onhan Jesus. 3 Jo' juu
Pablo yo nin'Bernabé, majndye xuee ntjohin juu
tsjoon'fieen. Ndo' yo na nan'kxuanhan fuaanhan
na toninncyahan jfi'oon ntyja 'maan' juu naya
na condui Tyo'ts'on. Ndo' si'man jon juu jii'oon
na toninncya nan'fieen, jii'oon na mayuu'han' ee
ntyja 'naan' nquii jon na tondéé tont'ahan jn'aan

t'man na tyi'je'quinduihan' na ve' najndé nque-
han, min xe'ciiaa' ts'on ts'an nchu vaa na tuihan'.
4Ng'enannda'vaa, joo nn'an tsjoon'fieen, s'aahan'
na tyi'ninnciii toquindyii' n'onhan. Ee fi'enhan
na tonan'jonhan yo nn'an judios, ndo' fi'enhan
na tonan'jonhan yo nn'an na totsay'onhan yo
juu jii'oon na toninncyaa Jesus. > Ndo' na
nnda', nque nn'an judios yo nin'nn'an na tachijo'
conduihan, jnan'jonhan jii'oon yo nanm'ann'ian
tsjoonhan na nnan'ciiejnaan'han nan'fieen, ndo' na
ntuen'han ntjd' joo nan'fieen. 6 Majo' Pablo yo
nin'Bernabé, vi na jndé jndyehan na nnda' co-
nan'jnda' nan'fieen, jo' jnt'ahan vi ntyja. Ty'ehan
tsjoon Listra yo tsjoon Derbe ndyuaa Licaonia,
yo ndyuaa na m'an xi'jndyio juu ndyuaa'fieen.
7 Mantyi ndéé nn'an ndyuaa'fieen toninncyahan
jii'oon naya 'maan' Tyo'ts'on.

Nn'an tsjoon Listra cotuen'han ntjo' Pablo

8 Juu tsjoon Listra'fieen, ]o' tovequltyen ncuii
tsans'a na ndicaca, ee manctiixjen ntjein ng'ee juu
xjen na tuihin. Min'nctii jon tacovaca juu. ? Jndyii
tsan'fieen na sinin Pablo. Ndo' quii jndyiaa' jon
nnon juu, ee taa' ts'on jon na ngantyja ts'on juu
nantco'yvahan'hin. 10Ndo' sue jon jndyee'jon, itso
jon:

—Cla, quinanquintyja', clientyje'.

Ndo'juu tsan'fieen, ninfioon' téciientyjee' juu, tye'
téca juu. 11 Ndo' joo nn'an Licaonia'fieen, Xjen
na jnty'iahan na nnda' s'aa Pablo, ta'han na to-
nan'xuaahanyo jfion'ndaa 'naanhan. Tonduehan:

—~Quii' nt'an jaa jndé sque ve tyo'ts'on na
cha'vijon nn'anhan.

12 Ee juu Bernabé, jnduehan na jon tyo'ts'on
Jupiter, ndo' Pablo, jon tyo'ts'on Mercurio,
ng'e incyaa jon jii'oon ndééhan. 13 'Ndyo juu
tsjoon'fieen, jo' minntyjee' vats'on cuentaa'
Jupiter'fieen. Ndo' juu tyee na totye'ntjon nnon
juu ty'0'fieen, ata xen' 'ndyo teon juu tsjoon'fieen
jndyochu jon ndoro na fijon nt'ua ntjaa' quityo'
0'. Ndo' nquii jon yo nin'nn'an tsjoon'fieen,
nin'quinan'ciijehan joo cho'fieen nnon Bernabé
yo nin'Pablo na nnan't'maan'han nan'fieen na
cha'vijon conduihan nquii Tyo'ts'on. 14 Majo'
nque nan'fieen na totsay'onhan yo jii'oon na
toninncyaa Jesus, majuu Bernabé yo nin'Pablo,
Xjen na tquenhan ciienta na nnda' vaa nin'quint'a
nan'fieen, tye' tyehan ndiaahan na conan'man
tyia jndyingiohan. Jnan'tyuaa'han na tyeque'han
quii' nt'an nn'an tsjoon'fieen. Ndo' jnan'xuaahan,
jnduehan ndéé nan'fieen:

15 —'0' nn'an, ¢(Ndu na nnda' nin'quint'aho'?
Ja mann'an ja cha'na nqueho'. Ndo' jndyoy'on
ji'loon naya na ndyeho' cha' qui'ndyeho' na
cont'aho' nan'min' na ve' jn'aanhan'. Jo'
quintcie' n'onho' na nnda' vaa na nin'quint'aho’,
ndo' quinan'tmaan'ho' nquii Tyo'ts'on na
vando', manquii jon na tquen quifioon'ndue yo
tsonnangue yo ndaandue yo nin'tsofi'en nnon
na min nnonhan'. 16 Joo xuee na toxen'chen,
jnty'ii jon na tsofi'en nn'an na cuaa nquii na
nt'ahan min'cyato 'nan na nt'ue n'onhan. 17 Majo'
naneinhin ictji' jndyoyuhin ntyja 'maan' nquii
jon, ee ya jndyi its'aa jon yo tsofi'en nn'an. Incyaa
jon ndaatsua' na conanhan' tsjo'ndue, ndo' its'aa
jon na coque ntjon. Ndo' 'nan na icanhan' jaa,

incyaa jonhan' cha' ¢'6n na nén ndo' cha' ngacjo
'nan na cocu'a.

Nnda' vaa jii'oon na jnduehan ndéé nan'fieen.

18 Majo' min na jnduehan jii'oonmin', joo nn'an
tsjoon'fieen, yo nc'ua ngiohan na jnty'ehan na
nin'quinan'ciijehan quioo'fieen tondéé nan'fieen
na nin'quinan't'maan'hinhan na cha'vijon con-
duihan nquii Tyo'ts'on.

19 Majo' vendye nn'an judios na jnanhan tsjoon
Antioquia yo Iconio, squenonhan juu tsjoon
Listra'fieen. Ndo' jnt'ahan na jnan'jon nn'an
tsjoon'fieen yo 'man na nt'ue n'onhan. Jo' na
tuen' nn'an ntjo' Pablo, ndo' Xjen na jnan'tivhan
na jndé jnan'cuee'han jon, jndyotscaa'’han jon
xen' 'ndyo tsjoon'fieen. 20 Majo' nque nn'an na
vantyja n'on Jesus, sacientyjee'han xi'jndio ngiaa'
jon. Juu Xjen'fieen jnanquintyja jon, ndo' téquee'
nnda' jon quii' tsjoon. Ndo' tonco nciiichen Xuee,
jndui' ntciie' jon jo' yo nin'Bernabé, ty'ehan tsjoon
Derbe.

21 Juu tsjoon'fieen toninncyahan jii'oon'
Tyo'ts'on ndéé nn'an, ndo' nn'an na m'an jo',
jndyehan téntyja n'onhan Jesuds. Ndo' vi jndé
jo' tantciie' nnda' Pablo tsjoon Listra, Iconio
yo nin'Antioquia'fieen. 22 Nn'an na téntyja
n'onhan Jesus na m'anhan joo njoon'fieen, joo
jii'loon na toninncyaa Pablo yo nin'Bernabé,
totejndeihan'hin. Ndo' tonan'qui'maan'han
nan'fieen na cClentyjee'tyenhan na vantyja
n'onhan Jesus. Ndo' mantyi chuhan' na jndye
nnon navi' na coquenon cha' condéé conan'jon
yo juu na itye'ntjon Tyo'ts'on. 23 Ndo' mantyi
nclii ciii tmaan' nn'an na vantyja n'onhan

Jesus, Pablo yo nin'Bernabé jnan'jnda'han nn'an
na conintque ndéé nn'an ntmaan'fieen. Ndo'
jnan'meinhan nnon Tyo'ts'on na quitejndei jon
nan'fieen ts'ian na chohan, ndo' tyjehan 'man
jndyuehan na tanhan juu naya'fieen. Ndo' vi jndé
jo', tquenhan nan'fieen nt'd ta Jesus na nquii jon
vantyja n'onhan.

Pablo yo Bernabé contctie'han tsjoon Antioquia
ndyuaa Siria

24 Vi jndé jo', tenonhan ndyuaa Pisidia, ndo'
squehan ndyuaa Panfilia. 25 Juu tsjoon Perge na
m'aanhan' ndyuaa'fieen, jo' tyincyahan jii'oon'
Tyo'ts'on. Ndé jo' tyecuehan tsjoon Atalia na
m'aanhan' 'ndyo ndaandue. 26 Tsjoon'fieen jo'
tuahan v'aandaa. Ty'e ntcie'han juu tsjoon
Antioquia naijon na jnanhan Xjen na nque
nn'an na vantyja n'on Jesus tquenhan joohan
nt'dé Tyo'ts'on na quityio jon jn'aanhan ts'ian
'maan' jon na ty'ehan. Ndo' juu ts'ian'fieen
jndé jnan'quindéhinhan'. 27 Ndo' xXjen na sque
ntcie'’han Antioquia, joo nn'an na conduihan
tmaan' clentaa' Jesds, jnan'mciiihan nan'fieen.
Ndo' chen tonduehan ndéé nan'fieen tsofi'en
na totejndei Tyo'ts'on joohan ts'ian 'maan' jon
na jndé tont'ahan. Ndo' mantyi tonan'neinhan
nchu vaa na its'aa jon na nque nn'an na tachi
judios conduihan, na mantyi iqueen' Tyo'ts'on
joohan na vantyja n'onhan Jesus. 28 Ndo' Pablo yo
nin'Bernabé, jndye xuee ntjohan Antioquia'fieen
yo ntyjehan nn'an na vantyja n'on Jesus.

15

Nn'an Jerusalén na vantyja n'on Jests téncliihan

1 Juu xjen'fieen, nn'an na jnan ndyuaa Judea,
sque vendyehan Antioquia'fieen. Nan'fieen
tonan'manhan ndéé nn'an na vantyja n'on
Jesus. Tonduehan naijndei’han' na quita'nguee'
nan'fieen juu costumbre cha'xjen nque nn'an
judios cont'ahan yo yonon'ndaa ndahan, ee
tonduehan xe na aa tyi'quita'nguee' nan'fieen
juu costumbre'fieen, tyi'xe'quinduihin nn'an na
itsin'man Tyo'ts'on fiuaan. 2 Ndo' na quii jndyue
nan'fieen yo ntyja 'maan' jii'oon'fieen, jo' juu Pablo
yo nin'Bernabé, ninvito t'ahan na tyi'yuu' na
icanhan' na nque nn'an na vantyja n'onhan Jesus
na quinan'quindéhan juu costumbre'fieen. Jo'
nque nan'fieen na vantyja n'on, t'ionhan ts'ian
Pablo yo Bernabé yo nin'vendye ntyjehan nn'an
tmaan' na conduihan, na c'o nan'fieen Jerusalén.
Nc'ohan na m'an nque nn'an na totsay'onhan yo
jii'loon na toninncyaa Jesus yo nin'nque nn'an
na conintque quii' tmaan' nn'an na vantyja
n'onhan jon na m'anhan juu tsjoon'fieen. Tondéé
joo nan'fieen, jo' ninjnda' juu jii'oon'fieen.

3 Joo nn'an tsjoon Antioquia'fieen na condui-
han tmaan' nn'an na vantyja n'on Jesus, t'uahan
ts'ian ndéé nan'fieen. Jo' jndui'han, ty'ehan,
tenonhan ndyuaa Fenicia yo nin'Samaria. Joo
nn'an na vantyja n'on na m'anhan njoon'fieen, to-
nan'quindyiihan nan'fieen na mantyi nque nn'an
natachinn'anjudios conduihan, contciie' n'onhan
jnanhan ndo' vantyja n'onhan Jesus. Ndo' joo

nn'an njoon'fieen, Xjen na jndyehan na nnda', ty-
incyaahan' na nein jndyihan.
4Ndo' vi jndé tyjee' Pablo yo Bernabé Jerusalén,

tson' en nn'anna condulhan tmaan'nn'an na van-
tyja n'on ]esus A'en nn'an na conintque quii'

nt'an nan'fieen, yo nin'nque nn'an na totsay'on
yo jii'oon na toninncyaa Jesus, yo na nein jndy-
ihan chohan ciienta nan'fieen. Ndo' Pablo yo
nin'Bernabé, tonduehan ndéé nan'fieen tsofi'en
'mnannajndé tots'aa Tyo'ts'on yo joohan quii' ts'ian
'maan'jon. 5 Majo' vendye nn'an judios na vantyja
n'on na conduihan ntyja 'naan' tmaan' fariseos,
jnan'quintyjahan, jnduehan:

—Juu costumbre na jaa nn'an judios cont'a
yo yonon'ndaa nda, ijndei'han' na quita'nguee'
nan'fieenhan', ndo' mantyi juu ntji na tquen
Moisés na ico'xenhan', quindué ndééhan na
quita'nguee'han tsofi'enhan'.

6 Xeng'e juu jii'oon'fieen, jo' nque nn'an na tot-
say'onyo jfi'oon na toninncyaa Jesus, yo nin'nn'an
na conintque ndéé nn'an na vantyja n'on jon,
téncliihan na nnan'jnda'han juu jfi'oonva'. 7 Ndo'
vi jndé na tonan'jndyechenhan jndyuehan ntyja
'maan'han', jo' jnanquintyja Pedro. Tso jon
ndééhan:

—'0' ntyjé na vantyja n'onho' Jesus, 'o' man-
gio jnda'ho' na vavijndye xuee na nquii Tyo'ts'on
tji jon ja quii' nt'anho' na t'ua jon ts'ian nnon
na ninncya jii'oon naya 'maan' jon ndéé nn'an
na chito conduihan tsjan jaa nn'an judios cha'
ngantyja n'onhan Jesus. 8 Majo' nquii Tyo'ts'on
na ntyjii ]nda' ]on nchu vaa tsixuan ts'an quii'
fiuan 'maan' juu, si'man jndyoyu jon na ty'oon

jon clienta nan'fieen. Ee mantyi tyincyaa jon na
m'aan Espiritu Santo quii' n'onhan cha'xjen na ty-
incyaa jonhin na m'aan jon quii' nn'én. ? Ee man-
tyl nquii Tyo'ts'on nincliajon its'aa jon yo joohan
cha'xjen mantyi its'aa jon yo nqué. Ee ng'e na
vantyja n'onhan Jesus, jo' na iquen Tyo'ts'onhan
na tajnan nan'xuanhan cha'xjen nquéhé. 19 Ndo'
nanein, nque nn'an na chito conduihan tsjan jaa
nn'an judios na mantyi vantyja n'onhan Jesus,
¢Ndu na nin'quitquenho' xjen 'naan'ho' Tyo'ts'on
na yo naijndei'han' na quita'nguee'han juu cos-
tumbre njanhan? Ndo' na nnda' cont'aho', itsi-
jonhan'na cha'vijon nin'quityioho' nciiii Xu nacjo
nan'fieen, ndo' juuhan' min nque ndochiihi na
tom'an ndyu na toxen'chen, tajnanhin juuhan!,
ndo min nquéhé. 11 Majo' tyi'yuu' na nnda' vaa
na icanhan' na quint'a nn'an, ee vantyja nn'on
na xia'mtyi ntyja 'maan' juu naya na condui ta
Jesus, jo' naitsin'man Tyo'ts'on fiuan njanhan ndo'
mantyi nquehan.

Mannda' jii'oon na siqui'maan' Pedro nan'fieen.

12Ndo'joo nan'fieen na ténctiihan jo', tsofi'enhan
chen tui jndyuehan. Tquen yahan clienta jii'oon
na sinin Bernabé yo nin'Pablo ntyja 'maan' juu
ts'ian t'man na tont'ahan na tijnt'ue Tyo'ts'onhan
quii' nt'an nn'an na chito conduihan tsjan nn'an
judios. Ndo' mantyi ntyja na tont'ahan jn'aan
t'man na tyi'je'quindéé nduihan ntyja najndé
nquehan. 13 Ndo' vi na jndé jnan'neinhan, yajo'
sinin Santiago. Itso jon:

—'0' ntyjé na vantyja n'onho', quindyeho' chjo
jii'oon na ntsjé. 14 Juu ntyjééhé Simon Pedro
jndé sinin jon ndééhé nchu vaa na si'man jndyee

Tyo'ts'on na ndyil' ts'on jon ntyja 'naan joo nn'an
na mafioon tsjan conduihan yo jaa, na mantyi
quii' nt'an nan'fieen iclji jon nn'an na condui-
han clientaa' nquii jon. 15 Ndo' na nnda' vaa,
itsijonhan' juuhan' yo jii'oon na jndui quityquii'
jii'oon' Tyo'ts'on na tji nn'an na toninncya jii'oon'
jon nchu vaa 'man na nguaa. Juu jii'oon'fieen
itsiquindyihan':

16 Vi na jndé tui tsofi'en nan'min, ja ncy'on nnt'a
navi'ntyjinn'an tsjan 'naan'David na jndy-
ocahan'. Mantsijnt'a na nciii joohan na
ntco'xen.

17 Nnda' vaa na matsijnt'a cha' mantyi nque
nn'an na tachi tsjan nn'an judios condui-
han njnt'uehan ja, manco na condui ja na
taquintyja na maco'xén.

Juu xjen'fieen tsofi'en nan'fieen njnt'uehan ja cha'
nndéé nty'i jahan ntyja njan.

18 Ndo' juu jii'oon'fieen tsontyichenhan':
“Ji'oonva’' tivio na itsi'man Tyo'ts'onhan'
ntyja 'naan’ ts'ian na its'aa jon naneinhin.”

19Ndo' tsontyichen Santiago: “Ng'e na nd¢' vaa
na itsiquindyi juu jii'oon'fieen, ndo ro jii'oon na
matsitiu ja ntyja 'maan nque nan'fieen na tachi
tsjan jaa conduihan na contciie' n'onhan jnan-
han na vantyja n'onhan Jesus. Tyi'quichuhan' na
nnan'chju jaa joo nan'fieen yo costumbre njan-

han. 20Ya xe na nnan'clianén tson ndééhan na
nnan'quindyiihan na tantctia’han 'man na jndé

tyio nn'an ndéé 'man na conan't'maan'han na
cotjihan clienta na conduihan' Tyo'ts'on. Min

tanc'onhan yo nn'an na ve' ndo' ro. Min tantqui-
ihan s'i quioo' na ve' ngue' jndio' min tavintqui-
ihan neon'. 21 Ee na toxen'chen, nque ntyjé nn'an
judios, manciii Xjen coninncyahan jii'oon na
tquen Moisés na ico'xenhan'. Ndo' nque ntyjééhé
nan'fieen, tyi'mciiii cliii Xuee na cota'jndyeehan, co-
nan'jn'aanhan jii'oon'fieen nciii ciii tsjoon naijon
na m'anhan.

Tson na jnan'ctianon nn'an judios ndéé nn'an na
tachi judios

22Ndo'nque nan'fieen na totsay'onhan yo jii'oon
na toninncyaa Jesus yo ntyjehan na conintque
yo nin'tsofi'en nn'an na conduihan tmaan'
nn'an na vantyja n'on Jesus na m'anhan tsjoon
Jerusalén, jnan'jnda'han na tjihan ve ntyjehan na
t'uahan ts'ian ndéé nan'fieen na juu Xjen na ncja
ntcue' Pablo yo nin'Bernabé Antioquia, na c'o ve
nan'fieen yo joohan. Juu Judas, tsan na vja ve xuee'
Barsabas, yo nin'Silas, ndééhan t'ua nan'fieen
ts'ian'fieen. Joo ve nan'fieen conintquehan quii'
ts'ian'fieen. 23Juu tmaan' nan'fieen, ndd vaa jii'oon
na chu tson na jnan'ctianonhan:

“Ja nn'an na cotsay'én yo jii'oon na toninncyaa
Jesus, ndo' mantyi nin'nqué na conintque quii'
nt'an tmaan' nn'an na vantyja n'on jon na m'an
tsjoon Jerusalén. Concya ts'on njan ndéé nqueho'
ntyjé na m'anho' tsjoon Antioquia yo ndyuaa
Siria yo nin'Cilicia. Conan'ciianén tsonvahin
ndéé 'o' ntyjé na mafoon tsjan conduiho' yo ja
nn'an judios na mantyi vantyja n'onho' Jesus.
24 J4 jndé jndyé na jnan vendye ntyjé ntjoohin
na squehan na m'anho', ndo' yo jii'oon na

conan'manhan ndéého', itsiquijii'eenhan'ho'.
Conan'ndaa'’han  n'onho' na  conduehan
naijndei'han' na quinan'quindého' juu costumbre
na ja nn'an judios cont'd yo yonon'ndaa nda,
ndo' yo na conduehan na quita'nguee'ho' juu
ntji na tquen Moisés. Majo' min na nnda' na
conan'man nan'fieen ndéého', ta'man ts'an na
i'ua juu ts'ian'fieen ndééhan. 25 Mang'e na nnda',
téncli ja ndo' ninnciii conan'tiu na ntji ncuii
ve ntyjééhé quil' nt'dn na nt'ién ts'ianhan na
c'ohan na m'anho' yo nque ntyjé na vengi6
jndyi, juu Bernabé yo nin'Pablo. 26 Ee joohan
tyi'quityi'han ciienta min na aa ntscuee'han'hin
na cotye'ntjonhan nnon nquii Jesucristo na
conduihin itye'ntjon jon jaa. 27 Jo' na cot'ud
ts'ian nnon juu Judas yo nin'Silas na c'ohan
na m'anho'. Nquehan nnduehan ndéého' juu
jii'oon na conan'jnt'a ntyja 'maan’' juu jii'oonva'.
28 Ee nquii Espiritu Santo jndé si'man jon ndé
na tyi'mdyié xu nacjoho'. Mang'e jo', joo jii'oon
na tyequindue nan'fieen ndéého', tyi'icanhan'
na nnan'quindého'han'. Xia'ntyi jii'oonmin na
condué na quita'nguee'ho'. 29 Si' na jndé tyio
nn'an tondéé 'nan na conan't'maan'han na tachi
Tyo'ts'onhan!, tantciia’ho'han'. Min tantquiiho'
neon', min s'i quioo' na ve' ngue' jndio'. Min
tavinc'onho' yo nn'an na ve' ndo' ro. Mantyjantyi
jo' ro na condué ndéého'. Concya ts'on njan
ndéého' na tsofi'enho'.”

Nd¢'jii'oon na jnan'clianon nan'fieen ndéé nn'an
Antioquia'fieen.

30 Ndo' juu Judas yo nin'Silas, vi na jndé
t'manhan ntyjehan na vantyja n'on, jndui'han.

Ty'ehan Antioquia yo Pablo yo nin'Bernabé.
Ndo' vi na jndé squehan jo', jnan'tjonhan nn'an
na vantyja n'on Jesus, jndé jo' juu tson'fieen na
y'onhan, tyincyahinhan' ndéé nan'fieen. 31 Ndo'
joo nan'fieen, vi na jndé jnanjn aanhinhan!,
t'onhan na nein jndyihan ng'e juu jii'oon na
chuhan' tji'han'hin quityquii' juu na m'aan'
jndyi n'onhan. 32 Ndo' juu Judas yo nin'Silas,
mantyi conduihan nn'an na i'uva Espiritu Santo
ts'ian ndééhan na ya concyahan jii'oon' Tyo'ts'on.
Mang'e jo' jndye jii'oon na tonan'neinhan ndéé
nan'fieen. Ndo' juu jii'oon'fieen tyincyaahan' na
xoncuii' n'on nan'fieen. Ndo' mantyi t'onhan
najndéhan ntyja 'maan'han'. 33 Ndo' juu Judas yo
nin'Silas'fieen, vi na jndé tenon cianntyi ro xuee
na m'anhan juu tsjoon'fieen, jnan'jnda'han na
nc'ontcie'han Jerusalén naijon na m'an nn'an
na t'va ts'ian'fieen ndééhan. Ndo' nque nn'an
na vantyja n'on na m'anhan tsjoon Antioquia,
tyincyahan ts'on nan'fieen. Tanhan na nquii
Tyo'ts'on clantyjee' jonhan na co'o ntciie'han.
34 Majo' juu Silas'fieen, sitiu jon na ntjohin jo'.
35 Mantyi Pablo yo Bernabé ntjohan jo'. Joohan
ndo' jndye mafioon nn'an na m'an jo' na vantyja
n'onhan Jesus, tonan'manhan ndo' toninncyahan
jii'oon naya 'maan' Tyo'ts'on nndéé nn'an.

Pablo jndé ve jnda na vancyaa jon jfi'oon'
Tyo'ts'on
36Ndo'vijndé na clianntyi ro xuee na tom'anhan
juu tsjoon'fieen, tso Pablo nnon Bernabé:
—Nque ntyjééhé na vantyja n'onhan Jesus na
m'anhan nciii ciii tsjoon naijon na toninncya

jii'oon' Tyo'ts'on ndééhan, clia, ntsaquijnty'iannt'a
nchu vaa na m'anhan.

37Ndo' Bernabé, nt'ue ts'on jon na chi ncja Juan
yohan, tsan na vja ve xuee' Marcos. 38 Majo' nquii
Pablo, tatévee' ts'on jon na ncja tsan'fieen yohan,
ee xjen na tom'anhan ndyuaa Panfilia, jnty'ii
tsan'fieenhan, tji'ntciie' juu na totejndei juu joohan
ts'ian na ty'ehan. 39 Ndo' tsojnaan' jii'oon'fieen,
nquii Pablo yo nin'Bernabé, tatéquinjon' na
jnan'meinhan yo ntyjehan, jnan'jndyehan
jndyuehan ata jnty'ehan ntyjehan. Jo' nquii
Bernabé téy'oon jon Marcos, tuahan v'aandaa
na ty'ehan ndyuaa Chipre na m'an ndaandue
xi'jndiohan'. 49 Majo' juu Pablo téy'oon jon Silas.
Ndo' nque nn'an na m'an Antioquia na vantyja
n'onhan Jesus, tquenhan nan'fieen nt'6 Tyo'ts'on
na nquii jon cuijnt'ue jon joohan quityquii'
ts'ian 'maan' jon na co'ohan. Ndo' vi jndé jo',
jndui'han, ty'ehan. 41 Tyeclienonhan ndyuaa Siria
yo nin'Cilicia. Ndo' ntmaan' nn'an na vantyja
n'onhan Jesus, juu jii'oon na toninncyaa Pablo
yo nin'Silas, tejndeihan' nan'fieen na tovaquehan
ntyja na vantyja n'onhan.

16

Pabloyonin'Silas, tjtihan Timoteo na chintejndei
juuhan
1 Pablo yo nin'Silas jndui'han Antioquia, sque-
han tsjoon Derbe. Ndo' vi jndé jo', ty'e nnda'han
tsjoon Listra. Jo' vijon tom'aan ncuii ts'an na
vantyja ts'on juu Jesus, Timoteo jndyu tsan'fieen.
Ndyee juu ts'an judia na mantyi vantyja ts'on

jon, majo' tye juu tsjan ts'an griegohin. 2 Nque
nn'an na vantyja n'on na m'anhan tsjoon Lis-
tra'fieen yo Iconio, ya jii'oon tonan'neinhan ntyja
'maan' juu Timoteo. 3 Ndo' Pablo nt'ue ts'on jon
na quitsijon Timoteo yohin yo ts'ian na its'aa
jon. Ng'e na nnda', jo' sijnda' Pablo na tui yohin
cha'xjen juu costumbre na cont'a nn'an judios
yo yonon'ndaa ndahan. S'aa jon na nnda' cha'
nque nn'an judios na m'an ndyuaa naijon na
co'ohan, ncy'on nan'fieen cientahin. Ee ngio ya
nan'fieen na juu tye Timoteo, tsjan ts'an griegohin.
4 Ndo' joo jii'oon'fieen na jnan'jnda' nque nn'an
na jilon ta Jesus yo jii'oon naya 'maan' jon, yo
nin'nn'an na conintque ndéé nn'an na vantyja
n'on na m'anhan Jerusalén, joo jii'oon'fieen, nquii
Pablo yo Silas yo nin'Timoteo, nque nn'an na van-
tyja n'onhan Jesus na m'anhan nciii cuii tsjoon
naijon tovenonhan, tonan'quindyiihan nan'fieen
na quitamguee'han joo jii'oon'fieen na jnan'jnda’
nn'an navantyjan'onJesus. >Mang'e na tont'ahan
juu ts'ian'fieen, jo' ncuii cuii tmaan' nan'fieen na
vantyja n'onhan Jesus, tovaquehan na vantyja
n'onhan ndo' 'io 'io tévijndyentyichenhan.

Tityincyoo'jndyiaa' Pablo tsans'a ndyuaa Mace-
donia
6 Ndo' nquii Espiritu Santo, tata'nguee' jon na
juu Pablo yo nin'nn'an na totsay'on jii'oon yohin
na nnan'neinhan jii'oon' Tyo'ts'on ndéé nn'an
ndyuaa Asia. Mang'e na nnda', tenonhan ndyuaa
Frigia yo ndyuaa Galacia. 7 Juu xjen na squehan
tyonco ndyuaa Misia, jnan'tiuhan na ngoque'han
ndyuaa Bitinia. Majo'ntyi min tatyincyaa Espiritu

Santo na ngiienonhan jo'. 8 Mang'e na nnda', ve'
tenon ntyjahan ndyuaa Misia. Tyecuehan ata
squehan tsjoon Troas na m'aanhan' 'ndyo ndaan-
due. 9 Ndo' natsjon na m'an nan'fieen jo', vaa
nclii na tityincyoo' nnon Pablo na jndyiaa’' jon.
Ee jndyiaa’' jon nctuii tsans'a ndyuaa Macedonia
na minntyjee' juu. S'aa tsan'fieen ty'oohin, itso
juu nnon jon: “Quitsa' vi naya'fieen na ciienoon'
ntyjava ndyuaa Macedonia. Quindyotejndei' ja.”
10 Ndo' vi na jndé jndyiaa' Pablo na nnda' vaa,
ya jo' ninfioon' jnan'jnt'd na ngiiet'id ndaandue
na ntsqué ndyuaa Macedonia. Ee taa' ya n'én na
i'ua Tyo'ts'onts'ian ndé na quitsancya jii'oon naya
'maan' Jesus ndéé nn'an ndyuaa'fieen.

Lidia tsan tsjoon Filipos, vantyja ts'on jon Jesus

11 Ndo' juu tsjoon Troas'fieen, jo' tud v'aandaa.
Sajndyoyu, squé nciiii tyuaa chjonam'aan ndaan-
due xi'jndiohan' na jndyuhan' Samotracia. Ndo'
tonco ncuiichen Xuee, jnt'ui jo', sa, squé tsjoon
Nedpolis. 12 Jnt'ui jo', s, squé tsjoon Filipos.
Ico'xen tsjoon Roma juu tsjoon'fieen, ndo' maju-
uhan' ico'xenhan' njoon quijndé na m'aanhan'
ndyuaa Macedonia. Jo' ntjo ja Filipos'fieen cliantyi
ro xuee. 13 Ndo' juu xuee na cota'jndyee nn'an
judios, jnt'ui ja 'ndyo tsjoon'fieen 'ndyo jndaa. Ee
m'aan' n'én na aa ndi6é naijon na covancii nn'an
na conan'neinhan nnon Tyo'ts'on, na nnan'jon ja
yohan. Ndo' mayuu' jndié nanntcu na ténciiihan
jo'. Jo' sacliendyud, jnan'nén jii'oon naya ntyja
'maan' Jesus ndééhan. 14 Ndo' quii' nt'an nan-
ntcu'fieen, jo' m'aan nciii ts'an na jndyu Lidia. Juu
tsan'fieen ts'an na jnan tsjoon Tiatira, ndo' ijjndéé

jon ndiaa ya, ndiaa colo venton. Jon mancuiixjen
itsit'maan' jon Tyo'ts'on. Ndo' nquii ta Tyo'ts'on
tyincyaa ]on quii' ts'on tsanscu'fieen na tquen ya
jon cienta jii'oon na tyincyaa Pablo.

15 Ndo' vi na jndé jndéé' jon yo xuee' Jesus, yo
nin'nn'an vaa' jon, yajo' s'aa jon ty'oo ja, tso jon
ndé:

—Xe na aa cotji'ho' clienta na xoncuee' ts'0On na
mavantyja ts'dn ta Jesus, clla quintjoho' v'a.

Ndo' sichon jon na quintjo ja vaa'jon.

Pablo yo nin'Silas, tyi' nn'an tsjoon Filiposhan
vancjo

16 Nciiii xXuee'fieen sd naijon na covancii
nn'an na conan'meinhan nnon Tyo'ts'on.
Juu xjen na fjon ja nato, jo' tjon ja ncuii
yuscundyua na itsixuan juu ntyja 'maan' najndei
yutyia.  Itsinin yuscu'fieen ndéé nn'an 'man
na ntquenonhan. Ityentjontyen yu'fieen ndéé
nn'an na jnan'jndahan juu. Ndo' t'man s'on na
cotantjonhan ntyja 'maan' juu. 17 Ndo' yu'fieen,
ta' juu na tovantyja juu na tonc'én yo Pablo.
Tatéciientyjee' juu na tsixuaa juu, totso juu:

—Joo nannonmin' cotye'ntjonhan nnon nquii
Tyo'ts'on na m'aan na téquintyja na ndyentyichen.
Conan'quindyiithan 'o' ntyja na itsin'man jon
Nuaan nn'an.

18 ITndye xuee na tots'aa juu na nnda', ndo'
jii'oon na totsinin juu, totsciieté'han' Pablo. Jo'
tequen jon, sinin jon nnon juu yutyia na m'aan
quii' ts'on juu. Tso jon:

—'U' yutyia, yo xuee' Jesucristo macoxén "u',
quindui' quii' ts'on yuscuva'.



Los Hechos 16:19 Xciv Los Hechos 16:25

Ndo' vi jndé tso Pablo jii'oonva'| maquinty-
jachen jndui' juu jndyetyia'fieen.

19 Majo' nque nan'fieen na cotantjonhan ntyja
'maan' yuscu'fieen, vi na jndé tquenhan cilienta na
juu jndyetyia'fieen jndé jndui'han'hin, jo' na taa'
n'onhan na taje'quioontyichen s'on ndueehan
yo ts'ian na tots'aa juu na totsinin juu 'man na
ntquenon nn'an. Tsojnaan' jo' nque nn'an na
jnan'jndahan yuscu'fieen, ty'onhan Pablo yo Silas.
Tyequitquenhan nan'fieen ndéé nanm'ann'ian
quii' ts'ua t'man tsjoon'fieen. 20 Ndo' vi na jndé jo',
jnduehan:

—Nannonmin', conduihan nn'an judios ndo' co-
tyi'han tyia' nn'an tsjoon. 21 Ee joo jii'oon na
conan'manhan vjahan' nacjoo' ntji 'naan' gobier-
non Roma, ndo' jaa manciiiixjen condui jaa nn'an
na m'an nacje 'maan' juu tsjoon'fieen, mang'e jo'
tyi'quichuhan' na ntquén clienta jfi'oon na conin-
ncyahan, min na nt'a 'nan na conduehan.

22 Ndo' na jndue nan'fieen na nnda', nque
nn'an tsjoon'fieen jnan'vehan nacjoo' Pablo
yo Silas. Mantyi nque nanm'ann'ian'fieen
t'uahan ts'ian na quindui' ndiaa nan'fieen, ndo'
ngich'ohan yo nonjnein. 23 Ndo' vi na jndé tijndye
nonjnein na jnan'tja' nan'fieenhan, jndé jo' tyi'
nanm'ann'ian'fieenhan vancjo. Ndo' nquii ts'an na
iquen cienta juu vancjo'fieen, jnduehan nnon jon
nayayaquen jon cliienta Pablo yo Silas. 24 Ndo'juu
tsan'fieen, vi na jndé ty'oon jon ciienta ji'oonva',
tyil' jonhan vancjo na quifioon'chen, ndo' sityen
tyen jon ng'ehan yo nonntcaa'.

25 Majo' cha' na xoncle tsjon, juu Pablo yo
Silas tonan'meinhan nnon Tyo'ts'on ndo' tota-

han alabanzas, ndo' nque nn'an na m'an navi'
na too'han juu vancjo'fieen yohan, tondyehan
na nnda'. 26 Ndo' ninjonto jndei s'ii ra, ata
titoncuii' ninvaa vancjo'fieen. Ndo' juu xjen'fieen,
jnduent'aa na min vancjo'fieen, jnaan nquehan',
ndo' mantyi nciii cliii nn'an na m'an navi' jo',
jndyaa carena na tyenhan. 27 Ndo' nquii tsan'fieen
na iquen jon clenta vancjo'fieen, sintctiihan'hin,
ndo' jndyiaa' jon na vanaan jndyuehan'. Tsoj-
naan' jo', tji' jon xjoo' jon na ntscuee' nquiihin
ee sitiu jon na nque nn'an na m'an navi', jndé
jnan'nonhan. 26 Majo' Pablo jndei sixuaajon nnon
tsan'fieen. Tso jon:

—Qui'ndyi', tyi'ntscue' nquii 'u' ee tsofi'en ja
ninm'an ndohin.

29Ndo'juutsan'fieen, tcan jon chon. Jndei téquee'
jon quii' vancjo'fieen. Coviquijnty'ehin na ty'ue
jon. Tcon xtye juu nnon Pablo yo Silas. 30 Ndo' vi
jndé jo', tji' jon joohan ch'en. Taxee' jon ndééhan,
tso jon:

—'0' ta, ¢nin 'nan na icanhan' na quits'a cha'
ntsin'man Tyo'ts'on fiuan njan?

31Ndo' t'ahan, jnduehan nnon jon:

—~Cantyja tson' nquii ta Jesucristo, yajo'
ntsin'man Tyo'ts'on fiuan 'man', ndo' majo'ntyi
quint'ann'anva'.

32 Ndo' jnan'neinhan juu jfi'oon ntyja 'maan'
Jesus nnon tsan'fieen ndo' mantyi ndéé tsofi'en
nn'an vaa' jon. 33 Ndo' majuuntyi xjen'fieen nin-
vaa jaanchen, téchu jon joohan ndo' tman jon yuu
na tc'ehan na ch'ohan. Ndo' jndé jo', jndéé' jon
yo xuee' Jesus, juu jon ndo' mantyi yo nin'nn'an
vaa'jon. 34Vijndé jo', Pablo yo Silas, téchu jonhan

vaa' jon, tyincyaa ]on 'man na tciia'han, ndo' juu
jonyo nin'tsofi'en nn'an vaa'jon, neinhan na jndé
vantyja n'onhan Tyo'ts'on.

35 Ndo' vi na jndé tixuee, nque nanm'ann'ian
juu tsjoon'fieen, t'uahan ts'ian ndéé comision na
coquitji' nan'fieen Pablo yo Silas vancjo na chi
ndyaahan. 36 Ng'e na nnda', nquii tsan'fieen na
iquen cuenta vancjo'fieen, siquindyii jon Pablo
jii'oonva'. Itso tsan'fieen nnon jon:

—Nque nanm'ann'ian jndé jnan'ctianonhan
jii'oon na quitsiquindya ja 'o'. Mang'e na nnda',
vanaan na nndui'ho'. C'oho' na min'nctii jiuaan'
ts'on tyi'nc'onho'.

37Majo' tso Pablo ndéé cominsion'fieen:

—TJa condui ja nn'an ntyja 'naan’' tsjoon Roma.
Majo' min na nnda', tondéé tsofi'en nn'an tja'hin
jd. Jnt'atohan na nnda' min na tyi'covijnda'
aa vaa 'man na jnan'tjd ja. Jndé jo' tyi'han ja
vancjova. Nan'min' jnt'ahan ja min na min'chjo
tyi'quichuhan' na nt'ahan na nnda' yo nctii ts'an
na conduihin ts'an na m'aan nacje 'maan' juu
tsjoon Roma. Ndo' naneinhin ¢Aa ve'nty'iu na ntji'
ntcie'han ja? Tyi'ciji' yahan' na nnda'. Nquehan
quindyoquitji'han ja.

38 Ndo' joo cominsion'fieen, ty'e ntciie'han,
tyenan'quindyithan nque nanm'ann'ian'fieen
joo jii'oonmin'. Ndo' nan'fieen je', vi na jndé
jndyehan na juu Pablo yo nin'Silas conduihan
nn'an na m'an nacje 'maan' tsjoon Roma, tyue
jndyihan. 39 Mang'e na nnda', tyequitanhan
jii'oon t'man ts'on ndéé nan'fieen na quinan't'man
n'on nan'fieen joohan. Ndé jo' tji'han nan'fieen
vancjo. Ndo' tanhan na quindui' ntclie' nan'fieen

tsjoonhan. 40 Ndo' joo nan'fieen, vi jndé na
jndui'han vancjo'fieen, ty'ehan, sque nnda'han
vaa' Lidia. Jo' tonan'meinhan ndéé nn'an na
vantyja n'on Jesus. Tyincyahan na t'man n'on
nan'fieen. Jndeé jo' jndui'han tsjoon Filipos'fieen.

17

Tyionhan' na nc'uaa’ n'on nn'an tsjoon

Tesalonica

1Pablo yo Silas jnduihan tsjoon Filipos, ty'ehan,
tenonhan tsjoon Anfipolis yo Apolonia. Ndé jo'
squehan tsjoon TesalOnica naijon na vaa nciii
vats'on 'maan nn'an judios. 2 Ndye soana na
tom'anhan juu tsjoon'fieen. Ncuii clii jon na
covee'xuee na cota'jndyee nn'an judios, s'aa Pablo
cha'xjen na nciiixjen its'aa jon. Tétsitjon'hin yo
nan'fieen quii' vats'on 'maanhan. Totsi'man jon
ndééhan nchu vaa na itsiquindyi jii'oon' Tyo'ts'on
na jndui tivio. 3 Ndo' mantyi tyincyaa jon
jii'oon na manciiixjen itsohan' na ji vaa jndyi na
ngenon nquii jon na conduihin Cristo, tsan na
ndyotsin'man jon fiuaan nn'an. Nt'ion nn'anhin
tsonjn'aan, ngue' jon, ndé jo' nninncyaa Tyo'ts'on
na nguando' xco jon. Ndo' tsontyichen Pablo ndéé
nan'fieen:

—Nquii Jesus na mancya jit'oon naya 'naan' jon
ndéého', manquii jon conduihin Mesias.

4Ndo' vendye nn'an judios'fieen, téntyja n'onhan
juu ji'oon'fieen, ndo' jnan'jonhan yo Pablo yo
nin'Silas. Mantyi nn'an na tachi judios conduihan
na conan't'maan'han Tyo'ts'on, jndyehan téntyja
n'onhan Jesus, ndo' majo'ntyi joo nanntcu, ntcu
nn'an na conintque quii' tsjoon, jndyehan téntyja

n'onhan. > Majo' nque nn'an judios na tyi'cantyja
n'onhan jon, tonan'téé' jndyi n'onhan ng'e na
coy'onnn'an ciientajuu jii'oon na tyinncyaa Pablo.
Tsojnaan' jo', jnan'tjonhan nciii tmaan' nn'an na
vi' nn'an. Jndé jo' nque nn'an judios'fieen tyi'han
chonnn'antsjoonhan. Joojfi'oon najnan'neinhan
s'aahan'na quindya'jndyingio nn'an tsjoon'fieen,
jo' ty'ehan vaa' tsan na jndyu Jason. Ndo' yo
na ijndei'han' na tyeque'han juu v'aa'fieen na
cojnt'uehan Pablo yo Silas, ee nin'quitquenhan
nan'fieen tondéé nn'an tsjoonhan. 6 Majo' tajndio-
han nan'fieen. Tsojnaan' jo', yo na1]nde1'han' na
tyey'onhan juuJason yo nin'vendye nn'an na van-
tyja n'on Jesus. Ndo' tyechohan nan'fieen tondéé
nanm'ann'ian tsjoonhan. Jndei tonan'xuaahan
na totji'han jii'oon vi' nacjoo' Pablo yo nin'Silas.
Jnduehan:

—Nque nannon'fieen na conan'ndaa'hin nn'an
na ninvaa tsonnangue, mantyi jndé squehan
tsjoon. 7 Ndo' juu Jasonva!, sintjoo' juu joohan
vaa'juu. Ndo' tsofi'en nanmin cont'ahan na tanin
min na tyi'ntsiquindé ts'an juu jii'oon na iquen
tsanm'aants'ian t'man tsjoon Roma. Ee condue-
hannam'aanncuiichen ts'an na téquintyjanat'man
conduihin na ico'xen juu joohan na jndyu juu
Jesus.

8 Ndo' nque nanm'ann'ian'fieen yo nin'nn'an
tsjoonhan, vi na jndé jndyehan jii'oonmin, tyion-
han' na nc'uaa' n'onhan. 9 Ndo' ng'e na nnda'
tui, juu Jason yo vendye nan'fieen na vantyja
n'onhan Jesus, vi na jndé na tyincyahan xoquitu'
ndéé nanm'ann'ian'fieen, jnan'quindyaa ntcue'
nan'fieen joohan.

Pablo yo Silas coninncyahan jfi'oon' Tyo'ts'on
tsjoon Berea

10 Majuu tijaan xee'fieen, nque nn'an na vantyja
n'onhan Jesus, ninfioon' jiionhan Pablo yo nin'Silas
na c'ohan tsjoon Berea. Ndo' joohan, vi na jndé
squehan tsjoon'fieen, ty'ehan vats'on 'naan nn'an
judios. 11 Majo' nque nn'an judios na m'anhan
juu tsjoon Berea'fieen, yantyichen nn'anhan,
chichen ntyjehan na m'an TesalOnica. Ee yo na
xoncuee' n'onhan totquen yahan clienta jfi'oon
na totsi'man Pablo yo nin'Silas. Ndo' 'io 'io,
chen jndyi tonan'jn'aanhan jfi'oon' Tyo'ts'on
na jndui ndyu na toxen'chen na tojnt'uehan
na aa mayuu' joo jii'oon na conincya nan'fieen.
12 Mang'e na nnda', majndyehan téntyja n'onhan
Jests. Ndo' mantyi jndye nn'an na tachi judios
conduihan na conan'neinhan jfi'oon griego,
ndo' mantyi jndye nanntcu na t'man condui
yo ninmannon. 13 Majo'joo nn'an judios na m'an
TesalOnica'fieen, tondyehan na toninncyaa Pablo
jii'oon' Tyo'ts'on ndéé nn'an Berea'fieen. Ndo'ng'e
jo' ty'ehan juu tsjoon'fieen, ndo' tyenan'jmiin'han
nan'fieen. 14 Ndo' ng'e na nnda', nque nn'an
tsjoon'fieen na vantyja n'onhan, maninfioon'
jilonhan Pablo na cja jon 'mdyo ndaandue.
Majo' juu Silas yo nin'Timoteo, ntjo yahan juu
tsjoon'fieen. 15 Ndo' nque nn'an na tyenan'jon
yo Pablo, tyequi'ndyehan jon tsjoon Atenas.
Jndé jo' ntclie' ntclie'han juu tsjoon Berea'fieen.
Tyey'onhan jii'oon na siquichu Pablo joohan na
quitsityuaa' Silas yo Timoteo na contyjahan xen'
jon, tyi'man'chjuhan.

Incyaa Pablo jii'oon ndéé nn'an tsjoon Atenas

16 Ndo' Pablo je', viochen xjen na tominndoo'
jon joohan tsjoon Atenas, si'ndaa'han' ntyjil
jon ng'e na tquen jon clenta na ninvaa quii'
tsjoon'fieen, ndovanjan min 'man na jnan'ya
nn'an na conan't'maan'hinhan' cha'vijon na
conduihan' nquii Tyo'ts'on. 17 Jo' totsinin jon yo
nn'an judios quii' vats'on 'maan nan'fieen ndo'
yo vendye nn'an na tonan'jon yo nan'fieen na
conan't'maan'han Tyo'ts'on. Ndo' mantyi 'io 'io
totsinin jon ndéé nn'an tsjoon'fieen na tétjonhan
ts'ua t'man. 18 Ndo' nque nn'an tsjoon'fieen,
ve tmaan' conduihan., Nciii tmaan' nan'fieen
conan'quijndyu nn'anhan epicureos, ndo' nn'an
nciiichen tmaan'fieen conan'quijndyu nn'anhan
estoicos. Joo nan'fieen ta'han na conan'neinhan
yo Pablo. Vendyehan ve' toncohan taxee'han,
jnduehan:

—¢Nin jii'oon itsinin tsanvahin na jndye jndyi
jit'oon ntyjii juu?

Ndo' vendyehan t'ahan, jnduehan:

—Ndo' nciian itsinin juu ntyja 'maan tyo'ts'on
clenta jndye na jen mafioon conduihan.

Nnda' ro jii'oon na jnan'neinhan ee sinin Pablo
ndééhan ntyja 'naan' Jesus yo na vando' xco jon.
19 Ndo' tyey'on nan'fieen Pablo nciiii joo na co-
nan'quijndyuhinhan' Aredpago, naijon na cov-
atjon nn'an na condyehan jii'oon. Jo'jnduehan
nnon jon:

—~Cia, juu jii'oon xco na matsi'man' ndéé nn'an,
nin'quindyé nchu vaa na itsiquindyihan'. 20 Ee
juu jii'oon na mancya', jen mafioonhan', min'jon



Los Hechos 17:21 ci Los Hechos 17:25

tacondyéhan'. Mang'enannda', nin'cliaa' n'én nin
'man itsiquindyihan'.

21 Ee joo nn'an juu tsjoon Atenas'fieen yo
nn'an na mafioon njoon na m'an yahan juu
tsjoon'fieen, ninnquii'chen na nin'quindyehan
ndo' nin'quinan'neinhan min'cya ro nnon jfi'oon
na xcontyichen.

22 Yajo' juu Pablo téclientyjee' jon quii' nt'an
nan'fieen naijon na covijnda' jii'oon. Tso jon
ndééhan:

—'0' ta na conduiho' nn'an tsjoon Atenas,
xi'jndio quii' tsjoonho' covityincyo na 'o'
conduiho' nn'an na njon jndyi ngioho' 'nan na
conan't'maan'ho', 23 Ee viochen xjen na tomanty'i
ja quil' tsjoonho', jo' tquén ya cienta joo nnontyiu
naijon conan't'maan'ho'. Jo' ntji ncuiihan' na
manin' ts'iaan'han' na conan'quijndyuho'han':
Juu nnontyiuva conduihan' -clentaa' nquii
tyo'ts'on na tyi'quita'jn'aan jaa. Ndo' vaa
na itsiquindyi juu ntji'fieen. Jo' manquiintyi
Tyo'ts'on na ve' conan't'maan'toho'hin, min na
tyi'quita'jn'aanho' nin conduihin, mantyja 'naan'
nquii jon na matsinén ndéého'.

24 “Manquii jon tquen tsonnangue Yo
nin'tsofi'en 'man na min nnonhan', ndo' xia'ntyi
nquil jon ico'xen jon ninvaa quificon'ndue yo
nnon tsonnangue. Ng'e na nnda', tyi'im'aan
jon nt'aa na conan'ya nn'an clientaa' jon. 25 Min
tyi'icanhan' na jaa nta'ntyjéé'hin ee min'nciii
tyi'itsitjahan'hin. Ee manquiintyi jon na incyaa
jon tsofi'en jaa na cotant'd, incyaa jon jndye na
cotja yo nciii cliii nnon na itsitjahan' jaa.

26 “Jaa nn'an tsonnangue, s'aa jon na ninncuii
tsjan jaa min na ncuii clii nnon tyuaa na m'an
covejndyohan'. S'aajonnannda', cha' c'é6nninvaa
nnon tsonnangue. Ndo' nquii jon sijnda' jon yuu
Xjen na ngientyja na nc'oon ts'an ndo' mantyi yo
nciii clii joo. 27 S'aa jon na nnda' cha' nciiii ciiii
jaa na m'an nnon tsonnangue quijnt'uéhin, cha'
njnty'ia na aa ndéé nndid jon, min na mayuu'
nquii jon ndyo m'aan jon yo nciiii ciiii jaa. 28 Ee
ntyja 'naan' nquii jon na cotant's, comanty'i ndo'
cotsam'an. Ee jii'oonvahin itsijonhan' juuhan'
cha'xjen juu jii'oon na tondue vendye ntyjeho' na
yaconan'tjon'han jii'oon. Jndue nan'fieen: “Jii'oon
na mayuu' condui jaa tsjan 'maan' nquii Tyo'ts'on
na jndyocahan'.”

Mannda' itsiquindyi jii'oon na jndue nan'fieen.
Ndo' tsochen Pablo: 29 “Ndo' xe na aa mayuu'
condui jaa tsjan 'maan' jon na jndyocahan',
tyi'quichuhan' na conan'jéon' jaa jon ve' vi 'nan
najndé yos'onijanndo'aayo s'on xuee ndo'aayo
ntjé', nan'min' ve' ntyja na conan'tiu nque nn'an,
jo'naconan'yahinhan'. 30Joo ndyu natoxen'chen,
tont'ann'anjoo ts'ian'fieen yo ntyja 'naan'najnda’
nquen nquehan. Majo' tots'aa Tyo'ts'on cha'vijon
na tyi'quindyiaa' jon na tont'ahan joohan'. Majo'
naneinhin iquen jon jii'oon nnon ncuii clii ts'an
na quintciie' ts'on juu ntyja 'maan'han'. 31 Ee
majnda' xuee na jndé sijnda' jon xjen na ntco'xen
jon jaa nn'an tsonnangue ntyja 'maan' 'nan na
jndé tonan'tja jaa nnon jon. Juu ts'ian'fieen nts'aa
jonhan' cha'xjen na chuhan'. Ndo' majnda' nquii
ts'an na jndé t'ua jon ts'ian'fieen nnon juu na
quits'aajuuhan'. Ndo'ndéé tsofi'en nn'anitsi'man

jndyoyu jon na mayuu' na nguaa na nnda' ee
tyincyaa jon na vando' Xco tsan'fieen vi na jndé
jnan'cuee' nn'anhin.”

32 Ndo' nque nn'an Atenas'fieen, vi na jndé
jndyehan na sinin Pablo ntyja 'maan' na nta'ndo'
xXco nn'an na jndé tjé, i'enhan na ve' toncohan.
Majo' fi'en ntyjehan na jnduehan:

—'Io cha nndyé na ntsinin'ntyi'chen' juu
jii'oonva'.

33Jo'jndui' Pablo naijon tétjon nan'fieen. 34 Majo'
vendye joo nan'fieen na téntyja n'onhan Jesus,
jnan'jonhan yo Pablo. Quii' nt'an nan'fieen,
jo' ii'en Dionisio, juu tsan'fieen na conintquehin
AreoOpago'fieen naijon na covijnda' jii'oon. Ndo'
mantyi fi'en nciii tsanscu na jndyu Damaris yo
nin'vendye ntyjehan nn'an tsjoon'fieen na téntyja
n'onhan Jesus.

18

Incyaa Pablo jii'oon' Tyo'ts'on tsjoon Corinto

1Vi na jndé tui nan'min', jndui' Pablo tsjoon
Atenas, tja jon tsjoon Corinto. 2 Juu tsjoon'fieen,
jo' ntjii jon ncuii ts'an judio na jndyu Aquila.
Juu tsan'fieen tuihin ndyuaa Ponto. Juu jon yo
scuu' jon Priscila, tyi'covijndye xuee na jndui'han
ndyuaa Italia, squehan Corinto. Nnda' vaa na
jnt'ahan ng'e nquii tsanm'aants'ian t'man tsjoon
Roma, tsan na jndyu Claudio, tquen jon jii'oon
na tsofi'en nn'an na conduihan tsjan nn'an judios
quindui'han juu tsjoon'fieen. Téquindyiaa' Pablo
joohan. 3 Ndo' nan'fieen, ts'ian na cota'ntjonhan
na conan'yvahan nt'aa ndiaa. Ndo' juu Pablo

majuuntyi ts'ian na its'aa jon cha'xjen joohan,
jo' tojnaan' ntjohin yo nan'fieen na tont'ahan
ts'ian. 4 Ndo' tyi'nciiii ncliii Xuee na cota'jndyee
nn'an judios, toca Pablo vats'on 'maan nan'fieen.
Toninncyaa jon jii'oon ndééhan, nquehan yo
nin'joo nn'an na mafoon tsjan conduihin na
quioo' n'onhan, na cantyja n'onhan Jesus.

> Xjen'fieen jnan Silas yo Timoteo ndyuaa Mace-
donia, squehan na m'aan Pablo. Jo'ta'jon na
totsichon yantyi jon na toninncyaa jon jii'oon'
Tyo'ts'on.  Totsinin jndyoyu jon ndéé nn'an
judios'fieen na nquii Jesus conduihin Cristo, tsan
na comindoo'han na ndyotsin'man jon fiuaanhan.
6 Majo' joo nan'fieen jnan'vehan nacjoo' Pablo,
tye' tonan'neinhan jii'oon tsan' nacjoo' jon. Tso-
jnaan' jo' sitoncuii' jon ndiaa' jon tondééhan cha'
quitsi'manhan' na quijnty'ia nquehan nin 'nan
ntquenonhan, ncja jon ncuiichen ntyja. Itso jon
ndééhan:

—Naneinhin min Xe na aa ngitsu fuaanho',
manciiixjen jnan nqueho'han', chito ng'e na
tacotsiquindyi ja '0o'. Naneinhin na tonnonchen
ncjoncya jii'oon ndéé nn'an na tachito tsjan nn'an
judios conduihan.

7Ndo'nannda', jnty'ii jon nan'fieen quii' vats'on
'maanhan, tja jon vaa' tsan na jndyu Ticio Justo.
Tsan'fieen itsit'maan' juu Tyo'ts'on cha'xjen na
cont'a nn'an judios. Vaa' tsan'fieen ninncuii
t'uii'han' yo juu vats'on'fieen. 8 Quii' nt'an nn'an
na covanctuii vats'on 'naan judios'fieen, jo' m'aan
nciii ts'an na jndyu Crispo, conintquehin ndéé
nan'fieen. Tsan'fieen téntyja ts'on ]on Jesus, nquii
jonndo' mantyiyo tsofi'ennn'anvaa'jon. Ndo'joo

nn'an tsjoon Corinto, jndyehan téntyja n'onhan
Jests. Ndo' vi na jndé jndyehan jfi'oon na tonin-
ncyaa Pablo, jnt'€han yo xuee' Jesus. 9Ndo' nctiii ti-
jaan vaa nctuii na tityincyoo' nnon Pablo, jndyiaa’
jon na itsinin ta Jesus yohin. Itso jon: “Tyi'nty'ue'
min tyi'ngaciientyje' na mancya'jfi'oon naya njan.
Tyi'ntsichen' 'ndyo'. 10 Ee ja m'aan yo 'u', ndo'
min'ncuii ts'an tyi'je'ncya na nts'aa vi' juu 'u'. Ee
jndye nn'an na m'an tsjoonvahin na conduihan
clientaja.” 11 Mang'e na nnda', jo' nciii chu xonctie
ntjo Pablo tsjoon Corinto na totsi'man jon jii'oon
naya 'maan' Tyo'ts'on ndéé nan'fieen.

12 Juu xjen'fieen nquii Galién tom'aan jon
gobernado juu tsjoon Corinto'fieen na toco'xen
jon ninvaa ndyuaa Acaya, Xjen'fieen nque nn'an
judios na m'anhan juu tsjoon'fieen, ninncuii
jnan'jonhan jii'oon yo ntyjehan na jnan'vehan
nacjoo' Pablo. Tyey'onhan jon nnon nquii
Galidn'fieen. 13 Tyincyahan jnaan' juu nnon jon,
jnduehan:

—Juu tsanvahin, itsichon juu na quioo' n'on
nn'an na fonncya vaa na quinan't'maan'han
Tyo'ts'on, chito cha'xjen na tsi'man juu jfi'oon
naico'xenhan'na tquen Moisés.

14 Majo' juu xjen na mantsintciie' Pablo jii'oon
ndéé nn'an judios'fieen, ndo' sityuaa'ntyi juu
Galion. Itso jon ndééhan:

—'O'nn'an judios, Xe na aa vaa ncuii nnon 'nan
na its'aa tsanva', ndo' xe na aa t'man jnaan' juu
vaa, yajo' chuhan' na quitsichju ja na ndyi jii'oon
na condueho'. 15 Majo' 'o' ve' ntyja 'maan' juu
jii'oon na incyaa tsanva', jo' na jndyo quitquenho'

jﬁ'oon nnon, ndo' ve' ng'e ntyja 'naan' juu ntji na
conan'y'onho', tachi ntyja 'maan' ntji na tsixuan
vats'lan njan. Mang'e ]o' qul]nty ia nqueho!, ee ja
tyi'nin'quityii' ja yo joo jii'oonmin'.

16 Ndo' tji' jon nan'fieen quityquii' juu
vats'ian'fieen. 17 Ndo' ng'e na nnda', nque nn'an
na chito conduihan nn'an judios, t'uehan Sdstenes,
totja'’han jon na tonnon vats'ian'fieen. Majo'
Galion min tatyii' jon xquen jon na nnda' jnt'ahan.
Juu Séstenes'fieen, conintquehin ndéé nn'an judios
quityquii' vats'on 'naanhan.

Siquindé Pablo ts'ian na jndé ve na tja jon ndo'
siquita' jon ts'ian na jndé ndye

18 Ndo' nquii Pablo, tontjontyichenhin Corinto.
Vijndéjo'itsojonndéé nn'an navantyjan'onJesus
na jndé vja jon. Tua jon v'aandaa na tja jon Siria.
Ndo' juu Priscila yo nin'Aquila, ty'ehan yo jon.
Squehan tsjoon Cencrea, ndo' juu Pablo, jo' tinqui'
xquen jon. Na s'aa jon na nnda', itsi'manhan'
na vaa jii'oon na jndé tco' jon 'ndyo jon nnon
Tyo'ts'on. 19Ndo' vi na jndé na squehan juu tsjoon
Efeso, juu Priscila yo Aquila, ntjohin jo'. Ndo' juu
Pablo, tja jon vats'on 'naan nn'an judios. Tyincyaa
jon jii'oon ndéé nan'fieen. 20 Joo nan'fieen tanhan
nnon jon na quintjontyichenhin yohan, majo' ta-
siu' jon. 21 T'man jon joohan na jndé vja jon, itso
jon ndééhan: “Xe na aa nt'ue ts'on Tyo'ts'on, ndy0
nnt'ana m'anho'.”

Vijndé jo' jndui' jon Efeso yo v'aandaa. 22 Xjen
natuee'juuv'aandaa'fieen Cesarea, jndui' jon, téva
jonnato Jerusalén,jo' tyincyaa jndyee jon ts'onjoo
nn'an na conduihan tmaan'nn'an na vantyjan'on

Jesus, ndo' ndé jo' téntciie' nnda' jon Antioquia.
23 Ndo' vi na jndé tenon cliantyi Xuee na m'aan
jon tsjoon'fieen, jndui' ntcie' jonhan'. Jo' tovenon
jon ncuii nciii tsjoon naijon m'an nn'an na van-
tyja n'on Jesus na m'anhin ndyuaa Galacia yo
nin'Frigia. Tyincyaa jon jii'oon ndéé nan'fieen na
tejndeihan' na téquehin ntyja na vantyja n'onhan
Jesus.

Tyincyaa Apolos jii'oon' Tyo'ts'on tsjoon Efeso

24 Juu xjen'fieen nctii ts'an judio na jndyu Apo-
los, tuee' jon tsjoon Efeso. Tsjoon' tsan'fieen
jndyuhan' Alejandria. Ya itsinchu' jon jii'oon
ndo' mantyi ivaa' ts'on jon jii'oon' Tyo'ts'on na
jndui ndyu na toxen'chen. 25 Juu tsan'fieen
jndé jnan'man nn'an nnon jon ntyja 'maan' nato
na itsin'man Tyo'ts'on fiuaan nn'an, ndo' tojoo'
jndyi ts'on jon na totsi'man jon ndéé nn'an.
Totsi'man jon ntyja na ntyjiintyi jon ntyja 'naan'
Jesus, majo' xia'ntyi toninncyaa jon jii'oon ntyja
'naan' na totsiquindéé Juan nn'an. 26 Ta' jon
na itsinin jon ndéé nn'an judios quii' vats'on
'naanhan na min'nciiii tyi'ityi' jon ciienta Xe na
aa vaa 'man nt'a nn'anhin. Majo' juu Priscila
yo nin'Aquila, xjen na jndyehan jii'oon na tonin-
ncyaajon, yajo' tyey'onhan tsan'fieen v'aahan. To-
nan'nchu'ntyichenhan jfi'oon nnon jon ntyja na
itsin'man Tyo'ts'on fiuaan nn'an. 27 Ndo' ya na
s'aahan' ts'on jon na nin'cja jon ndyuaa Acaya,
nque nn'an tsjoon Efeso na vantyja n'onhan Jesus,
jnduehan nnon jon na ya jndyi na jo' vja jon.
Ndo' tjihan nctii tson na vjay'oon jonhan' nam'an
nn'an ndyuaa Acaya'fieen. Joo nan'fieen, ee naya

na tsixuan Tyo'ts'on, jo' na jndé vantyja n'onhan
Jesus. Ndo' vi na jndé tuee' Apolos quii' nt'an
nan'fieen, jndye vaa na totejndei jonhan. 28 Ee
jaa'jii'oon totsinchu'jon ndéé tsofi'en nn'an judios
na chue n'onhan na cotji'han ciienta na tyi'yuu'
na nquii Jesus conduihin Mesias. Ee tijnt'uehin
jit'oon' Tyo'ts'on na jndui tivio cha' ntsi'man jndy-
oyuhan' na mayuu' na jo' condui Jesus.

19

Incyaa Pablo jii'oon' Tyo'ts'on tsjoon Efeso

1Viochen xjen na juu Apolos'fieen tom'aan jon
Corinto ndyuaa Acaya, nquii Pablo tomandyi' jon
njoon na m'aan quii' ntyo'. Ndo' vi jndé jo', tuee'
jon tsjoon Efeso, naijon ntjii jon vendye nn'an na
conan'jon jii'oon na toninncyaa Juan. 2 Taxee'
Pablo ndéé nan'fieen, itso jon:

—Nquii Espiritu Santo, ¢Aa ty'onho' clienta jon
quii' n'onho' xjen na téntyja n'onho' Jesus?

T'a nan'fieen, jnduehan:

—Ta'man yu ro, min tacondyé na aa m'aan
Espiritu Santo.

3Ndo' taxee'ntyi Pablo ndééhan:

—Juu xjen na jnt'ého', (Nin yo ts'an xuee' na
jnt'ého'?

T'a nan'fieen, jnduehan nnon jon:

—IJnt'é ntyja 'naan' juu jii'oon na toninncyaa
Juan.

4Jo' t'a Pablo, tso jon ndééhan:

—Juan jii'oon na mayuu' na totsiquindéé' jon
nn'an xjen na tontciie' n'onhan jnanhan. Majo'
totso jon ndéé nan'fieen na cantyja n'onhan Jesus,

tsan na jndyontyja toxen' jon. Juu jon conduihin
Mesias.

5Ndo'joo nn'an Efeso'fieen, vi na jndé jndyehan
jii'oonmin!, jo' jnt'éhan yo Xuee' nquii ta Jesus.
6 Juu xjen na tyio Pablo nt'6 jon cjohan, yajo'
mantyi ty'onhan cienta nquii Espiritu Santo.
Ndo' ninfioon' ta'han jnan'neinhan mafioon nnon
jii'oon, tachi jii'oon na mactiixjen conan'neinhan.
Ndo' mantyi toninncyahan jii'oon na si'man
Tyo'ts'on ndééhan. 7 Nannon'fieen cha'na
ncho'vehan.

8 Nquii Pablo cha' na ndye chi' tom'aan jon
juu tsjoon Efeso'fieen, ninnqui' toca jon vats'on
'maan nn'an judios. Min'nciiii nnon tyi'quindyii'
ts'on jon na toninncyaa jon jii'oon ndéé nan'fieen.
Tquen yantyihin na totsi'man jon ndééhan ntyja
'maan' na ico'xen Tyo'ts'on nn'an nchu vaa na
cotsam'anhan, ndo' na quioo' n'onhan na cantyja
n'onhan Jestus. 9 Majo' vendye nan'fieen tont'a
yahan na tonanque' n'onhan, tyi'nin'cantyja
n'onhan jiti'oon na toninncyaa Pablo. Jnduehan
na juu jii'oon ntyja 'maan' na itsin'man Tyo'ts'on
fuaan nn'an, tayuu jnt'uehan'. Ndo' na nnda',
jndui' Pablo quii' nt'an nan'fieen, ndo' mantyi
nque nn'an na vantyja n'on Jesus, téchu jonhan
v'aa scuela ciientaa' tsan na jndyu Tirano. Ndo'
'io 'io totsi'man jon ndééhan jo'. 10 Jndé ve chu
na tots'aa jon na nnda', ndo' ng'e jo', tsoii'en
nn'an judios na m'anhan ndyuaa Asia, mantyi
yo nin'nn'an na tachi conduihan tsjan nan'fieen,
tsofi'enhan jndyehan jii'oon naya ntyja 'maan' ta
Jesus. 11Ndo' nquii Tyo'ts'on, tyincyaa jon najndei
na tsixuan Pablo na tots'aa jon jn'aan t'man na

tyi'je'quindéé nduihan' ntyja 'naan' najndei nquii
ts'an. 12 Ee ndiaa yo nin'peto na jnan na m'aan
jon, joohan' tyecho nn'anhan' na m'an nn'an v'i,
ndo' na nnda', jn'man nan'fieen. Ndo' mantyi
jndyetyia na m'an quii' n'on nn'an, jndui'han.

13 Majo' vendye nn'an judios na nan'xuanhan
ts'ian quindua', tomandyi'han, totji'han jndyetyia
quii' n'on nn'an. Jndé jo', jnan'tiu nan'fieen
na nt'ahan ts'ian'fieen na nninjnt'uehan xuee' ta
Jesus. Nciii cuiiihan ta'’han na tonduehan ndéé
jndyetyia: “Yo xuee' Jesus, tsan na itsinin Pablo
ntyja 'maan', ma'ua ja ts'ian na quindui' quii' ts'on
tsanva.”

14 Tom'aan nctii ts'an judio na jndyu Esceva,
conduihin nciiii tyee na conintque ntyja 'maan'
nn'an judios. Juu tsan'fieen tom'an ntyque' nan-
non ntsinda jon na totji'han jndyetyia. 15 Majo'
ncuii jon xjen na jnt'a ntsinda jon ts'ian'fieen, jo'
nquii jndyetyia'fieen, t'a juu, itso juu ndééhan:
“Nquii Jesus, mavajn'an ja jon, ndo' mantyi juu
Pablo, ntyji nin ts'an conduihin, majo' 'o' je', ;Nin
nn'an conduiho'?”

16 Ndo' juu tsans'a na ndyii' jndyetyia'fieen,
tju'hin nacjo nan'fieen. Jndéé s'aa juu yohan. Jin
vaajndyis'aajuujoohan ata jnty'ii juuhan na nin-
quintsihan ndo' mantyi tc'ehan. Jndei jndui'han
quii' v'aa, jnannonhan. 17 Ndo' tsofi'en nn'an
judios na m'anhan tsjoon Efeso'fieen, yo nin'nn'an
na mafioon tsjan conduihan, tycya jii'oon na nnda'
vaa 'man tui. Mang'e na nnda', tsofi'enhan tyue
jndyihan ndo' tonan't'maan'han xuee' nquii ta
Jesus.

18 Ndo' mantyi jndye nn'an na covantyja
n'onhan Jesus, jndyoncyahan jnanhan. Joo
nan'fieen tondue jndyoyuhan ntyja 'naan' ts'ian
tyla na cont'ahan na tyi'cavee' ts'on jonhan'.
19 Ndo' jndye nn'an na tont'a ts'ian quindua', joo
tson 'maanhan na toninjnt'uehin na tont'ahan
juu ts'ian'fieen, jnan'nciihinhan'. Ndo' tondéé
tsofi'en nn'an, jnan'cohan joo tson'fieen. Ndo'
vi na jndé tji'han clienta nchu xXjen njon joo
tson'fieen, taa' n'onhan na tuee' na njonhan'
venn'an ncho'nqui min s'on xuee. 20Ndo' ng'e na
nnda', tévijndyentyichen nn'an na ty'onhan clienta
jii'oon ntyja 'maan' ta Jesus. Totsi'manhan' na
nquii Tyo'ts'on taquintyja najndei condui jon.

21Ndo' vi jndé tenon na tui nan'min', sitiu Pablo
na ngacienon nnda' jon ndyuaa Macedonia yo
nin'Acaya. Ndécya, ncja nnda' jon Jerusalén. Ndo'
vina jndé tuee' jon Jerusalén, chuhan' na mantyi
ncja jon tsjoon Roma. 22 Ndo' juu Timoteo yo
nin'Erasto na cotejndeihan jon, jfion jonhan na
nc'ontyihan Macedonia. Majo' nquii jon ntjon-
tyichenhin ndyuaa Asia.

Nn'an tsjoon Efeso tyionhan'na nc'uaa' n'onhan
23Juu xjen'fieen nque nn'an Efeso, t'man jii'oon
jnt'ahan ntyja 'maan' juu ts'ian xco na itsin'man
Tyo'ts'on fiuaan nn'an. 24 Ndo' juu tsjoon'fieen, jo'
tom'aan nciii tsans'a na jndyu Demetrio. Tot-
siquindyi' tsan'fieen s'on Xuee na totsia jon 'nan
quijndé na totsijonhan' joohan' vats'on ciientaa'
juuty'é Diana na tonan't'maan' nn'an tsjoon'fieen.
Juu Demetrio'fieen yo nin'ntyje jon na ya jii'oon
yohin, tonan'yahan joo nan'fieen, na ntyja 'naan'

jo' t'man totantjonhan. 25Ndo' juu Demetrio'fieen,
sitjon jon nan'fieen yo nin'vendye nn'an na cont'a
ts'ian na sijonhan' juuhan' yo ts'ian na cont'a
nquehan. Tso jon ndééhan:

—'0' ntyjé, mangioho' na juu ts'ianva
incyaahan' na ya cotantjon. 26 Majo' condyeho'
ndo' cotquenho' ciienta na juu Pablova', mandyi'
juu na incyaa juu jii'oon. Itsi'man juu na joo
'nan na conan'ya jaa, tyi'yuu' na conduihan'
Tyo'ts'on. Ndo' chito xia'ntyi nque nn'an tsjoon
Efesova na vantyja n'onhan juu jii'oonva' na
itsinin juu, majo'ntyli nque nn'an na ninvaa
ndyuaa Asia, vandyuehan na vantyja n'onhan
jii'oonva'. 27 Majo' chito xia'ntyi vaa na toncuu'
na nndue nn'an na tayuu jnt'ue ts'ianva na
cont'a. Mat'manntyi vaa na toncuu' na juu vats'on
t'man ciientaa' nquii Diana na conan't'maan' jaa,
nndue nn'an na taviquinjonhan'. Ndo' juu na
itsiquinjonhan'hin na ngio nn'an, ncju'cjehan'
juuhan'. 'O' mangio jnda'ho' na tsofi'en nn'an
ndyuaa Asia conan't'maan'han jon, ndo' mantyi
ata nque nn'an na ninvaa tsonnangue.”

28 Ndo' nque nan'fieen, vi na jndyehan
jii'oonmin' na sinin Demetrio, tyion jndyihan'
na nc'uaa' n'onhan. Jndei tonan'xuaahan,
tonduehan:

—]Juu Diana ciienta jaa nn'an Efeso, vaa t'man
jndyi conduihin.

29 Ng'e na jnt'a nan'fieen na nnda',
jo' siquijfi'eenhan’ nn'an tsjoon'fieen.
Maquintyjachen tyeque'han quii' v'aa naijon
na covatjonhan xjen na m'aan junta. Xjen
na cotsaque'han jo', t'uehan juu Gayo yo

nin'Aristarco, tyechohan nan'fieen. Ve joo
nan'fleen nn'an ndyuaa Macedoniahin na
cotejndeihan juu Pablo. 30 Ndo' nquii Pablo,
nin'caquee' jon quii' juu v'aa'fieen, majo' nque
nn'an tsjoon'fleen na vantyja n'onhan Jesus,
tyi'ncyahan nants'aa jon na nnda'. 31 Ndo' mantyi
vendye joo nn'an na conduihan nanm'ann'ian
ndéé joo nn'an ndyuaa Asia, joo nan'fieen ya
jii'loonhan yo Pablo, jnan'ciianonhan jfi'oon na
m'aan jon na tyi'ngaquee'to jon jo'. 32 Majo' nque
nn'an na jndé tétjon v'aa'fieen, min taxe'ctaa'
tson' nin jii'oon conduehan, ve' vi cofi'eento
jndyuehan. Ee vendyehan conan'xuaahan nciii
nnon jii'oon, ndo' ndyii' ntyjehan conan'xuaahan
nciiichen nnon ji'oon. Ndo' majndyentyi
nan'fieen, min tyi'quindiohan nin ts'ian na
téncliihan jo'. 33 Ndo' nque nn'an judios na
m'anhan juu tsjoon'fieen, t'uahan ts'ian nnon
Alejandro na quitsinin jon ndéé nan'fieen, na nin
ts'ian tétjon nn'an v'aa'fieen. Mang'e na nnda',
jo' s'aa jon nt'0 jon na cuichen jndyue nan'fieen
ee vaa jii'oon na ntsinin jon ndééhan ntyja 'naan
ntyje jon nn'an judios. 34 Majo' joo nan'fieen, Vi
najnde tquenhan ciienta na mantyi juu Alejandro
ts'an judiohin, ninnctii jnan'tjon'han jndyeehan.
Ndo' cha'ma ve hora, ninncuii tonan'xuaahan,
tonduehan: “Nquii Diana cilenta jaa nn'an Efeso,
vaa t'man jndyi conduihin.”

35 Ndo' juu tsantsintji tsjoon'fieen, vi na jndé
sichen jon jndyue nan'fieen, tso jon ndééhan: “'O'
ntyjé nn'an Efeso, nque nn'an na ninvaa tson-
nangue ngio yahan na jaa nn'an tsjoonvahin ti-
jiidn jaa na nta'ntyjéé' juu vats'on t'man cientaa'

nquii Diana na conan't'maan' jaa. Nquii jon na
taquintyja t'man conduihin. Mantyi ngio jnda'
nn'an na cota'ntyjéé' juu 'ndyo nnon nquii Di-
ana na jnanhan' tsj0'ndue na jndyocuehan' na
m'an jaa. 3% Mang'e na nnda', ta'nan ts'an na
ngitso na tyi'yuu' ji'oonmin', jo' tavinan'xuaaho',
tant'atoho' nciii nnon na ndécya nninncyaahan'
na tyia ngioho'. 37 Ee joo nannonmin' na jndy-
ochoho'hinv'aavahin, tyi'je'quindéé ndué na jndé
jnty'ueehan 'man na tsixuan juu Diana, nquii
jon na conan't'maan' jaa, min tyi'conan'neinhan
jii'oon tsan' cjoo' jon. 38 Ndo' nquii Demetrio yo
nin'nn'an na ya jii'oonhin, xe na aa va jii'oon na
nin'quitquenhan cjoo' ts'an, quitsaquitquenhan
jii'oon'fieen nnon jie. Ee joo jii'oon na cotquen
nn'an nacjo ntyjehan, jo' covijnda'han'. 39 Ndo'
mantyi Xe na aa vaa nciiichen nnon jii'oon na
nt'ue n'onho' na nninjnda’, juu xjen na nc'oon
junta, yajo' nninjnda‘han'. 40 Ee 'nan na jnt'aho'
xeevahin, m'aan jaa na toncuu' na ngitso gober-
nado nacjoo' nquii jon na conan'vé. Ee Xe na
aa nguaxee' jon ndéé ndu na jnt'ahan', tajii'oon
na nndéé nnan'ntci'é na ngiafioon'han' jaa na
tonnon jon.” 41 Ndo' vi na jndé sinin tsan'fieen
jii'oonval, t'ua jon ts'ian na cyahan.

20

Tjannda' Pablo ndyuaa Macedonia yo Grecia

1 Ndo' vi na jndé tenoon' na tic'uaa jndyue
nan'iieen, yajo' tqueen' Pablo nn'an na vantyja
n'on Jesus. Jfi'oon na sinin jon ndééhan tyincyaa-
han' na t'man n'onhan. Jndé jo' tyincyaa jon

ts'onhan, jndui' jon, tja ntciie' jon ndyuaa Mace-
donia. 2 Ninvaa ndyuaa'fieen tomandyi' jon. Joo
jii'oon na tonincyaa jon ndéé nn'an na vantyja
n'on Jesus na m'anhan ndyuaa'fieen, tyincyaahan'
na t'man n'onhan. Jndé na siquindé jon juu
ts'ian'fieen, jndui' ntcue' jon jo', tja jon ndyuaa
Grecia. 3Jo' tom'aan jon ndye chi'. Mandyo ngua
jon v'aandaa na chi ncja ntctiie' jon ndyuaa Siria,
ndo'juuxjen'fieen jndyjiijonjii'oon nanque nn'an
judios condahan jon. Ndo' ng'e na nnda', sitiu
jon na yantyi nnon tyuaa ncja ntciie' jon, ngiienon
nnda' jon juu ndyuaa Macedonia. 4 Ndo' mantyi
tom'an vendye nn'an na tonan'jon yohin, tsan
na jndyu SOpater, jon ts'an tsjoon Bereahin, jnda
ts'an na jndyu Pirrohin, mantyi fi'en Aristarco
yo Segundo, joo nan'fieen nn'an tsjoon TesalOnica,
f'en Gayo, juu jon ts'an tsjoon Derbe, ndo' yo
Timoteo, fi'en Tiquico yo nin'Trofimo, joohan nn'an
ndyuaa Asia. 5 Ndo' joo nan'fieen ty'entyihan,
squehan tsjoon Troas. Jo' tominndoo'han Pablo
yo ja Lucas. ©Juu nguee na cociia' nn'an judios
tyoo' na tatsquenté téquee', jo' tom'an juu tsjoon
Filipos. Ndo' vi na jndé tenon juu nguee'fieen,
tud v'aandaa. Sa, ndo' xee vja 'on squé na m'an
nan'fieen tsjoon Troas. Nen xuee ntjo ja jo'.

Itsinin Pablo ndéé nn'an na vantyja n'on Jesus
tsjoon Troas

7 Xee na vejndyee soana, Xxuee nuinco', nque
nn'an na covantyja n'on Jesus, tétjonhan na nty-
jehan tan' tyoo' na covafijoon' n'onhan jon. Ndo'
Pablo, sinin jon ndééhan. Na nonco ncuiichen
xuee nndui' jon, ncja jon. Ng'e jo' mavio chjo



Los Hechos 20:8 CXVi Los Hechos 20:15

Xjen na sinin jon ndééhan, ata tuee' xoncie tsjon.
8 Juu cuarto nandye naijon na tétjon j4, jndye
candi min na conan'xueehan' chon jo'. 9 Juu
cuarto'fieen v'aa na jndé ndye quito'han!, jo' ve-
quityen nctii tsans'andyua ventana na vaa juu
v'aa'fieen. Jndyu juu Eutico. Ndo' ng'e mavio chjo
sinin Pablo, jo' sijaa'han' tsantsjon nnon juu. Ndo'
Xjen na ty'oon tsantsjonhin, mana tequintyjahin
xen' tyuaachen. Ndo' xjen na jnan've nn'anhin,
mats'oohin. 10 Ndo' técue Pablo tyuaa, tactiangio
jon, jndyots'aa jon ts'oo'fieen. Ndo' itso jon ndéé
nn'an na vantyja n'on Jesus:

—Tyi'ntsi'ndaa'han' ngioho', vando' nnda' juu.

11 Ndo' vi jndé na tso jon na nnda', téva nnda'
jon quii' v'aa'fieen. Tyjee jon tan' tyoo' yohan
na covafijjoon' n'onhan Jesus, jndé jo' tctia’han.
Ndo' sininntyichen jon yohan ata tévixuee. Jndé
jo' jndui' jon. 12 Ndo' juu tsan'fieen na tyioohin,
saqui'ndyehanhin vaa' juu. Tsofi'enhan t'man
vaa sinjoon'han'hin na vando' nnda' juu.

Jndui' Pablo yo ntyje jon, ty'ehan tsjoon Mileto

13 J& santyé, sa yo v'aandaa, squé tsjoon Aso.
Ee jndé jnan'jnt'a yo Pablo na juu tsjoon'fieen
nganclija yohin, ee juujon tjang'ee jon. 14Ndo' vi
jndé na ténciija yohin, vi tojnaan’' sa yo v'aandaa,
squé tsjoon Mitilene. 15Jnt'ui juu tsjoon'fieen, ndo'
ncuiichen xuee tenén tyuaa chjo na jndyu Quio
na m'aan ndaandue xi'jndiohan'. Nciiichen Xuee
squé mafioon tyuaa chjo na jndyuhan' Samos na
mantyi m'aan ndaandue xi'jndiohan'. Jndé jnt'ui
tsjoon'fieen, sa, squé ndyuaa Trogilio. Jo' tajndyé.
Ndo' nctiichen Xuee santyé, squé tsjoon Mileto.

16 Nnda' vaa na jnt'a, ee juu Pablo jndé sitiu jon
na tyi'caclentyjee' jon tsjoon Efeso ndyuaa Asia.
Ee jndé tji' jon clienta Xe na aa nglenon jon jo',
ntsichjuhan'hin nato na vja jon. Jo' na sicjehin
cha' na tyi'nan ro jndé m'aan jon Jerusalén ndo'
nguee' nguee Pentecostés.

Jit'oon na siqui'maan' Pablo nn'an na conintque
vats'on Efeso

17Tuu xjen nam'an tsjoon Mileto'fieen, t'ua Pablo
ts'ian ndéé vendye nn'an na coquitqueen'han
nque nn'an na conintque quii' nt'an tmaan' nn'an
na vantyja n'on Jesus na m'anhan juu tsjoon
Efeso'fieen. 18 Ndo' Xjen na sque nan'fieen na
m'aan jon, itso jon ndééhan:

—'0'ntyjé, mangio jnda'ho' nchu vaana tom'an
ja quii' nt'anho' ntyjantyi Xee na vejndyee na tyjé
ndyuaa Asiava. 19 Totyentjon nnon ta Tyo'ts'on
na ninquii'chen toju'cje ja. Na tots'a ts'ian'fieen,
jndye vaa na totsilmdaa'han' ntyji, ata tot'i6. Ndo'
mantyi jndye vaa na toquendén na tonda nn'an
judios ja na nin'quinan'cuee'han ja. 20 Majo' min
na toquenodn nan'min', tyi'cjoclientyjé' na chen
totsinén ndéého' tsofi'en jii'oon na ngotejndeihan'
'o'. Totsi'man ndéého' Xjen na tovanciiho' ndo'
mantyi xjen na tué quii' nt'aaho'. 21 Tsofi'enho'
toctji' jndyoyu ja ndéého', tanin min na aa nn'an
judios conduiho', ndo' min na mafoon tsjan nn'an
conduiho'. Totsjo na quintcie' n'onho' jnanho!
tonnon Tyo'ts'on ndo' cantyja n'onho' ta Jesu-
cristo, nquii jon na conduihin na itye'ntjon jon
jaa. 22 Ndo' naneinhin, majndé maj6 rii'. Jo
Jerusalén ng'e nquii Espiritu Santo i'ua jon ts'ian

nnon na cjo jo', min tyi'quintji nin 'nan imin-
ndoo'han'ja jo'. 23 Xia'ntyi na mactji' ja clienta na
nciii ciii tsjoon na mavenodn, nquii Espiritu Santo
itsi'man jon nnon na joo nn'an na m'an Jerusalén,
mancuiixjen nt'avi'han ja, ndo' nnt'ahan na nc'on
navi'. 24Majo' min na nnda' vaa na ngenon, ta'nan
its'aahan' ja. Min Xe na aa nnan'cuee' nn'an ja,
ta'nan its'aahan' ntyji. Ninnciii vaa na ndyit'
ts'On, na yo nanén ro ntsiquindéé juu ts'ian na t'ua
ta Jesds nnon na cuji' jndyoyu jii'oon naya ntyja
'maan' na vi'ntyjii Tyo'ts'on nn'an.

25“Ndo' naneinhin, '0o' na jndé toninncya jii'oon
ndéého' ntyja 'maan' nchu vaa na itye'ntjon
Tyo'ts'on nn'an, ntyjii' ya ts'on na min'nciiiho'
taje'quijnty'ia nnda'ho' ja. 26 Jo' xeevahin, mactji'
jndyoyu ndéého' min Xe na aa ngitsu fiuaan' ts'an,
majo' ja tajnan quichd. 27 Ee tsofi'en jii'oon na
nt'ue ts'on Tyo'ts'on na ncliaa' n'onho', jndé
si'manhan' ndéého', min'chjo tyiquity'iuhan'
ndéého'. 28 Ng'e jo' quitquen nqueho' clienta, ndo'
mantyi yo nin'nque nn'an na conduihan tmaan'
na vantyja n'on Jesus, ee nquii jon jndé sijnda
jon joohan yo neoon' jon. Manquiintyi Espiritu
Santo i'ua jon ts'ian ndéého' na quita'ntyjee'ho!
nan'fieen. 29 Nd0 vaa ts'ian na ma'ua ja ndéého',
ee ntyji ya vi na jndé jnt'ui ja, ntsaque' nn'an
quii' nt'anho' na nnan'ndaa'’han n'onho' ntyja
na conan'jonho' yo Cristo. Na nt'a nan'fieen na
nnda', ntsijonhan' cha'vijon xXjen na cotsque
lobo quii' nt'an quinman na conan'ciije cho'fieen
joo o'. 30 Ata quii' nt'an ntyje nqueho', nndui'
vendyeho' na nnan'manhan ndéé nn'an na

conduihan tmaan' clientaa' Tyo'ts'on.  Majo'
joo jii'oon'fieen, ve' quintuhan', chito jii'oon
na mayuu'han'. Nt'ahan na nda' cha' vendye
nn'an na vantyja n'on, nnan'jon nan'fieen
yohan. 31 Mang'e na nnda', c'on cjeho' ndo'
cafijjoon' n'onho' ndye chu, naxuee ndo' natsjon,
tyi'cjoclientyjé' na totsiqui'man'ho' cha' nciii
ctiiitho' ngavaa'ntyichen n'onho' juu jii'oon'
Tyo'ts'on. Ata tociji'han' ndaa nnon na tots'a
ts'ian'fieen quii' nt'anho'.

32 “Ndo' naneinhin 'o' ntyjé, ma'ndyi ja 'o' nt'o
nquil Tyo'ts'on ndo' yo juu jii'oon naya na tsix-
uan nquii jon. Juuhan' vaa najndei na tsixu-
anhan' na ngaqueho' tonnon jon. Mantyi ntyja
'maan'han' ndaho' tsofi'en na jndé tco' jon 'ndyo
jon na nninncyaa jon nnon ncuii ciii ts'an na
iquen jonhin na conduihin fiuan nquii'. 33 Ja
min s'on xuee 'maan' ts'an, min s'on ijan, ndo'
min ndiaa' ts'an, min nciii nnon joo nan'min'
tacotscjaa' ts'onhan'. 34 Ata manquentyiho' ngio
jnda'ho' nco tots'a ts'ian yo nt'é na tovantjon 'nan
na tocanhan' ja, ncé ndo' mantyi nque nn'an
na tonan'jonhan yo ja ntyja 'maan' juu ts'ianva
na mats'a. 35 Juu xjen na tom'an quii' nt'anho',
ninnquii'chen totsi'man ndéého' na quint'aho'
ts'ian cha' nque nn'an na itsitjahan' 'nan na nin-
jnt'uehin, nndéé ntejndeiho'hin. Ninnquii'chen
cafijjoon' n'onho' juu jii'oon na tso ta Jesus, tso jon:
Nquii Tyo'ts'on, t'manntyichen ityioo jon jn'aan
ts'an na its'aa naya ncuiichen ts'an, chintyi juu
ts'an na iy'oon cuentahan'.”

36 Ndo' Pablo, vi na jndé sinin jon jii'oonmin',
jo' tconxtye jon. Ndo' juu jon yo nin'tsofi'en

nan'fieen, jnan'meinhan  nnon  Tyo'ts'on.
37 Tsofi'enhan sityiahan' ngiohan, ta'han
tyueehan, jndyo'ts'aahin jon ndo' tyincyahan
ts'onhin. 38 Ee t'man si'ndaa'han' ngiohan jii'oon
na tso jon ndééhan na taje'quijnty'ia nnda'hanhin.
Ndo' vi jndé jo', tyequi'ndyehan jon naijon
ventyjee' v'aandaa.

21

'Nan na tui na fijon Pablo nato Jerusalén

1 Ndo' vi jndé na tud v'aandaa, joo nan'fieen,
ty'onhan, toty'ehan. Ndo' ja sa jndyoyu, squé
ndyuaa Cos na m'aan ndaandue xi'jndiohan'.
Nctiichen xuee santyéchén. Squé tyuaa Rodas na
mantyi m'aan ndaandue xi'jndiohan'. Jo'jnt'ui,
sd, squé tsjoon Patara. 2 Ndo' juu tsjoon'fieen, jo'
tijnda' nciii v'aandaa na nguet'iohan' ndaandue
na nguee'han' ndyuaa Fenicia. Jo' tud, sd. 3 Juu
ndyuaa Chipre na m'aan ndaandue xi'jndyiohan’,
vi na jndé tityincyoo'han', xjen na savenénhan',
ntjohan' tontyjandyuaan'. Sa, squé tsjoon Tiro
ndyuaa Siria. Juu tsjoon'fieen, jo' téclientyjee'
v'aandaa'fieen na ndui' quichu na chuhan!, jo'
jnt'ui. 4 Juu tsjoon'fieen jnt'ué nn'an na van-
tyja n'onhan Jesus, ndo' vi na jndé tijnda' naijon
m'anhan, nen xXuee ntjo jd yo nan'fieen. Nquii
Espiritu Santo jndé si'man jon ndééhan nin 'nan na
ngenonnquii Pablo, ng'ejo'jnduehan nnonjon na
tyi'ncjatojonJerusalén. >Ndo'vina jndé tenon joo
nen xuee'fieen, nque nan'fieen na vantyja n'onhan
Jesus yo ntcuhan yo nin'ndahan, tsofi'enhan tye-
qui'ndyehan ja 'mdyo tsjoon. Squé na m'aan

ts'otei' 'ndyo ndaandue. Jo' tonquityé, jnan'nén
nnon Tyo'ts'on. 6 Ndé jo', tyincya nan'fieen ts'on
ntyjé yohan. Ndo' vi jndé jo', tua v'aandaa ndo'
nan'fieen, tyentciie’han nt'aahan.

7Juu v'aandaa'fieen, jndui'han' tsjoon Tiro. S4,
squé tsjoon Tolemaida. Jo'jnt'ui v'aandaa'fieen.
Ndo' nque nn'an na vantyja n'onhan Jesus na
m'anhan tsjoon'fieen, sancya ts'on nan'fieen, ndo'
ntjo ja yohan nciiii xuee. 8 Tonco nciiichen xuee,
jnt'ui tsjoon'fieen. Sa, squé tsjoon Cesarea. Jo' squé
vaa' Felipe, tsan na toninncyaa jii'oon naya ntyja
'naan' Jesucristo. Nque nn'an na vantyja n'on
Jests na m'anhan Jerusalén, jndé t'uahan ts'ian
ndéé ntyque' ntyjehan na quityentjon nan'fieen
ndééhan. Ndo' juu Felipe'fieen, jon conduihin
nciii joo na ntyque' nan'fieen. Jo' ntjo ya chjo ja.
9TJuu tsan'fieen m'an nenque nanntcu ntsinda jon
na tyl'quitonco joo. Joo nanntcu'fieen conduihan
nn'an na toninncya jii'oon' Tyo'ts'on. 19Ndo' vina
jndé s'aahan' xuee na m'an jo', ndo' ncuii ts'an na
jndyu Agabo na jnan jon ndyuaa Judea, tyjee' jon
jo'. Juu tsan'fieen conduihin ts'an na toninncyaa
jit'oon' Tyo'ts'on ntyja nchu vaa 'nan na nguaa.
11Tyjee'jon v'aa naijon na m'an. Ty'oon jon ndiaa
na cotyen tsiaa' Pablo, yo juuhan' sityen nquii jon
ng'ee jon yo nin'nt'o jon. Itso jon:

—Nquii Espiritu Santo, ndd vaa na itsiquindyi
jon. Nque nn'an judios na m'anhan Jerusalén,
cha'xjen na mats'a, mannda' vaa nnan'tyenhan
juu ts'an na 'maan' ndiaava. Ndo' na nninncyahan
clientahin nduee nn'an na mafioon tsjan condui-
han na quitoxen nan'fieenhin.

12 Xjen na jndyé jii'oonva', ja ndo' mantyi
nque nan'fieen na vantyja n'onhan Jesuds na
m'anhan Cesarea, jnt'a ty'oo Pablo na tyi'ncjato
jon Jerusalén. 13 Majo' t'a jon, itso jon:

—¢Nin ts'ian na cotyueeho' nnon? Na
cont'aho' na nnda', concyaho' na chjoo' ts'on. Ee
mancuiixjen mancyaa nquii ja na ngenon min'cya
ro nnon 'man na nin'quint'a nn'an Jerusalén ja.
Cuaa nquii min na nnan'tyenhan ja ndo' min xe
na aanan'cuee'han jang'e na conduija ciientaa' ta
Jesus.

14 Ndo' ng'e na tyi'quindéé nnt'a na ntsqué
fiuaan' jon na vja jon Jerusalén, jo' jnty'étd. Jndué:

—Quindui cha'xjen na nt'ue ts'on nquii ta
Tyo'ts'on yo Pablo.

15 Indé jo' jnan'jnt'a, sava Jerusalén. 16 Ndo'
vendye nn'an Cesarea'fieen na vantyja n'onhan
Jesus, jnan'jonhan yo ja na sa. Tyequi'ndye
nan'fieen ja nam'aan Mnason. Juujon tsannajnan
ndyuaa Chipre na m'aan ndaandue xi'jndiohan'.
Juu Mnason'fieen tijndye Xuee na vantyja ts'on jon
Jesus. Tijnda' na ntjo ja vaa' tsan'fieen.

Téquindyiaa' Pablo Santiago

17 Xjen na squé tsjoon Jerusalén, nque nn'an
tsjoon'fieen na vantyja n'onhan Jesus, yo na nein-
han ty'onhan ciienta ja. 18 Ndo' vi na tonco
ncuiichen xuee, juu Pablo tja jon na m'aan San-
tiago, ndo' mantyi sa yohin. Nque nn'an na
conintque quii' nt'an nn'an na vantyja n'on,
tsofi'enhan jndé ténciiihan jo'. 19 Ndo' juu Pablo,
tyincyaa jon ts'on nan'fieen. Ndo' vi jndé jo',
chen jndyi sinin jon ndééhan tsofi'en ntyja na

totejndei Tyo'ts'onhin ts'ian na tots'aa jon quil'
nt'an nn'an na mafioon tsjan conduihan. 20 Ndo'
vi na jndé jndyehan jii'oon na sinin jon, ta'’han
jnan't'maan'han Tyo'ts'on. Jnduehan nnon Pablo:

—Mayuu' ntyjé, majo' ntyji' na joo ntyjééhé
nn'an judios na m'an tsjoonva, minchenhan na
jndé vantyja n'onhan Jesus, ndo' tsofi'enhan
cotji'han ciienta na chuhan' na quitsiquindé ts'an
juu ntji na tquen Moisés. 21 Majo' vaa jii'oon
na condyehan ntyja 'man'. Ee coninc'uaa jii'oon
na matsi'man' ndéé ntyjééhé nn'an judios na
m'anhan quii' nt'an nn'an na mafioon tsjan
conduihan, na joo nan'fieen matsiqui'man'han
na tavinan'jii'oon'han juu ntji na tquen Moisés,
min tyi'icanhan' na nt'ahan juu costumbre na
jaa nn'an judios cont'a yonon'ndaa ndaha, min
tyi'nan'quindéhan joo costumbre na jnan'jnda'
ndochithi na tom'an ndyu na toxen'chen.
22 Ndo' ng'e na nnda', nd6 vaa na cotji' clienta
na chuhan' na quint'a. Ee nque ntyjééhé na
m'anhan tsjoonvahin na vantyja n'onhan Jesus,
manciiiixjen nndyehan na jndé tyje'. 23 Ng'e na
nnda', nd6 quitsa' cha'xjen na condué nnon'
Quii' nt'dn m'an nenque nannon na vaa ji'oon
na jndé tquenhan jndyuehan nnon Tyo'ts'on
na chuhan' na quinan'quindéhan juuhan'. 24]Jo'
quitsijon 'u' yo nanmin', quitsa' ts'ian yohan na
icanhan' na quit'aho' cha' ntquenhan na ji'ua
conduiho' cha' ndéé na nninnqui' nquenhan. Ee
na ntsa' na nnda', yajo' tsofi'en ntyjééhé ncuaa'
n'onhan na joo jii'oon na condyehan ntyja 'nan',
min tyi'yuu'han'. Ndo' ntji'han clienta na mantyi
'u' mavangue' jii'oon na tquen Moisés. 25 Majo'

ntyja 'naan nque nn'an na vantyja n'onhan Jesus
na mafioon tsjan nn'an conduihan yo jaa, jndé
jnan'ciianén tson na m'anhan na jndué ndééhan
na xia'ntyi icanhan' na tantctia'han s'i quioo' na
jndé tijnt'ue nn'anhan' na conan't'maan'han 'nan
na jnan'ya nn'an. Min tantquiihan neon', min
s'l quioo' na ve' tue' jndio', min tavinc'onhan yo
ntyjehan na ve' ndo' ro.

Ty'on nn'an Pablo quii' vats'on t'man nancjajon
navi'
26 Ndo' ty'oon Pablo clienta joo nenque nan-

non'fieen. Ndo' tonco nciiichen xuee, jnt'ahan
ts'ian na tquenhan'hin na ji'ua conduihan tonnon
Tyo'ts'on. Ndo' vijnde jo', téquee' jon quii' vats'on
t'man. Tatsiquindyi jon ntyee nty]a 'naan' juu
xXuee na nnan'quindéhan juu ts'ian'fieen ndo' na
ngue' quioo' na tonnon Tyo'ts'on ntyja 'maan nciiii
cuiihan.

27 Joo ntyque' xuee na ntjo jii'oonhin yo
nan'fieen, mavaa xjen na ngaquindéhan'. Ndo' juu
Xjen'fieen, fi'en vendye nn'an judios na jnanhan
juu ndyuaa Asia. Ndo' na nnda', jnan'jmiin'han
nn'an na m'an vats'on'fieen, ty'onhan jon.
28 Ta'han jndei jnan'xuaahan, jnduehan:

—'0' ntyjé Israel, cia, quitejndeiho' ja ee juu
tsanvahin, manquiintyi juu na mandyi' tsochen
njoon. Itsinin juu jfi'oon nacjé yo nacjoo' juu
jii'loon na tquen Moisés na ico'xenhan' yo juu
vats'on t'manva. Ndo' chito ve' xia'ntyi na nnda'
vaanaits'aa juu, mantyi vendye nn'an na mafioon
tsjan conduihan, jndé jndyoquityii' juuhan quii'
vats'on t'manva. Ndo' na s'aa juu na nnda', jndé
sity'a juuhan' na ji'ua tsixuanhan'.

29 Ndo' vaa jii'oon na jndue nan'fieen ng'e
tyi'covivioto Xjen na jnty'iahan Pablo quii' tsjoon
yo Trofimo, tsan tsjoon Efeso, ndo' juu tsan'fieen,
tsan na mafoon tsjan conduihin. Ndo' na nnda',
jnan'tivhan na juu Pablo téy'oon jon tsan'fieen
quii' vats'on t'man 'maanhan.

30 Ng'e jo' tsochen nn'an tsjoon Jerusalén
jnan'jmiin'han, jnan'monhan, ndo' cje jndyi
téncuihan.  T'uehan Pablo, tji'han jon quii'
vats'on'fieen, jndyotscaa'han jon toch'een'han'.
Jndé jo' macantyee' ro té'han jndyuehan'.
31 Ndo' viochen xjen na conan'jndéhan na
nin'quinan'cuee'han jon, tuee' ts'an naijon na
m'aan nquii ts'an na ico'xen sondaro quii' tsjoon
Jerusalén. Siquindyii tsan'fieen jon na tsochen
nn'an tsjoon'fieen contsjéhan yo jhi'oon'fieen.
32 Ndo' juu xjen na jndyii tsan'fieen na nnda',
quintyjachen téchu jon sondaro yo capitdn na

nan'xuanhan nciii clii ciento sondaro. Ninfioon'
ty'ehan naijon na m'an joo nan'fieen. Ndo' nque

nn'an na cotja'han Pablo, vi na jndé jnty'iahan
sondaro'fieen, ninfioon' jnty'ehan na cotja'han
jon. 33 Ndo' nquii tsan'fieen na ico'xen sondaro,
Xjen na tyjee' jon, t'ua jon ts'ian na cy'onhan
Pablo, ndo' quinan'tyenhan jon yo ve carena.
Jndé jo' taxee' jon, nin ts'an condui Pablo ndo' nin
'man sitjahin. 34 Ndo' fi'en nan'fieen jnan'xuaahan
nciii nnon jii'oon nacjoo' Pablo, majo' mafioon
ntyjehan vandya' jii'oon na jnan'xuaahan. Ndo'
tsojnaan'najnan'jmiin' nan'fieen, jo' nquii tsan na
ico'xen sondaro'fieen, ndictiaa' ts'on jon yuu vaa
nquii ji'oon na mayuu'. Ng'e na nnda', t'ua jon
ts'ian ndéé sondaro 'maan' jon na quitsay'onhan

Pablo v'aa naijon na com'anhan. 35 Ndo' Xjen na
tuee' jon naijon na ngava ts'an na ngaquee' jon
juu v'aa'fieen, nque sondaro'fieen chondyehan
jon jnaan' na nque nn'an na jndye jndyi'hin na
conchjehan jon. 36 Ee nque nn'an na tentyjahan
tonquen' sondaro'fieen, ninvito tonan'xuaahan,
tonduehan: “Maninjon ro quinan'cuee'ho'hin.”

Itsinchu' Pablo jfi'oon 'naan' jon ndéé nn'an

37 Ndo' nque sondaro'fieen, Xjen na vi man-
tyi'han Pablo quii' juu v'aa'fieen, yajo' taxee'
jon nnon nquii ts'an na ico'xen. Tso jon nnon
tsan'feen:

—¢Aa vanaan na ntsjo ncuii 'ndyo jii'oon nnon'?

T'a tsan'fieen, taxee' jon:

—¢Aa ya ntsinin' jii'oon griego? 38 Yajo' ¢Aa chi
condui 'u' juu tsan Egipto na tyi'covijndye Xuee
na sue tsan'fieen nacjoo' nquii gobiernon? Sitjon
tsan'fieen nenque min nn'an vi nn'an na téchu
juuhan ndyuaa na xjen ro cova'.

39 Ndo' jo' t'a Pablo, sitciie' jon jii'oon nnon
tsan'feen:

—~Condui ja ts'an judio. Tui ja juu tsjoon Tarso,
tsjoon t'man na ico'xenhan' ndyuaa Cilicia. Majo'
mac'an vi naya'fieen nnon', ncya' chjo jii'oon na
ntsinén ndéé nanmin'.

40 Ndo' juu tsan'fieen, ntjo ntyjii jon na nnda'.
Yajo' tciientyjee' Pablo naijon na ngaquee' ts'an
'mdyo juu v'aa'fieen. S'aa jon nt'0 jon ndééhan na
cliichen jndyuehan. Ndo' vina jndé tichen jndyue-
han, ta' jon sinin jon ndééhan yo jii'oon hebreo,
jii'oon na manciiixjen na conan'nein nquehan.
Itso jon:

22

1—Nnda' 'o' ta, yo 'o' ntyjé cliajon, quindyeho'
chjo jii'oon na itsinchu'han' ntyja njan.

2Ndo' ya na jndyehan na sinin jon ndééhan yo
jii'oon maanhan, jii'oon hebreo, chen tui jndyue-
han na ntquenntyichenhan cuentahan'. Itson-
tyichen jon ndééhan:

3—Ja mantyi mats'an judio ja cha'nan nqueho'.
Tsjoon Tarso ndyuaa Cilicia, jo' tui ja, majo'
ntjoohin Jerusalén, jo' téque ja, nquii maestro
Gamaliel, juu jon totsi'man nnon. Nque ndochiihi
na tom'an ndyu na toxen'chen, tonan'y'onhan juu
jii'oon na tquen Moisés na ico'xenhan'. Nquii
Gamaliel quindé ya totsi'man jonhan' nnoén. Ma-
joo' jndyi ts'On na ngotyentjon nnon Tyo'ts'on
cha'xjen na cont'a nqueho' xeevahin. 4 Joo
Xee na toxen'chen, nque nn'an na m'an natoo'
Jesus, tojontyja na nquen'han na tots'a v'ihan,
ata s'a na cljehan. Min nannon ndo' min nan-
ntcu, tojoctijahan ndo' totsityénhan yo carena,
5 Ndo' nquii tyee na conintque ntyja 'maanho'
yo nin'tsofi'en nn'an na conintquehan ndéého',
mangio jnda'hin na tyincyahan tson nnoén na
ncjoy'onhan' na m'an ntyjééhé na m'anhan tsjoon
Damasco. Nque nn'an tsjoon'fieen na vantyja
n'onhan Jesus, tyjéquichfhin na nty'ihan vancjo
ntjoohin Jerusalén cha' quityionhan jnanhan, tso-
jnaan' na vantyja n'onhan Jesus.

Itsinin Pablo na ntctie' ts'on jon jnaan' jon
(Hechos 9:1-19; 26:12-18)
6 Tsontyichen Pablo: “Juu xjen na fijon nato na
tyjé Damasco na mandyo ngué jo', ndo' cha'na

yajmin', ninjonchen tyioo chon xi'jndio nc'ia. Ju-
uhan' jnanhan' quifioon'ndue, tenonntyja Xjen na
xueehan'. 7Ndo' na nnda' 'nan tjon, tyioo ja tyuaa,
ndo' jndyi na i'man ts'an ja. Taxee' jon nnon:
Nnda' Saulo, ¢(Ndu na manty'e' ja? 8 Ndo' t'a, tax'é:
¢Nin ts'an 'u', ta? Ndo' t'a jon, itso jon: Maja Jesus
tsan Nazaret na manty'e' ja. 9 Ndo' nque nn'an
na tyenan'jon yo ja, jnty'iahan juu chon'fieen,
majo' tataa' n'onhan juu jii'oon na sinin jon nnon.
10 Ndo' tax'é nnon jon: Nnda' ta, ¢(Nin 'nan na
chuhan' na quits'a? Ndo' t'a ta Jesus 'ndy0, itso
jon: Quinanquintyja', cja'cya' tsjoon Damasco. Jo'
ngitso ts'an nnon' tsofi'en na jndé sijnt'a ja na
ntsa'. Nnda' vaa tso jon nnon. 11 Majo' tsojnaan'
na xuee jndyi juu chon'fieen, jo' na sinchjaan'han'
ja. Ng'e jo', nque nan'fieen na tyenan'jonhan yo
ja, tyet'uehan nt'o, ve' nnda' vaa na tuécya juu
tsjoon'fieen.

12 “Jo' m'aan nciii ts'an na jndyu Ananias.
Juu tsan'fieen yo na xoncuee' ts'on jon ivanguee'
jon juu ntji na tquen Moisés. Ndo' nque ntyjé
nn'an judios na m'anhan tsjoon'fieen, tsofi'enhan
njon jndyi tsan'fieen ngiohan. 13 Tuee' jon nai-
jon na m'an ja. Ndo' tso tsan'fieen nnon: '“U'
ntyjé Saulo, ncyaa xco Tyo'ts'on na ndyia' nnda'.”
14 Ndo' tsontyichen jon nnon: “Nque ndochiihi
na tom'an ndyu na toxen'chen, tonan't'maan'han
nquii Tyo'ts'on, manquiijonnajndétjijon'u'. S'aa
jon na nnda' cha' nciiaa' tson' 'man na nt'ue ts'on
jonyo 'u'. Tjijon 'u' cha' nquii jnda jon na tajnan
tsixuan, ndyia'hin, ndo' mantyi na ndyi' jii'oon
na ntsinin jon nnon'. 15 Ee i'ua jon ts'ian nnon'

na ndui 'u' ts'an na nciji' jndyoyu' ndéé nn'an
ntyja 'maan' 'nan na jndé jndyia' nnon' yo jii'oon
na jndé jndyi' na tso jon nnon'. 16 Ndo' nanein,
¢Nin ncuiichen na minndo'? Quinanquintyja' ndo'
quinda'yoxuee'taJesus. Can' nnonjonna quitsin-
tju'jon 'u' yo jnan na tsixuan'.”

Jfion Tyo'ts'on Pablo tondéé nn'an na tachi judios

17 Ndo' tsontyichen Pablo: “Ndo' Xjen na jndyo
ntci'é ntjoohin Jerusalén, tyjé vats'on na tétsinén
nnon Tyo'ts'on. Ndo' juu Xjen'fieen vaa nciii
nnon na jnty'ia na si'manhan' nnén. 18 Quityquii'
nan'fieen jnty'ia nquii Jesus. Tso jon nnon: “Quit-
sicje 'u' na quindui' tsjoonvahin ee nn'an m'an
ntjoohin tyi'xe'quindyehan jii'oon na ncuji' jndy-
oyu' ntyja njan. 19 Ndo' t'a, tsj6: Nnda' ta, joohan
ngio jnda'han na tojoc'é quii' tsofi'en nt'aan'on
'maanhan. Ndo' mantyi ngiohan na nque nn'an na
vantyja n'on 'u', toctija' jahan ndo' tju'han vancjo.
20 Ndo' mantyi juu xjen na jnan'cuee' nn'an Es-
teban, nqu11 tsan na tocup' jndyoyu ntyja man!,
mantyi fi'en ja yo nan'fieen, ndo' tanc'ué na tui
na nnda', ndo' ndiaa joo nan'fieen, maja tquén
clientahan' Xjen na jnan'cuee'han jon.” 21 Majo'
nquii ta Jesus, t'a jon 'ndy6: “Quindui' ntjoohin, ee
tondéé nn'an na mafioon tsjan conduihan na tycya
ndyuaa tsjoonhan, jo' majiion 'u'.”

M'aan Pablo nt'6 tsan na ico'xen sondaro

22 Ndo' joo nn'an judios'fieen na tji'hin Pablo
quii' vats'on'fieen, totquenhan clienta joo jii'oon
na sinin jon, majo' vi na jndé tso jon juu jii'oonva',
matavityi'han nquenhan. Ta'han jnan'xuaahan,
jnduehan ndéé sondaro'fieen: —Maninjon ro

quinan'cuee'ho' tsanva' ee tyi'quichuhan' na
nguando'chen juu.

23 Nan'fieen jndei tonan'xuaahan. Ndo' tji'han
ndiaahan ndo' totjue'han joohan' nandye,
ndo' jnt'ahin na nnda' si'manhan' na quindya’
jndyi ngiohan. Ndo' mantyi totjue'han ts'ojndé
nandye na tyi'cuee' n'onhan jon. 24 Yajo' nquii
tsan'fieen na ico'xen sondaro, t'ua jon ts'ian
na quitsay'onhan Pablo quii' v'aa naijon na
com'anhan. Ndo' t'ua jon ts'ian na quitja'’han
Pablo yo tjantsi' cha' nninjnda' ndu na nnda' vaa
na jnan'xuaa nan'fieen cjoo' jon. 25 Majo' vi na
jndé na jnan'tyenhan jon na ntja'hanhin, ndo' tso
jon nnon juu capitan na minntyjee'jo":

—Juu ntji na ico'xenhan, ;Aa ncyaahan' na
vanaan na ntja'ho' ts'an na conduihin ts'an
na m'aan nacje' maan' tsjoon Roma na min
tyi'covijnda' na aa vaa jnaan’' juu?

26 Ndo' juu capitdn'fieen, vi na jndé jndyii jon
jii'oonval, téntyjaa' jon na m'aan nquii tsan'fieen na
ico'xen tsofi'en sondaro. Itso juu nnon tsan'fieen:

—¢Nchuvaantsa'yo tsanva'? Ee conduihin ts'an
na m'aan ntyja 'mnaan' tsjoon Roma.

27 Ndo' juu tsan'fieen, sindyoo'hin na m'aan
Pablo. Taxee' tsan'fieen nnon jon:

—¢Aamayuu' jii'oon na condui 'u' ts'an ciientaa'
tsjoon Roma?

Ndo' t'a Pablo 'ndyo tsan'fieen, itso jon:

—Mayuu'han'.

28 Ndo' juu tsan'fileen na ico'xen jon
sondaro'fieen, itso jon:

—TJa maya s'on tyion cha' ntsixuan ja ts'an na
m'aan nacje 'maan' Roma.

Ndo' t'a Pablo 'ndyo tsan'fieen:

—Majo' ntyjantyi Xjen na tui ja, condui ja ts'an
ntyja 'maan' tsjoon Roma.

29Ndo'nque sondaro na mavaa xjen nantja’han
Pablo, ninficon' jnty'ehan jon, tenaanhan nnon
jon. Ndo' mantyi nquii tsan na ico'xen joohan na
t'ua jon ts'ian na cuityen Pablo, ty'ue jndyi jon vi
na jndé taa' ts'on jon na condui tsan'fieen ts'an na
m'aan nacje 'maan' tsjoon Roma.

Minntyjee' Pablo tondéé nanm'ann'ian 'maan
nn'an judios

30 Majo' nquii tsan'fieen na ico'xen
sondaro'fieen, nin'ciaa' jnda' ts'on jon nin
ng'e'fieen na cont'ann'an judios jnaan' Pablo. Ng'e
jo' viya na tonco ncuiichen Xuee, t'ua jon ts'ian na
nque ntyee na conintque ndéé ntyjehan nn'an
judios, yo nin'tsofi'en nanm'ann'ian 'maanhan,
cancuihan. Ndo' tji' jon Pablo, téy'oon jonhin
tondéé nanm'ann'ian'fieen.

23

1 Ndo' Pablo je', quii jndyiaa' jon ndéé
nanm'ann'ian'fieen. Tso jon ndééhan:

—'0' ntyjé, ninvaa xuee na téque ja, mavicjé
quii' fivan njan na ninquii'chen mats'a cha'xjen na
iquenhan' xjen na quits'aa ts'an na tonnon nquii
Tyo'ts'on.

2Ndo' na tso Pablo na nnda', juu Ananias, nquii
tyee na conintque, t'ua jon ts'ian ndéé nn'an
na minntyjee' ngiaa' Pablo, na quituen'han nda'
'mdyo juu. 3Ndo' na nnda', jo' tso Pablo nnon juu
tyee'fieen:

—Nquii Tyo'ts'on mmin'jon'nan'u' ee ve vaana
matsa'. Ng'e 'u' tsixuan' na ntco'xen' ja cha'xjen
na co'xen nquii ntji na tquen Moisés, majo' sa'
ts'ian na quitja' nn'an ja min na juu ntji'fieen
itsiquindyihan' na tyi'cianaan na ntsa'han'.

4 Ndo' joo nn'an na m'an jo', jnduehan nnon
Pablo:

—Nquii tyee na conintque na itye'ntjon
jon nnon Tyo'ts'on, tyi'quichuhan' na
matsciiejnan'hin.

5Ndo' t'a Pablo, itso jon:

—'0' ntyjé, tyi'condyi ja na conduihin tyee na
conintque, ee mayuu' macuiixjen vaa ntji na jn-
dui na ico'xenhan' na tyi'ntsinin ts'an jii'oon na
ntsciiejnaan'han' nquii tsan na conintque ndéé
nn'an tsjoon' juu.

6 Ndo' juu xjen'fieen, tquen Pablo clienta na
nque nanm'ann'ian'fieen, ve tmaan' conduihan.
Ee fi'en nan'fieen conduihan tmaan' nn'an judios
na jndyuhan' saduceos. Ndo' mafioon ntyjehan
conduihan tmaan'fariseos. Ndo'nannda', sue jon
jndyee' jon, tso jon ndééhan:

—Nnda'ntyjé, condui ja ts'an fariseo, ndo' man-
tyi tsotyé. 'O' cotoxenho' ja ve' ng'e na vantyja
ts'0n na ntcii nnda' nn'an na jndeé tjé.

7 Ndo' vi na jndé tso jon jfi'oonva'| nque
nan'fleen na conduihan tmaan' fariseos, ta'han
jnan'jndyehan jndyuehan yo ntyjehan na
conduihan tmaan' saduceos. Ndo' ng'e na nnda',
ve vaa na tom'aan' n'onhan ntyja 'naan' jii'oon
'maan' jon. 8 Ee nque nn'an saduceos conduehan
na joo nn'an na jndé tjé, taje'quintcii nnda'han.
Ndo' mantyi conduehan na ta'nman angel, min



Los Hechos 23:9 cxxxiii Los Hechos 23:13

ta'nan espiritu itsixuan ts'an. Majo' nque
fariseos'fieen, vantyja n'onhan na m'an angeles,
ndo' mantyi nan'xuan nn'an espiritu, ndo' nque
nn'an na jndé tjé, mancuiixjen ntclii nnda'han.
9 Ndo' nque nan'fieen na ténciiihan jo', tic'uaa
jndyuehan ndéé ntyjehan na jnan'ntja’han. Ndo'
vendye nn'an na conduihan tmaan' fariseos'fieen
na conan'manhan jii'oon na tquen Moisés,
jnan'quintyja nnonhan, jnduehan:

—Juu tsanva', talman jnaan' juu. Tyi'nan ro na
nciii espiritu sinin yohin oo aa ncii angel.

10 Ndo' na nnda', tavijaa'ntyichen na
jnan'ntja'han, ata nquii tsan'fieen na conintque
ndéé sondaro, ty'ue jndyi jon na mavaa Xjen
na nnan'cuee' nan'fieen Pablo. Ng'e jo' t'ua jon
ts'ian ndéé sondaro 'naan'jon na yo naijndei'han'
quitsaquitji'han tsan'fieen nduee nan'fieen ndo'
na quitsay'on ntcie'han jon v'aa naijon na
com'anhan.

11 Tijaan ncuiichen tsjon, nquii ta Jesus tityin-
cyoo'hin nnon Pablo, itso jon nnon juu: “'U' Pablo,
cyon' najndu' ee cha'xjen na jndé tji' jndyoyu'
ntyja njan ntjoohin Jerusalén, mannda' vaa na
icanhan' na ntsinin' ntyja njan ndéé nn'an tsjoon
Roma.”

Conan'jnda'nn'an judios nannan'cuee’han Pablo

12 Tonco nctiichen xuee, vendye nn'an judios
ténclihan yo ntyjehan, ndo' jnan'ciiejonhan jfi'oon
na nnan'cuee'han Pablo. Jnduehan xe na aa
ninvaa na tyi'conan'cuee' jndyeehan jon ndo' na
ntcuia'han oo na nciiehan ndaa, quitsciije Tyo'ts'on
joohan. 13 Nn'an na ta' jndyuehan yo jii'oonval,

tenon venn'anhan. 14Jo' ty'ehan naijon m'aan juu
tyee na conintque ndéé ntyjehan nn'an judios yo
nin'nn'an na conintque ndéé nan'fieen. Jnduehan:

—J4& jndé jndué nnon Tyo'ts'on xXe na aa
tyi'nan'cué' jndyé juu Pablo, ndo' na ntci'a
00 na ncié ndaa, quitsciie jon ja. 15 Ndo'
nanein, 'o' yo tsofi'en nanm'ann'ian njan jaa
nn'an judios, quitanho' nnon nquii tsan na
conintque ndéé sondaro na 'io quitsciienon nnda'
jon tsan'fieen ndueeho'. Ve' quit'a nqueho' na
nin'quita'xee ntylho' ntyja 'maan' jon.  Majo'
v1t]achen na ncujee' cya jon na m'anho', ndo' ja
jndé m'an cjé na nnan'cué'hin.

Mannda' jii'oon na jndue nan'fieen.

16 Majo' juu lu, jnda tsanscu tyje nquii Pablo,
jndyii juu na nnda' vaa nin'quint'a nan'fieen. Jo'
na téquee' juu naijon na ndyii' Pablo. Siquindyii
juuhin na nnda' vaa. 17 Ndo' vi na jndé jndyii
Pablo jii'oon'fieen, t'man jon nciii capitan. Itso jon
nnon tsan'feen:

—Juu yus'a chjovahin, cayon' chjohin na m'aan
nquii tsan na conintque ndéého' ee vaa jii'oon
naijndei'han' na quitsiquindyii juu jon.

18Jo' juu capitan'fieen, tay'oon jonhin naijon na
m'aan nquii tsan na conintque ndééhan. Tso juu
nnon tsan'neen:

—Juu Pablo, tsan na m'aan navi', tqueen' juu ja,
ndo' tso juu na quindyoy'dn luva na m'an', ee vaa
jii'oon na icanhan' na ngitso juu nnon'.

19Ndo' nquii tsan na conintque'fieen, vi na jndé
jndyii jon na nnda' tso sondaro'fieen, t'uii jon nt'o
lu'fieen, s'aa jon vi ntyja yohin. Taxee'jon nnon
juuy, itso jon:

—¢Nin jii'oon na nin'quitsiquindyi' ja?

20Jo' t'a lu'fieen, itso juu:

—Nnda' ta, nque nn'an judios jndé
jnan'jnda'’han na ngitanhan vi naya'fieen
nnon' na 'io quitsciienon' Pablo nduee
nanm'ann'ian 'maanhan. Ve' nnt'a nquehan
na nin'quinan'jnda'ntyihan jii'oon ntyja 'maan'
jon. 21 Majo' 'u' ta, tyi'ngantyja' tson' na nnda',
ee nato na ncja' yo xi6 Pablo, tenon venn'an
ntyjehan na ntsaquindahin jon jo'. Ee nquehan
jndé tquenvi'han na ta'han jndyuehan na
taxe'cia'han min taxe'cliehan ndaa ata xjen na
jndé jnan'cuee'han jon. Ndo' nanein je', ve' vi
jii'oon na ntsu', na cominndoo'han.

22 Ndo' nquii tsan'fieen na conintque ndéé son-
daro, ty'iu jon 'ndyo lu'fieen. Tso jon nnon
juu: Min'nciii nnon ts'an, tyi'ntsinin' jii'oon na
siquindyi' ja.

Tson na tyey'on sondaro na m'aan gobernador
Felix
23 Ndo' juu tsan'fieen na conintque ndéé son-
daro, t'man jon ve capitan. T'ua jon ts'ian ndééhan
na quinan'jnda'han ve ciento sondaro na cotsaca'
ng'e, ndo' mantyi ndyenn'an ncho'nqui sondaro
na nta'ntjo quitso yo manin' mafioon ve ciento
sondaro na ngicho ncjo lantsa. Tquen jon jii'oon
ndééhan na fijen na majaan quindui'han na quit-
say'onhan Pablo tsjoon Cesarea. 24 Ndo' man-
tyl t'ua jon ts'ian na quinan'jnda'han quitso na
nguantjo Pablo. Mantyi tquen jon jii'oon ndéé
sondaro'fieen na quitquen jndyihan ciienta Pablo

cha' ya nguee' juu na m'aan nquii gobernado Fe-
lix. 25 Ndo' tji jon nciiii tson na tyincyaa jonhan'
ndééhan na quitsay'onhinhan' nnon tsan'fieen.
Ndo vaa na itsohan':

26 “Maja Claudio Lisias mancya ts'on njan nnon'
'u', ta gobernado Felix, na njon jndyi condui
"u'. 27 Nque nn'an judios ty'onhan tsans'ava,
ndo' mavaa xXjen na nnan'cuee'han juu. Majo'
Xjen na jndyi na conduihin ts'an na m'aan nacje
'naan' tsjoon Roma, tyjé yo sondaro na maco'xén
ndo' tji' jahin nduee nan'fieen. 28 Ndo' ng'e na
nin'ctiaa’ ts'0n nin jii'oon na conan'tja’hin nacjoo'
juu, jo' na téy'Onhin ndéé nanm'ann'ian 'maan
nan'fieen. 29 Ndo' jo' tyincya ciienta na ve' condue
nan'fieen na itsitjahin ntyja 'maan' juu jiti'oon na
conan'y'onhan na ico'xenhan'hin. Majo' si'man
nquii'han'na tyi'quitsixuan juunacue'juuminna
ntjohin vancjo. 30 Majo' vi na jndé jndyi na conda
nan'fieenhin na nnan'cuee'hanhin, mang'e jo' na
matsciienOnhin na m'an'. Ndo' mantyi nque nn'an
na cont'a jnaan' juu, jndeé tsjo ndééhin na c'ohan
na m'an' cha' nnan'jnda' yahin juu jii'oon'fieen.
Ntyjantyi ndo ro jii'oon na matsiquindyi 'u'.”

31 Ndo' joo sondaro'fieen, jnan'quindéhan ts'ian
na t'ua tsan'fieen ndééhan. Natsjon tyey'onhan
Pablo ata xjen na squehan tsjoon Antipatris.
32 Ndo' tonco ciiiichen Xuee, joo sondaro na
cotsaca' ng'e, ntciie' ntciie'han v'aa na maciiixjen
com'anhan, ndo' nque ntyjehan na ta'ntjo quitso,
tyequi'ndyecyahan Pablo na m'aan gobernador.
33 Ndo' xjen na squehan Cesarea, tyincyahan
juu tson'fieen nnon gobernado ndo' mantyi nquil
Pablo. 3¢ Ndo'vina jndé sijnaan'jon juu tson'fieen,

taxee' jon nnon Pablo nin ndyuaa coxenhan'
naijon na jnan juu. Ndo' vi na jndé taa' ts'on jon
na jnan juu ndyuaa Cilicia, 35 Jo' tso jon nnon juu:

—Nque nn'an na cont'a jnan', quitsque jndyee-
han, yajo' nndyi jii'oon 'ndyo' ndo' ntsijnt'ahan'.

Jndé jo' t'ua jon ts'ian ndéé sondaro 'maan' jon
na quitquenhan ctienta Pablo quii' vats'ian na t'ua
Herodes ts'ian na jndéhan'.

24

Itsinchu' Pablo jii'oon 'naan'nquiijon nnon Felix
1Vi na jndé téca 'on xuee, juu tyee na conin-
tque ndéé nn'an judios, tsan na jndyu Ananias,
jnan jon Jerusalén, técue jon tsjoon Cesarea. Ndo'
mantyi vendye nn'an na conintque ndéé nn'an
judios tsjoon Jerusalén, tyenan'jonhan yo nquii
jon. Ndo' mantyi juu Tértulo, tsan na vajnaan'ntyi
jii'oon na ntsinin, tja jon yohan. Ndo' vi na jndé
squehan Cesarea, tyeque'han nnon gobernado na
ninncyahin jnaan' Pablo. 2 Yajo' nquii gober-
nado'fieen, tqueen' jon Pablo. Ndo' vi jndé jo', ta'
Tértulo tyincyaa jon jnaan' Pablo. Tso jon nnon
gobernado:

—Nnda' ta gobernador, ng'e na jnda' jndyi
Xquen', jo' na m'an na ta'nan ndyia' quii' nt'an.
Jndye nnon ts'ian matsinchu' na cotejndeihan'
nque nn'an na m'an ndyuaa tsjén. 3 'U' ta Fe-
lix na njon jndyi condui 'u' ngié, cotquén clienta
tsofi'en na matejndei' j4. Ndo' ncya ya jndyi 'u'
ntyja 'maan tsofi'enhan'. 4Majo' tyi'quichuhan' na
jndyejii'oonnannan'chju'u'. Mac'an vinaya'fieen
nnon'na quindyi' chjo jii'oon na nndué nnon' min

ve' chjovi' xjen. > Juu Pablovahin, jndé jndié na
tyia jndyi tsixuan juu. Ja nn'an judios, ncuii nciii
ndyuaa na m'an, ntyja 'naan'juu jii'oon na incyaa
juu, ic'onhan'ja. Ndo' manquii juu na conintque-
hin quii' nt'an ntmaan' nn'an na vantyja n'onhan
yo tsan na jnan Nazaret. 6 Mantyi ata nin'cachu
juu nn'an na tachito judios quityquii' vats'on
t'man njan. Ndo' na nnda', sity'a juuhan'. Ndo' ve'
tsojnaan'jo' na ty'énhin na nin'quitoxénhin ntyja
'maan' juu jii'oon na tquen Moisés na conan'y'dn.
7Majo' juu Claudio Lisias, tsan na conintque ndéé
sondaro tsjén, tja jon ntyja 'naan'juu, ndo' yo nai-
jndei'han!, tji' jonhin ndué. 8 Ndo' tso tsan'fieen na
jd na cont'd jnaan' tsanvahin, ncyd na m'an'. Ndo'
ncu' ndéé nguajndo' Pablova ntyja 'maan tsofi'en
joo jii'oon na cotquén nnon' na mayuu'han'.

9Ndo' nque nn'an judios'fieen na ty'e yo Tértulo,
jnduehan na juu jii'oon na sinin jon mayuu'han'.
10 Ndo' nquii gobernado, sue jon nt'6é jon na
quitsinin Pablo. Ndo' ta' Pablo, itso jon:

—Nnda' ta, ntyji ya na jndye ndyu na macoxen'
ndyuaa njan. Jo' na nén ro na incyaahan' na
vanaan na ntsinén nctii ve 'mdyo jfi'oon nnon'
na ngiafioon'han' ja. 11Ja xe jnda vjantyi ninn-
cho've Xuee téva Jerusalén na tétsit'man' Tyo'ts'on,
ndo' 'u' ta, juu jii'oon'fieen m'an nn'an na nndéé
nduehan nnon' na mayuu'han'. 12 Ja tacotsin-
tja' ja yo nn'an, min tacoty'i tyia' nn'an vats'on
t'man, min nn'an na covatjon nt'aan'on qui-
jndé, min quii' nt'an nn'an quii' tsjoon, tyi'coty'i
tyia'. 13 Ndo' juu jnan ja na jndé tquen nan-
min' nnon', min je'quindéé nnan'manhan na

mayuu'han'. 14 Majo' xe'quitsivi'nn'an 'u', ta.
Nquii Tyo'ts'on na tonan't'maan' nque ndochi
ja na tom'an ndyu na toxen'chen, majuuntyi
jon matyentjon nnon. Majo' juu nato Xco na
condue nanmin' na tyi'xe'ctijnt'uehan', mantyja
'naan'han' na matsijon ja. Ee tsofi'en jii'oon na
tquen Moisés ndo' mantyi joo jii'oon na tji nn'an
natoninncyajii'oon' Tyo'ts'on ntyjanchuvaa'nan
na nguaa, tsofi'en mavantyja ts'énhan'. 15 Ndo'
nque nanmin' mantyi contyja n'onhan na joo
nn'an na jndé tjé, ntsintcii nnda' jonhan, min
na aa conduihan nn'an na jndé jnt'ahan 'man
na chuhan' na tonnon Tyo'ts'on, ndo' min na aa
nn'an na nan'xuan jnan. Ja ciiejon vantyja ts'on
jii'oonva' cha'xjen nque nanmin'. 16 Mang'e na
nnda', tonnon Tyo'ts'on ndo' na tondéé nn'an,
maquen yantyi ja na juu na vicjee' fiuan njan,
m'anhan' na ntju'.

17 “Ndo' na nnda' na condui ja, its'aahan'
chuchen na tacoca tsjoon na téque ja. Ee jo'
tyjé ntci'éhan' na ntejndei nn'an tsjoon'fieen
yo man na icanhan'hin ndo' mantyi yo 'man
na tyincyaa ciientaa' Tyo'ts'on na sit'man' jahin
ntyja 'maan'han'. 18 Juu ts'ian'fieen mats'ahan'
tyquil' vats'on t'man. Cha'xjen costumbre na
conan'y'én, jo' jndé tquen ji'ua ja na tonnon
Tyo'ts'on.  Majo' chito nn'an jndye t'on yo
ja, min chito conan'ntja’han. Juu Xjen'fieen
vendye nn'an judios na jnanhan ndyuaa Asia,
jndiohan ja jo'. 19 Joo nan'fieen, Xe na aa vaa
jnan na nin'quitquenhan nnon', chuhan' na
nquehan quindyoquinduehan nnon' ntyja
'maan'han'. 20 Ndo' Xxe na aa joo nan'fieen

ndiquindéé ninncyohan ntjoohin, nque nanmin',
quinduehan nin 'man tijnda' na sitja ja Xjen na
tom'an ndéé nanm'ann'ian njan ja nn'an judios.
21 Ninnquii'chen xe na ¢Aa cotji'han ciienta na juu
jii'oon na tic'uaa 'ndyo tsi'manhan' na sitjaja? Juu
Xjen'fieen tsjo: Xeevahin minntyjé' ja tondéého'
na cotoxenho' ja tsojnaan' na mavantyja ts'oén na
nque nn'an na jndé tjé, ntando' xcohan.

Nnda'ji'oon na sinin Pablo.

22Ndo' nquii Felix'fieen, manctiixjen ntyjii jnda’'
jon ntyja 'maan' nato xco 'naan' Tyo'ts'on. Jo!
tatyu‘ jon xquen jon jii'oon na tquenhan nnon jon
ntyja 'maan' Pablo. Tso jon ndéé nan'fieen:

—Juu Lisias, tsan na co'xen sondaro, cujee'
jndyee jon, yajo' ntsijnt'a ji'oon na cotquenho'
nnon.

23 Ndo' t'ua Félix ts'ian nnon juu capitdn na
quita'ntyjee'han Pablo na ntjo jnan yahin, min
tyi'ngité'han na joo ntyje tsan'fieen ntixee'han jon.

24 Ndo' tyi'covijndyeto xuee, nquii Félix tyjee'
nnda' jon yo scuu' jon, tsan na jndyu Drusila, juu
tsan'fieen tsanscu judia. Ndo' s'aa Félix ts'ian na
quindyo Pablo, ndo' jndyii Félix na sinin juu ntyja
'maan' na ngantyja ts'on ts'an Jesucristo. 25 Juu
xjen'fieen sinin Pablo na quits'aa ts'an cha'xjen na
chuhan' na tonnon Tyo'ts'on, ndo' mantyi quen
nquii ts'an xjen nchu va na vam'aan juu, ndo'
mantyi ntyja 'naan' na ngiientyja Xjen na ntco'xen
Tyo'ts'on nn'an yo 'man na conan'tjahan. Ndo'juu
Félix, xjen na jndyii jon jii'oon'fieen, ty'ue jndyi
jon. Ndo' tso jon nnon Pablo:

—Nanein cja' ntcie', njnty'ia ndo'clian nnin-
ncyaantyichenhan' xjen na nnan'nén nnt'a yo 'u'.

26 Ndo' mantyi nquii Félix'fieen, mantyja jndyi
ts'on jon na nninncyaa Pablo s'on nnon jon cha'
ntsiquindyaa jonhin. Ng'e na nnda', jndye jnda
toqueen' jonhin na tonan'neinhan. 27 Ndo' ng'e
na nnda' vaa, tenon ve chu na t'oon Pablo jo'.
Juu xjen'fieen, jndui' Félix ts'ian na totsixuan jon,
téquee' tsan na jndyu Porcio Festo. Ndo' ng'e nquii
Félix nt'ue jndyi ts'on jon na nque nn'an judios
quitji'han clienta na ya ts'anhin yo joohan, jo' na
jnty'ii jon Pablo na quintjohin navi'.

25

Itsinin Pablo nnon Festo

1 Xuee na jndé ndye na ntjo Festo ts'ian, yajo'
jndui' jon Cesarea, tja jon Jerusalén. 2 Ndo'
nque ntyee na conintque ndéé nn'an judios yo
nin'ntyjehan na t'man conduihan quii' nt'anhan,
tyencyahan jnaan' Pablo nnon tsan'fieen.
3 Tanhan vi naya'fieen nnon jon na cjaquindyo
Pablo. Nnda'vaa na tanhan ng'e na jnan'jnda'han
na nndahan jon nato cha' nnan'cuee'han jon.
4 Majo' nquii Festo sentciie' jon jii'oon ndééhan,
itso jon:

—Juu Pablo manctiiixjen m'aan jon navi' Ce-
sarea, ndo' ja mandyo na nncjo ntci'é jo'.

>Ndo' tsontyichen jon ndééhan:

—]Jo' '0' na conint'manho' quii' nt'an ntyjeho,
c'oho' Cesarea yo ja. Ndo' vi na jndé squeho' jo',
nninncyaho'jnaan'tsan'fieen Xe na aavanchuvaa
'man na sitjahin.

6 Ndo' juu Festo, ninnen oo nqui xuee ntjohin
Jerusalén. Ndo' vi jndé jo', tantciie' jon Cesarea.
Ndo' ya na tonco nctuiichen Xuee, técjo jon naijon

na mancuiixjen ivequityen jon ya na itsijnda' jon
jii'oon. Ndo' t'ua jon ts'ian na quindyoy'onhan
Pablo jo'. 7 Ndo' vi na jndé tuee' Pablo nai-
jon na covijnda' jii'oon, joo nn'an judios'fieen
na jnanhan Jerusalén, sanan'ndyoo'han ngiaa'
jon. Jnduehan na jndye nnon jii'oon na sitjahin,
na jaa' jndyi jii'oon'fieen, majo' joo ji'oon'fieen
tyi'cactji'han' joohan' cha'xjen joo jii'oon na jn-
duehan. 8 Majo' nd6 vaa jii'oon na sintctie' Pablo
na tafioon'han'hin:

—Juu ntji na tquen Moisés, na conan'y'én ja
nn'an judios, tacotsitja ja ntyja 'naan'han'. Min
tacotsitja ja ntyja 'naan' vats'on t'man njan, min
ntyja 'maan' nquii ta tsanm'aants'ian t'man César.

9Majo' juu Festo, nt'ue jndyi ts'on jon na quitji'
nn'an judios clienta na ya jii'oon jon yohan, jo' tso
jon nnon Pablo:

—¢Aa ngiangue' na nc'd Jerusalén ndo' jo' ntsi-
jnt'ajii'oon man'?

10Ndo' sintciie' Pablo jii'oon, itso juu nnon jon:

—Nnda' ta, nanein minntyjé' na tonnon' nai-
jon na chuhan' na ntco'xen' ja, ee 'u' vaa na-
jndu' na tsixuan' na ntsa' ts'ianva ng'e nquii
ta tsanm'aants'ian t'man tsjoon Roma i'ua jon
ts'ian'fieennnon'. Ee tacotsitja ja ndée ntyjé judios,
ndo' 'u' mavaa' tson' na mayuu'han'. 11 Xe na aa
mayuu' vaa jnan na tsixuan na ci'io, je'ciji ja.
Majo' ng'e tyi'yuu' jii'oon na cotji' nanmin' cjo,
tyi'je'ncya na ninncyaats'an ja ndueehan. Mac'an
na nquii ta tsanm'aants'ian t'man na quitsijnda’
jon jii'oon njan.

12Ndo've' ng'e na nnda' tso Pablo, sinin Festo yo
nn'an na conan'qui'maan'hin, ndo' vi jndé jo', tso
jon nnon Pablo:

—Juu jfi'oon na macan' na nquii ta
tsanm'aants'ian t'man tsjoon Roma na quitsijnda’
jonjii'oon 'man', conan'jnt'a na ncja'jo'.

Itsinin Festo nnon Agripa ntyja 'naan' Pablo

13 Ndo' téca vendye xuee, ndo' nquii Agripa,
tsan na t'man conduihin na ico'xen jon, tyjee' jon
tsjoon Cesarea yo tyje jon Berenice. Sancyahin
ts'on 'naanhin nnon nquii Festo. 14 Ndo' ng'e na
tyi'ndyo xuee na tom'an yahin jo', juu Festo sinin
jon nnon Agripa ntyja 'naan' Pablo. Tso jon nnon
tsan'feen:

—Ntjoo m'aan nciii tsans'a na jnty'ii Félix navi'.
15Juu xjen na tyjé Jerusalén, nque ntyee na conin-
tque yo nin'joo ntyjehan na conintque ndéé nn'an
judios, tyincyahan jnaan' juu nnon ndo' tanhan
na c'ua ts'ian na cue' juu. 16 Majo' sintcii'é jfi'oon
ndéé nan'fieen na nqué nn'an na conduija clientaa'
tsjoon Roma, tyi'concya na ve' cue'to ts'an na
m'aan navi' na tyi'covijnda' jnaan' juu. Cont'd na
ngancli jndyeehan vats'ian na nduehan nin 'nan
sitja juu tsan na m'aan navi', ndo' mantyi nquii
juu ntsinin juu jii'oon na ngliafioon'han'hin. 17Jo!
ya na sque nan'fieen ntjoohin, tasichju ja. Tonco
ncuiichen xuee, téclietyén naijon na mancuiixjen
mavaquityén Xjen na maco'xén jii'oon. Ndo'
t'ua ts'ian na caquindyo Pablo. 18 Majo' xjen
na ta' nan'fieen na tyincyahan jnaan' juu, jii'oon
na jnduehan, tyi'cactji'han' juuhan' cha'xjen na
sitiu na nduehan. 19 Tquén cuienta na xia'ntyi

conan'vjehan juu ng'e ntyja 'maan' jii'oon na
conan't'maan'han. It'uiihan' ntyja 'maan' tso-
Jesus, majo' Pablo quii 'ndyo juu na vando' nnda'
tsan'fieen. 20 Majo' ng'e tyi'quintjinchu yantsijnt'a
juu jii'oonva, tax'é nnon juu xe na aa nguanguee'
juu na ncja ntcie' juu Jerusalén, ndo' jo' ntsijnt'a
juu jii'oon'fieen. 21 Majo' jndé tcan juu na nquii
Augusto, ta tsanm'aants'ian t'man tsjoon Roma na
quitsijnda' jon jii'oon 'maan' juu. Ndo' ng'e na
nnda', jo' jndé t'ua ts'ian na quintjohin navi' ata
na nninncyaahan' xjen na ntsclienOnhin na m'aan
nquii tsan'fieen.

22Ndo' juu Agripa tso jon nnon Festo:

—Mantyi ja nin'quindyi jii'oon na itsinin juu.

Ndo' t'a Festo, tso jon nnon tsan'fieen:

—'Iochen nndyi' jii'oon 'ndyo juu.

23 Nd6 vaa 'man na tui, ya na tonco nctiichen
Xuee, juu Agripa yo Berenice, na njon conduihan
tyeque'han v'aa naijon covancii nn'an Xjen na
condyehan jii'oon. Ndo' nque nn'an na cotoxen
sondaro yo joo nn'an na conintque quii tsjoon,
mantyi jnan'jon nan'fieen yohan. Yajo' t'ua Festo
ts'ian na quitsacy'on sondaro juu Pablo. 24 Ndo' vi
na jndé tyjee' jon, itso Festo:

—Nnda' ta Agripa na condui 'u' rey, yo
tsofi'enho' na conan'jonho' yo jaa Xjenvahin,
macojnty'iaho' tsans'avahin. Juu Xxjen na
tyjé Jerusalén, nque nn'an judios na m'anhan
tsjoon'fieen yo nin'ntyjehan na m'an tsjoonvahin,
cotquenhan jnaan' juu nnon. Conan'xuaahan yo
na quii jndyuehan na cue' juu. 25 Majo' mavaa'
ts'0On na tanin 'nanits'aajuu na tsixuan juu na cue'
juu. Ndo' ng'e nquii juu jndé tcan juu na nquii ta

tsanm'aants'ian t'man Augusto, quitsijnda' jon
jii'oon 'maan' juu, jo' sijnt'a na ntsciianOnhin na
m'aan jon. 26 Majo' tajii'oon jnda' nchji na nciji
nnon tson na ntsclienOnhan' na m'aan nquii ta
na taquintyja na conintquehin nnon. Mang'e
na nnda', jo' na jndyoy'onhin na tondéého', ndo'
majndeintyichen nnon', 'u' ta Agripa, na ndyi'
jii'oon na ntsinin juu, cha' vi na jndé jndyeho'
jii'oon na itsinin juu, vaa jii'oon na ntsciiendn
ntyja 'maan' juu. 27 Ee its'aahan' nchji ja nciii
ts'an na ntsclienon jon nciii ts'an na m'aan navi',
min tyi'covijnda' jnaan' juu, tyi'quichuhan' na

nnda'.
26

Ji'oon na tafioon'han' Pablo nnon Agripa

17o' tso Agripa nnon Pablo:

—Vanaan na ntsinin' jii'oon na ngiafioon'han'
u'.

Xjen na ta' Pablo na sinin jon ntyja 'naan' nquii
jon, sive jon nt'0 jon ndééhan. 2Itso jon:

—Nnda' ta Agripa, incyaahan' na nén jndyi na
ndyi' j ]uu jii'oon na nguanoon'han' ja ntyja 'maan'
juujit'oon na nque ntyjé nn'an judios na cotquen-
han cjo. 3 Tsofi'en costumbre njan ja nn'an judios,
jndé mantyji' jnda' joohan', ta. Mang'e na nnda',
cyon' na t'man tson' na ndyi' chjo jii'oon na ntsjo
nnon'.

Ndé vaa na totsixuan Pablo vitjachen na ntctie'
ts'onjon

4Ndo' tsontyichen Pablo: “Tsofi'en ntyjé nn'an
judios ngio jnda'han ntyja na tojom'an tsjon, ndo'
mantyi Jerusalén, juu Xjen na tondichjo ja ata

xjen neinhin. > Xe na aa nndue nanmin' nnon',
mangio yahan na condui ja ts'an ntyja 'maan'
tmaan' fariseos, manqué na cojoo'ntyichen n'én
na cota'ntc'ué tsofi'en na ico'xen juu jii'oon na
tquen Tyo'ts'on. 6 Ndyu na toxen'chen, nquii
Tyo'ts'on tco' jon 'ndyo jon ndéé ndochi na nque
nn'an na jndé tjé, ntcii nnda'han. Ndo' ng'e
na mantyja ts'én na nndui na nnda', tsojnaan'
jo' na it'uiivi'han' ja. 7 J4 nn'an Israel condui
ja ncho've tmaan', ndo' nctii ctiii tmaan' joohan
mannda' contyja n'onhan na ntcii nnda'han vi
na jndé tjéhan. Mang'e jo' naxuee ndo' nat-
sjon, tyi'tsacuentyjee’han na conan't'maan'han
Tyo'ts'on. Ndo' 'u', ta Agripa, tsojnaan' na mantyja
ts'0n na ntclii nnda' nn'an na jndé tjé, jo' cotquen
nanmin' jii'oon ¢j6é na vaa jnan. 8 ;Ndu na cotji'ho'
clenta na tyi'je'quitsintciii nnda' Tyo'ts'on nn'an
na jndeé tjé?

Ictiji' jndyoyu Pablo na tonty'e jon nn'an na van-
tyjan'on Jesus

9Ndo' tsontyichen Pablo: “Nque nn'an na van-
tyja n'on Jesus, tsan na jnan Nazaret, manco tot-
sitiu na tcanhan' na quits'av'i nan'fieen. 10 Juu
ts'ian'fieen tots'ahan' Jerusalén. Nque ntyee na
conintque ndéé ntyjehan nn'an judios, tyincya-
han najndé na joo nn'an na vantyja n'onhan
Jesus, toty'ihan vancjo. Ndo' xjen na tijnda' na
clije nan'fieen, mantyi totsijon ja na quindui na
nnda'. 11 Majndye jnda toca tsofi'en nt'aan'on
'maanntyjénn'anjudios, tots'av'ihan cha'yo naijn-
dei'han'quitji ntciie'han na vantyjan'onhan Jesus.

Sinc'uaa' jndyihan' ja, ata tyjé mafioon njoon na
tycya na tonty'é nn'an na vantyja n'on jon.”

Itsinin nnda' Pablo ntyja na ntciie' ts'on jon
jnaan'jon
(Hechos 9:1-19; 22:6-16)

12 Ndo' tsontyichen Pablo: “Quityquii' juu
ts'ian'fieen, nque ntyee na conintque ndé, t'uahan
ts'ian nnon na cjo Damasco. 13 Ndo' juu nato'fieen
na fHjon, ta, cha'na yajmin' tyioo ncuii chon na
xueentyichenhan', chichen juu ndo'cijioon'.
Sixueehan'cjo,jando' mantyinn'an natyenan'jon
yo ja. 14 Ndo' na tui na nnda', tsofi'en ja tycyaa
tyuaa. Juu xjen'fieen jndyi jndyee' ts'an na t'man
jon ja yo jii'oon hebreo. Tso jon nnon: 'U' Saulo,
¢Ndu na manty'e' ja? 'U' ma'ndyi vi' nquii 'u', ndo'
na nnda' matsa', itsijjonhan' ntyja 'man' cha'vijon
toro naiju' o' ntsiu' nnon tsonté na itsityuaa' ts'an
0'. 15Ndo' juu xjen na jndyi na nnda', tsjo: ¢Nin
ts'an 'u', ta? Ndo' t'a jon 'ndyo, itso jon: “Manco
Jesus na manty'e' ja.” 16 Majo' quinanquintyja',
clentyje' ee jndé tityincyo ja nnon' na nc'ua ts'ian
nnon' na ntyentjon' nnén ndo' na nctji' jndyoyu'
ntyja njan yo man na jndé jndyia' nnon', ndo'
mantyi ntyja 'maan' na nnintyincyontyichen ja
nnon'. 17 Ndo' nque nty'iu' nn'an judios, tsofi'en
navi' na nin'quint'ahan 'u', yo nque nn'an na
mafioon tsjan conduihan, ja ngiafion' 'u'. Ndo'
ma'ua ja ts'ian nnon' na cjancya' jii'oon naya
njan ndéé nan'fieen. 18 Nt'idn ts'ian'fieen 'u' cha'
ntyja man' ntsi'manhan' ndéé nan'fieen juu na
condui ja, cha' nndéé nndui'han ntyja 'naan’' juu
na conduinajan ndo' nannan'jonhan ntyja 'naan'

juu na condui naxuee. Ma'ua ts'ianva nnon' cha'
nndééndyaahannam'anhannacje 'naan'Satanas
ndo'nanc'onhannacje 'maan' nquii Tyo'ts'on. Juu
ts'ianva ma'uahan' nnon' cha' ngantyja n'onhan
ja, ndo' na nnda' nndéé ntsit'man ts'on Tyo'ts'on
jnanhan yo na ntsitjon' jonhan quii' nt'an nn'an
na iquen jonhan na conduihan fiuan nquii' ntyja
'naan' nquii jon.”

Tsiquindé Pablo ts'ian na t'ua Jests nnon jon

19 Tsontyichen Pablo: “'U' ta Agripa, ta'man
sique' ts'On yo juu jii'oon'fieen na tso Jesus
nndén Xjen na tityincyoo'hin nnon. 20 Na
vejndyee ndéé nn'an tsjoon Damasco toninncyaa
ji'loon na quintciie'’ n'onhan jnanhan ndo'
quinan't'maan'han nquii Tyo'ts'on na vando'.
Ndo'mantyi t'ua ts'ian ndééhan na quitsam'anhan
cha'xjen na chuhan' cha' quitsi'manhan' na jndé
ntcie'n'onhan. Ndé jo' maninjuuntyijfi'oon sinén
ndéé nn'an tsjoon Jerusalén ndo' mantyi ndéé
nn'an judios ninvaa ndyuaa Judea. Ndo' majo'ntyi
totsjo jii'oon'fieen ndéé nn'an na chito tsjan nn'an
judios conduihan. 21 Mang'e na matsiquindéé
juu ts'ianva, jo' na ty'on ntyjé nn'an judios ja
quii' vats'on t'man na nin'quinan'cuee'han ja.
22 Majo' ng'e nquii Tyo'ts'on ivafioon' jon ja, jo'
min ndéé nn'an na t'man conduihan, min tondéé
nn'an na tyi'condui t'manhin, xia'ntyi mancya
jii'oon na toninncyaa Moisés yo nque nan'fieen
na toninncyahan jii'oon ntyja nchu vaa 'man na
nguaa. Tyi'cotscliantjo'chén jii'oon'fieen. Ata Xjen
neinhin itejndei Tyo'ts'on ja na mats'a ts'ianva.
23 Ee tondue nan'fieen na juu tsan na conduihin

Cristo, chuhan' na ngenon jon navi', ndo' na
ngue' jon, ndo' na nnincyaa Tyo'ts'on na juu jon
conduihin tsan na vejndyee na ngiilando' Xco jon
quii' nt'an nn'an na jndé tjé. Ndo' ntyja 'maan'
juu jii'oon na vando' xco jon, ndéé nn'an judios
ndo' mantyi ndéé nn'an na chito tsjan nn'an
judios conduihan, nninncya nn'an jii'oon na
itsin'man Tyo'ts'on fiuaanhan, nciii na cha'vijon
na itsixueehan' chon ndééhan.”

Itsichon Pablo na cantyja ts'on Agripa Cristo

24 Juu xjen na sinin Pablo jfi'oonmin' na
vahioon'han'hin, jndei sixuaa Festo. Tso jon:

—'U' Pablo, tsan' xquen'. Tsojnaan' na jndye
sijnan', jo' na itsimdaa'han' xquen'.

25Majo' t'a Pablo 'ndyo jon, itso juu:

—'U' ta Festo, na njon condui 'u', chito ts'an
tsan'xquenja,jnda'jii'oon na matsitiundo'jii'oon
mayuu'han'. 26 Nquii Agripa, tsan na conduihin
rey, ndo m'aan jon, ndo' tsofi'en jii'oonmin' ntyjii
ya jonhan', jo' may'dn najndd na matsinén nnon
jon ee joohan' chito ve'27'U' ta Agripa, ¢Aa vantyja
tson' jii'oon na totji nn'an na toninncya ji'oon'
Tyo'ts'on ntyja nchu vaa 'nan na nguaa? Ja ntyji
na vantyja tson' jii'oon'fieen.

28Ndo' t'a Agripa 'ndyo Pablo, tso jon:

—Aa xe' 'u' nnda' Pablo, 'u' matsitiu' na ve'
yo chjo jii'oon na matsinin' nnon, nts'aahan' na
manin'fioon' na ngantyja ts'on Cristo.

29Ndo' t'a Pablo 'ndyo tsan'fieen, tso jon:

—Mac'an nnon Tyo'ts'on, min na aa cje ro,
ndo' aa jndye xuee, 'u' ndo' mantyi yo tsofi'enho'
na condyeho' na matsinén xeevahin, ngulentyja

xXjen na nnan'xuanho' tonnon Tyo'ts'on cha'xjen
na matsixuan ja, ve' tyi'quityenho' yo carena
cha'xjen na tyen ja.

30 Ndo' vi jndé sinin Pablo jfi'oonmin', juu
Agripa, tsan na conduihin rey, yo tsan na con-
dui gobernado yo Berenice, saciientyjee’han yo
nin'tsofi'en nn'an na tendyuaa yohan. 31 Ndo' vi
najndé jnt'ahin vintyjannon Pablo, jnan'neinhan
jii'oon 'naan’' jon yo ntyjehan. Jnduehan:

—Juu tsans'ava, minnctiii 'mnan tacotsitjahin na
tsixuan juu na ngue' juu oo min na ntjohin navi'.

32Ndo' tso Agripa nnon Festo:

—Xe na aa juuhan' ta'nan tcan juu na nquii
tsanm'aants'ian t'man tsjoon Roma na quitsijnda’
jonjii'oon 'maan' juu, ndéé ndyaahin.

27

Conan'ctienonhan Pablo tsjoon Roma

1 Ndo' nque nanm'ann'ian'fieen, vi na jndé
jnan'jnda'han na nnan'clianonhan Pablo ndyuaa
Italia yo mafioon nn'an na m'an navi', tyincyahan
clentahin nt'd0 juu ts'an na coxen cuii tmaan'
sondaro. Julio jndyu tsan'fieen. Juu tmaan'
sondaro na co'xen jon, jndyuhan' Augusto,
Xuee' nquii ta tsanm'aants'ian t'man tsjoon
Roma. Ndo' ja Lucas, tyjé yo Pablo. 2 Sacua
v'aandaa na jnanhan' ndyuaa Adramitio na
vjahan' njoon na m'anhan' 'ndyo juu ndaandue
ndyuaa Asia. Juu Aristarco, tom'aan jon yo ja.
Jon ts'an tsjoon TesalOnica ndyuaa Macedonia.
Ndo' vi na jndé tud juu v'aandaa'fieen, maty'én,
tosa. 3 Ndo' ctiiichen xuee squé tsjoon Sidon.

Ndo' juu Julio, s'aa juu na ya ts'anhin yo
Pablo, ee tyincyaa juu na téquindyiaa' ya Pablo
nn'an na ya jii'oonhin na tixee' nan'fieen jon.
4 Jndé jo' sacuda nnt'da v'aandaa. Jndn Sidon,
saciendn tondye ndyuaa Chipre. Juu ndyuaa'fieen
m'aan ndaandue xi'jndiohan'. Tondyee' juu
Chipre'fieen tyi'jndeichen totyion jndye sta
v'aandaa. > Sacilien6én tocjee' ndyuaa Cilicia yo
Panfilia. Jo' squé tsjoon Mira ndyuaa Licia.

6 Juu tsjoon'fieen, jo' ntjii capitan'fieen nciiiichen
v'aandaa na jnanhan' tsjoon Alejandria na vja-
han' ndyuaa Italia. T'ua tsan'fieen ts'ian na
cud quii' v'aandaa'fieen. 7 Majndye xuee nion
ro nion ro totsad. Yo nc'ua yo nc'ua satsqué
tonnon tsjoon Gnido. Ee ninvaa na totyion
jndye sta v'aandaa'fieen, jo' na tandiquindéé na
ngitsacyd ndyuaa Salmon. Jo' na sactien6n toc-
jee' ndyuaa Creta na mantyi m'aan ndaandue
xi'jndiohan'. 8 Ndo' yo nc'ua jndyi tenén ngiaa'vi'
juu ndyuaa'fieen, jo' squé nctuii joo na ndyo tsjoon
Lasea na jndyu Buenos Puertos naijon na tandyii'
ndaandue.

9 Ndo' ng'e na tyi'ya m'aan jndye, jo' jndye
Xuee na toquifijén nato yo juu v'aandaa'fieen.
Ndo' xjen'fieen jndé tentyja na toncuu' na ncjan-
tyichen v'aandaa, ee jndé ty'oonhan' ngueesua'.
Mang'e jo', siqui'maan' Pablo nn'an na cotsay'on
v'aandaa'fieen.

10Ttso jon ndééhan:

—'0' nn'an, ndo jii'oon na matsiqui'man' ja
'0', Xe na aa nc'Ontyé, ngenon naté' ndo' t'man
ngitsu. Ndo' chito xia'ntyi quichu na ngitsu, man-
tyi ngitsu juu v'aandaavahin yo nin'nqué.

11 Majo' juu capitan'fieen, siu' jon jii'oon na
tso tsan na vay'oon v'aandaa yo juu tsan na
'maan'han'. Min tatyii' jon Xquen jon jii'oon na
tso Pablo. 12 Ndo' ng'e juu tyuaa'fieen tyi'ya vaa-
han' naijon na ntsaclentyjee' nt'aandaa, jnaan'jo'
tyi'nin'clienon nan'fieen ngueesua', ee majndyen-
tyihan jnan'tivhan na yantyi na nc'ochenhan na
tonnon, ee tontyja n'onhan na aa nndéé ntsque-
han tsjoon Fenice naijon ya jndyi vaa na cot-
saclentyjee' nt'aandaa, jo' nglienonhan ngueesua'.
Juutsjoon Fenice'fieen m'aanhan' ndyuaa Creta na
xi'jndiohan' m'aan ndaandue.

Jndei tyio jndye nnon ndaandue

13 Nion ro nion ro tom'aan jndye, jo' jnan'tiu
nan'fleen na nndéé nt'ahan cha'xjen na
tjoo' ji'oonhan. Ndo' juu xjo na cotjue'han
quityquii' ndaa cha' na nguentyjee'tyen v'aandaa,
jnan'vehinhan!, jnt'ui, ty'én, tosd. Saciienén
ngiaa'vi' juu ndyuaa Creta. 14 Majo' tyi'covijndye
na s, ndo' tontyja na condui' ncjuu ntyque',
jo' jnan nciii jndye na tenon ntyja Xjen na
jndei jndyohan', totyiohan' juuhan' cjoo'
v'aandaa'fieen. 15 Juu jndye'fieen tovay'oontohan'
juu v'aandaa'fieen. Ndo' ng'e na ndiquindéé nt'a
na ntsay'énhan' na tonnon, jo' jnty'été na cay'oon
nquiihan' tontyja na nt'ue ts'onhan'. 16 Tenén
tocjee' nciii ndyuaa chjo na jndyuhan' Cauda
na m'aan ndaandue xi'jndiohan', juu ntyja'fieen
tyi'jndeichen m'aan jndye, jo' yo nc'ua jndyi
na t'ué istj0 clentaa' juu v'aandaa t'man, na
ty'than' jo'. 17 Ndo' vi na jndé tjué' istjo'fieen
quii' v'aandaa'fieen, jo' jnan'tyén juu v'aandaa

yo nt'ua t'io cha' tyi'ntsityuii' ndaanduehan'. Jnt'a
na nnda' ee ncyad jndyl Xe na aa ngacu'ahan'
nclii joo na jndyuhan' Sirte naijon na jndye
tei' m'aan. Jndé jo' nque nn'an na cont'a ts'ian
yo v'aandaa'fieen, jnan'cyaahan ndiaa ntuein
na ityionhan' jndye cha' ntsixjenhan' najndei
ntyque jndyehan'. Jndé jo' majnty'ehan na
tovantyqueto jndyehan'. 18 Ndo' vi na tonco
nciiichen xuee, nin vaa jndei na ntyque jndye
juu v'aandaa'fieen. Jo' ta' nan'fieen na totji'han
quichu, totjue'hinhan' quii' ndaandue cha'
ntsixjenhan' na ja v'aandaa'fieen. 19 Ndo' xee
na jndé ndye, nqué totji' nt'dts'ian ciientaa' juu
v'aandaa'fieen, totjué'han' tyquil' ndaandue.
20 Majndye xuee na tyi'quijnty'id min ndo'ciijioon'
min ncjuu. Ndo' ninvito jndei totyionhan' jndye
t'man juu v'aandaa'fieen, ata tonan'tid na m'an na
nt'oo ja.

21 Ndo' ng'e jndé tijndye xuee na tacocii'a, jo'
téclientyjee' Pablo quii' nt'an nan'fieen. Itso jon
ndééhan:

—'O'nn'an, juu Xjen na ninvaa m'an Creta, tsjo
ndéého' na tyiminncyd. Xe na aa juuhan' tyi'ho'
nquenho' jii'oon na tsjo, tyi'xe'quitjon navi'va,
min tyi'xequitsu quichu. 22 Majo' naneinhin,
matsiqui'man' jaho' na tyi'ndyueho'. C'onho' na
quinan'xuanho' fivaanho' ee min'ncuii jaa xe'cujé,
xia'ntyi juu ro v'aandaa ndyuii'han'. 23 Ee ja
condui cientaa' nquii Tyo'ts'on ndo' matye'ntjon
nnon jon. Ee tsjon jiion jon nciii dngel clientaa'
jon na m'an. 24 Juu dngel'fieen itso jon nnon:
“Nnda' Pablo, tyi'nt'ue', ee manciiixjen ngue'
tsjoon Roma naijon na m'aan ta tsanm'aants'ian

t'man. Ndo' joo nn'an na fijjon nato yo 'u',
min'nciiihan Xe'ncyaa Tyo'ts'on na nncijehan.”

Ndo' vaa na tso angel'fieen nnon. 25 Mang'e jo!,
c'onho' na quinan'xuanho' fiuaanho' ee ja vantyja
ts'0On na ntsiquindé Tyo'ts'on cha'xjen na jndé tso
juu angel'fieen nnon. 26 Majo' ngantyque'han' jaa
nciii tyuaa chjo na m'aan ndaandue xi'jndiohan'.

27Tndé tuee' cha'na quin'on xuee na ndo'vanjan
vay'oon jndye juu v'aandaa'fieen na tom'an
juu ndaandue Adridtico. Ndo' ndd vaa 'man na
tui. Cha'ma xoncte tsjon, nque nn'an na cont'a
ts'ian yo juu v'aandaa'fieen, taa' n'onhan na
mandyo ntsqué nciii tyuaa. 28Jo' tjue'han 'nan na
ntji'han xjen nchu xjen na njoon juu ndaandue,
ndo' taa' n'onhan na njoonhan' cha' vi ntcyu
ncho'nqui vantjo' yon metros. Ndo' vi na jndé
ty'entyihan, tji' nnda'han xjen, ndo' taa' n'onhan
na njoonhan' cha'na ntcyu ncho'ntyque' metros.
29 Ndo' ng'e na ncyaa jndyihan na ngaquifijon
v'aandaa'fieen ntjo', jo' tjue'han ninnque Xxjo
tots'aan v'aandaa'fieen cha' ngacientyjee'han'.
Ndo' nt'ue jndyi n'onhan na nninxuee. 30 Ndé jo'
nque nn'an na cont'a ts'ian yo juu v'aandaa'fieen,
jnan'tivhan na nnan'monhan. Juu tontyja sta
v'aandaa'fieen, ve' jnt'a yahan na mafioon ncjo
cotjue'han quityquii' ndaandue na nt'ahan' na
caclentyjee'chenhan'. Majo' tyi'yuu'najo'nt'ahan
ee istjo cotjue'’han nnon ndaandue cha' ndéé
nnan'non nquehan. 31 Majo' itso Pablo nnon Julio
yo sondaro 'naan' tsan'fieen:

—Xe joo nanmin' tyi'quintjohan quii' v'aandaa,
min 'o' xe'quindéé n'manho’.



Los Hechos 27:32 clv Los Hechos 27:40

32 Ndo' sondaro'fieen je', vi na jndé jndyehan
jii'oon'fieen, t'uahan ts'ua na tyen istj0'fieen, mana
jnty'ehan na tévjahan'.

33 Ndo' xjen na vandixuee, siqui'maan' Pablo
nan'fieen na ciia'han. Itso jon:

—Jndé ngin'on xuee ndyii' jndyi n'onho' na aa
n'manho', min tatyincyaahan' xjen na ntcta'ho'.
34Ng'e jo' na matsjo ndéého' na ciia'ho' cha' nnin-
ncyaahan' najndého' ee min'nciiiho' xe'ciijeho!,
tsofi'enho' n'manho' quii' navi'va.

35 Ndo' vi na jndé tso jon na nnda', yajo'
ty'on jon tyoo'. Tondéé tsofi'en nan'fieen tyin-
cyaa jon na ncya ya ta Tyo'ts'on ntyja 'maan'han'.
Ndé jo' tyjee jon tan'han', ndo' ta' jon na icua'
jon tondééhan. 36 Ndo' na s'aa jon na nndal,
tji''han' nan'fieen quiil' jii'oontiu na tom'anhan,
mantyi ta'han tctia'han. 37 Ndo' tsofi'en ja na
m'an quii' v'aandaa'fieen, quindé ve ciento vantjo'
ndyenn'an ncho'nqui vantjo' yon ja. 38 Ndo' vi
na jndé técjohan na tciia'han, yajo' juu quichu
ntquen trigo, totjue'hinhan' tyquii' ndaandue cha'
quitsixjenhan'na ja'juu v'aandaa'fieen.

Téquityctiii v'aandaa ndo' na ti'ndaa'han’

39 Ndo' vi na jndé tixuee, nque nn'an na
cotyentjonhan ntyja 'maan' juu v'aandaa'fieen,
tyl'quita'jn'aanhan juu ndyuaa'fieen. Majo'
jnty'iahan ncuii joo naijon téndyii' ndaandue
na m'aan ts'otei'. Jnan'jnda'han na njnty'iahan
na aa nndéé ngaquee'han' jo'. 40 Ndo' joo
ncjo'fieen na jndé tjue'hinhan' quii' ndaandue
cha' ngacientyjee'chenhan', t'ua sondaro'fieen
nt'ua na fijjonhan', jo' ntjohan' quii' ndaa. Ndo'

vi na jndé jo', nque nan'fieen na cont'ahan ts'ian
yo v'aandaa'fieen, jnan'quinan'han n'oon pala na
jndé jnan'tyenhinhan'. Joo pala'fieen ts'iaan' na
covijnt'uehan' na ngantyquehan' v'aandaa yuu
va na nt'ue n'onhan. Ndo' mantyi jnan'ntyjahan
ndiaa na tostahan' na ndyionhan' jndyehan'
cha' ngantyquehan' v'aandaa. Jndé na tui na
nnda', tye' na vjahan' naijon na téndyii' ndaandue.
41 Majo' tuee'han' nciii joo naijon na ityionhan'
ndye ndaa. Mana téquityclii sta v'aandaa'fieen
quii' tei' naijon na fijen m'aan ndaa. Tavijndéé
s'iihan'. Ndo' tsojnaan' najndei na jndyoju ndaa
t'man, jo' tye' na tétyuii' ts'aanhan'.

42 Ndo' joo sondaro'fieen, jnan'jnda'han na
nnan'cijjehan nn'an na m'an navi' na chohan
cha' tyi'mtsata'ntjoo'han ndaa ndo' nnan'nonhan.
43 Majo' juu capitdn'fieen, nin'ctiafioon' jon juu
Pablo, jo' ta'nan tyincyaa jon na nnan'cije son-
daro'fieen nn'an na chohan na m'an navi'. Jo'
tsofi'en nan'fieen, tso jon ndééhan na joo nn'an
na ya cota'ntjoo' ndaa, joohan quitjue' jndyeehan
quii' ndaa cha' ya ntsquehan tyuaa tctii. 44 Ndo'
ndéé minndyechenhan nn'an na jnty'iihan', tso
jonna c'ohan cjoo' ntcaa' 'naan' v'aandaa yo ntan'
na tyuii'han'. Ndo' na jnt'a na nnda', tsofi'en ja
jn'man.

28

Tom'aan Pablo tyuaa chjo Malta na m'aan
ndaandue xi'jndiohan’

1 Ndo' vi na jndé jn'mdn ja juu navi'fieen,
yajo' taa' n'dén na juu tyuaa'fieen jndyuhan'

Malta. 2 Nque nn'an ndyuaa'fieen jnt'ahan na
ya nn'anhan yo ja. Ee jnan'ntjonhan chon ndo'
jnduehan na quit'én chon, ng'e tein jndyina cova'.
3 Ndo' Pablo, sinctii jon ciiii s€é' nonjnein. Majo'
Xjen na téquityion jonhan' nnon chon, jndi'non
nciii quitsu na inannon o' juu chon'fieen. Tyen t'a
o' nt'é jon. 4Ndo' nque nn'an ndyuaa'fieen, Xjen
na jnty'iahin na tyi'nin'quitsiquindyaa

> Majo' juu Pablo, sitonctii' jon nt'0 jon, mana
tyioo juu cho'fieen tyquii' chon, min ta'nan naté'
tjon jon. 6 Ndo' nan'fieen je', tominndoo'han na aa
ndyii'han' tcoo'hin, oo aa na ngiootohin na mana
ngue' jon. Ndo' tja Xjen na cominndoo'han, ndo'
jnty'iahan ta'nan tjon jon, yajo' scliejndyohan' na
m'aan' n'onhan ntyja 'naan' jon, ta'han jnduehan
na conduihin nctii tyo'ts'on.

7 Ndo' naijon na tot'én chon, mandyo jo' na
m'an tyuaa clentaa' juu tsan na conintquehin
tyuaa'fieen na m'an ndaandue xi'jndiohan'. Juu
tsan'fieen jndyu jon Publio. Ty'oon jon cuenta
ja vaa' jon ndo' tixee' jon ja cha' vi ndye xuee.
8 Ndo' sijonhan' na nquii tye juu tsan'fieen, vii'
jon. Iy'oon tjuen'hin ndo' iteii' jon neon'. Jo' na
téquindyiaa' Pablohin. Sinin jon nnon Tyo'ts'on
ntyja 'maan' tsan'fieen, ndé jo' tyio jon nt'0 jon
cjoo' tsan'fieen, sin'man jonhin. 9 Ndo' vi na jndé
tui na nnda', mafioon nn'an v'i na m'anhan juu
ndyuaa'fieen, ty'ehan na m'aan Pablo ndo' mantyi
sin'man jonhan. 10 Ndo' nan'fieen je', jndye nnon
naya na jnt'ahin ja, ndo' juu xjen na mant'ui yo
v'aandaanangitsa nnt'a, tyincyahan 'nan na tcan-
han'na tijnt'ue viochen xjen na toquifijén nato yo

v'aandaa.

Tuee' Pablo tsjoon Roma

11 Jndé na ténon ndye chi' na squé juu ndyuaa
Malta'fieen, jnt'ui jo' yo ncuiichen v'aandaa. Ju-
uhan' tsjoon Alejandria jnanhan'. Juu ndyuaa
Malta'fieen, jo' jndé ntjo ya v'aandaa'fieen ngue-
sua'. Stahan' jo' chuu' ndéé nty'0 Castor yo
Polux. 12 S4, squé tsjoon Siracusa naijon na cot-
sacuentyjee' nt'aandaa, tsjoon'fieen tom'dn ya vi
ndye xuee. 13 Jnt'ui jo', santyéchén, ngiaa'vi'
ndyuaa saclendn ata squé tsjoon Regio. Ndo'
tonco ncuiichen xXuee, tyioo vi jndye na jnan-
han' tontyja na condui' ncjuu tsonjn'aan. Juu
jndye'fieen téntyquehan' v'aandaa tontyja na cotsa.
Ndo' xee na jndé ve, squé tsjoon Puteoli. Jo' jnt'ui
v'aandaa'fieen. 14 Juu tsjoon'fieen, jo' jndi6 vendye
nn'an na vantyja n'on Cristo. Jndue nan'fieen na
quintjo yajayohan ncuii nen xuee. Vijndé jo', san-
tyéchén, ndo' squé juu tsjoon Roma. 15 Ndo' nque
nn'an Roma'fieen na vantyja n'onhan Tyo'ts'on,
Xjen na jndyehan na fijén nato, jndui'han, jndy-
oquitjonhan ja xen' tsjoon Foro de Apio ndo'
mafioon ntyjehan jndyoquitjonhan ja nctii joo na
jndyu Tres Tabernas. Ndo' juu Pablo, Xjen na
jndyiaa' jonhan, tyincyaa jon nancyaya Tyo'ts'on
ndo't'oon jon na xonctuii ts'on jon. 16 Ndo' juu xjen
na squé tsjoon Roma, juu capitan'fieen tyincyaa
jon clienta nn'an na m'an navi' nt'd nquii tsan na
téquintyja na co'xen tsofi'en sondaro. Majo' juu
Pablo, tyincyahan na vanaan na nc'oon ndya' jon
yo nciii sondaro na ntquen tsan'fieen clientahin.

Tsjoon Roma toninncyaa Pablo jii'oon' Tyo'ts'on

17 Xuee na jndé ndye na squé Roma, ndo'
tqueen' Pablo nn'an na conintque quii' nt'aan'on
'maan nn'an judios juu tsjoon'fieen. Ndo' vina jndé
ténclii nan'fieen na m'aan jon, tso jon ndééhan:

—'0' ntyjé, min'nciii tacotsitja ja ndéé ntyjééhé
nn'an judios, min ntyja 'naan' costumbre na tquen
ndochiihi na tom'an ndyu na toxen'chen. Majo'
min na nnda', tsjoon Jerusalén ty'onhan ja ndo'
tyincyahan clienta ja nduee nn'an tsjoonvahin.
18 Ndo' nan'fieen je', tanhan na ncd quitsjé nin
'nan na sitja ja. Ndo' vi na jndé jndyehan
jii'oon na sinén, nin'quinan'quindyaahan ja, ee
taa' n'onhan na tanin 'nan s'aa na chuhan' na
cl'i6. 19 Majo' nque ntyjééhé nn'an judios'fieen,
ninvito ta'han na tyi'quintjo ngiohan na ndyaa
ja. Jo' na tc'an na nquii ta tsanm'aants'ian t'man
tsjoonvahin ntsijnda’' jon jii'oon njan. Majo' chito
najndy0 ntjoo na ntquén nn'an ndyuaa tsjon nnon
ts'ian. 20 Mang'e jo' tquén' '0' na nty'ia 'o' ndo' na
ntsinén yoho'. Ee jaa nn'an judios, contyja nn'on
na nncujee' nquii jon na conduihin na ntsin'man
jon fiuan njanhan. Ndo'ja ndo, vantyja ts'0n na
jndé jndyo jon. Tsojnaan'jo' na tyen tyen care-
namin nt'o.

21 Ndo' t'a nan'fieen 'ndyo jon, jnduehan:

—Nque ntyjééhé nn'an ndyuaa Judea, min'nciiii
tson taconan'clienonhan ntjoohin ntyja 'man', min
Xjen na squehan ntjoohin, min'nciii ji'oonvi'
taconan'neinhan cjo'. 22 Majo' ntyja 'naan' juu
jii'oon xco na vantyja n'onho', ja nin'quindyé
nchu vaa na mavaa' tson'han', ee mangié na
tsofi'len nn'an conduehan na juu na vantyja
n'onho' Jesus, tyi'xe'cliijnt'uehan’.

23Ndo' juu xjen'fieen jnan'jnda’han nin xuee na
nganciii nnda'han, ndo' ya tuee' juu xXuee'fieen,
jndye jndyi nan'fieen ténciiihan juu v'aa na m'aan
ya Pablo. Vitsjoon ta'jon na sinin jon ndééhan
ata xjen tman. Jii'oon na siqui'maan' jonhan
na ncyahan na nquii Tyo'ts'on ntye'ntjon jonhan
ntyja na cotsam'anhan. Sinin jon ndééhan jii'oon
na tquen Moisés yo jii'oon na toninncya nn'an
na tonan'nein jii'oon' Tyo'ts'on ntyja 'naan' nchu
vaa 'man na nguaa. Tijnt'uehin joo jii'oon'fieen
na nin'cliantjon jon nn'an judios'fieen na cantyja
n'onhan na nquii Jesus conduihin Cristo. 24 Ndyii'
nan'fieen na téntyja n'onhan jii'oon na sinin jon,
majo' vendyehan tyi'cantyja n'onhinhan'. 25 Ndo'
tsojnaan' na tyi'nin'nciii na jnan'tivhan ntyja
'maan'jii'oon najndyehan, jo' na tye' na tycyahan.
Majo' sinin jndyee Pablo ndééhan nctii jii'oon, itso
jon:

—Mayuu' jii'oon na si'man Espiritu Santo nnon
Isaias tsan na toninncyaa jii'oon' Tyo'ts'on ntyja
nchu vaa 'nan na nguaa. Juu tsan'fieen sinin jon
jii'oon'fieen ndéé ndochiihi na tom'an ndyu na
toxen'chen. Tso jon:

26 Joo nn'an ndyuaavahin, ndoé jfi'oon na
cja'quitsu' ndééhan:

“Min na jndye jnda na condyeho' jii'oon na
matsiqui'man' jaho', majo' xe'cuaa'
n'onho'han'.

Ndo' min na jndye nnon na mats'a na cojnty'ia
ndéého', majo' xe'quitquenho' ciienta 'man
na itsi'manhan'.

27 Nnda' vaa na coquenon nanmin' ng'e nque-
han jndé jnan'que' n'onhan. Itsijonhan'hin

cha'vijon nn'an quita, cha'vijon nn'an té'
ndée.

Nnda' vaa na coquenonhan cha' tyi'ntquenhan
clienta 'man na cojnty'iahin na mats'a, min
na ncuaa' n'onhan nchu vaa itsiquindyi juu
jii'oon na matsiqui'man'han.

Ee xee na aa ntquenhan ciienta ndo' na ncuaa'
n'onhinhan!', yajo' ntciie' n'onhan jnanhan
na tonnon, ndo' na ntsin'man ja fiuaanhan.”

28 Ndo' tsontyichen Pablo ndéé nn'an
judios'fieen: —Jo' '0' ntyjé, juu jii'oonvahin ntyja
na itsin'man Tyo'ts'on fiuaan nn'an, cliaa' n'onho'
na itsciienon jonhan' ndéé nn'an na marfioon tsjan
conduihan yo '0'. Joo nan'fieen nnan'vehinhan'.

29 Ndo' joo nn'an judios'fieen, vi na jndé
jndyehan jii'oonva', jndui'han. Jndye jii'oon na
tyi'ciiijon na tonan'neinntyichenhan yo ntyjehan.

30 Ndo' Pablo, quindé ve chu na tom'aan ya
jon nciii v'aa na ve' chi' ro chi' ro totyion jon-
han'. Ndo' tsofi'en nn'an na totsaquijnty'iahan
jon, jo' chujon ciientahan. 31 Toninncyaa jon jii'oon
ntyja 'maan' na itye'ntjon Tyo'ts'on nn'an ntyja na
cotsam'anhan. Ndo' mantyi totsi'man jon jii'oon
ntyja 'naan' ta Jesucristo. T'man vaa na tyincyaa-
han'na totsi'man jon jii'oon'fieen ndéé nn'an ndo'
min'nctii ts'an tasitsan'hin.

